
Ócáid d’fhear a crochadh toisc nach raibh Béarla aige

Colm Ó Broin 

BEIDH ócáid chomórtha ar
siúl i nGaillimh i lár mhí na
Nollag mar ómós do Mhaolra
Seoighe, a cuireadh chun báis
go héagórach 130 bliain ó shin. 

Ciontaíodh é as a bheith

páirteach i ndúnmharú teagh-
laigh i Mám Trasna ar theo-
rainn na Gaillimhe agus
Mhaigh Eo sa bhliain 1882:
crochadh agus cuireadh é ar
láthair phríosún na Gaillimhe
san áit a bhfuil Ardeaglais na
Gaillimhe anois.  

Fear Gaeltachta gan Béarla a
bhí ann ach ní raibh aon
Ghaeilge ag an dlíodóir ná ag
na habhcóidí a bhí á chosaint
os comhair cúirte i mBaile
Átha Cliath. 

Ní raibh aon Ghaeilge ag an
mbreitheamh ná ag baill an
ghiúiré agus níor thóg sé ach
faoi bhun 6 nóiméad orthu a

theacht ar chinneadh go raibh
sé ciontach.  Rinneadh

neamhaird dá fhianaise i
nGaeilge, coinníodh siar ón
gcúirt fianaise a chabhródh
lena chosaint agus thug
brathadóirí fianaise bhréige
ina aghaidh. 

Dúirt an Coimisinéir Tean-
ga, Seán Ó Cuirreáin, go raibh
cás Mhaolra Seoighe ar
cheann de na léirithe is sun-
tasaí agus is truamhéilí dá
raibh riamh ann ar shéanadh
ar chearta teanga. 

“Tráth a bhfuil cearta tean-
ga an phobail daingnithe le dlí
anois, níor cheart dearmad a
dhéanamh ar chásanna cosúil
le cás Mhaolra Seoighe, a

léirigh gur dheacair cothrom
na Féinne a fháil an uair sin
faoin dlí gan Béarla.” 

Beidh an ócáid chomórtha
ina ómós á heagrú i bpáirt le
chéile ag Oifig an Choimis-
inéara Teanga, Músaem
Cathrach na Gaillimhe agus
Conradh na Gaeilge.
Fógraíodh eolas faoin ócáid
inné, cothrom an lae 130 bliain
ó shin ar cuireadh deireadh le
triail Mhaolra Seoighe agus ar
gearradh pionós an bháis air i
gCúirt Shráid na Faiche i
mBaile Átha Cliath. 

• Tiarnaí Breat-
nacha ag gníomhú
ar son pardún a
fháil do Mhaolra
Seoige, fear nár
thuig focal dá ‘thrial’

Maolra Seoighe

‘An Óige agus an tÉireannachas’ 

Paula Melvin, atá ar Choiste Gnó Chonradh na Gaeilge a bhí mar bhean an tí ar an seiminéar   'An
Óige agus an tÉireannachas' a bhí ar siúl ag Áras an Uachtaráin ar an Satharn seo caite, in éineacht
leis an Uachtarán Mícheál D. Ó hUiginn agus a bhean chéile Sabina Coyne. 

Agóid ar na son
na Palaistíne 
ar an bhFaiche
Mhór, Gaillimh 
Méabh Ní Thuathaláin 

TÁ ar a laghad 131
Palaistíneach marbh agus
os cionn 1,000 gortaithe i
ndiaidh seachtaine de
bhuamála i nGaza.
Maraíodh triúr saighdiúirí
Iosraelacha. 

Bhailigh sula mór daoine
ag an bhFaiche Mhór i lár
chathair na Gaillimhe oíche
Dé Luain le dlúth-
pháirtíocht a léiriú ar son
mhuintir na Palaistíne 

“Is í an fhírinne ná bhfuil
mná, páistí agus sean-
daoine ar an líon is mó de
dhaoine a maraíodh,” arsa
Treasa Ní Cheannabháin,
duine de lucht eagraithe an
léirsithe. 

D’impigh Ní Cheannab-
háin ar dhaoine dul i mbun
agóide, fíricí a aimsiú agus
scríobh chuig Ambasáid
Iosrael, Ambasáid
Mheiriceá agus a gcuid
polaiteoirí féin chun a n-all-
tacht a chur in iúl. 

“Tá feachtas baghcat a
reáchtáil ar earraí a
bhaineann le hIosrael
chomh maith agus impím
ag dhaoine páirt a ghlacadh
san fheachtas sin,” ar sise.
Tá tuilleadh eolais le fáil ar
http://www.ipsc.ie/.

Agus Gaelscéal ag dul i
gcló, bhí sé á mhaoímh ag
Hamas go bhfuil sos
comhraic eagraithe faoi
chomhairle na hÉigipte idir
iad féin agus Iosrael agus
bhí sé le theacht i bhfeidhm
ag 22.00(GMT) aréir. 

Ach bhí sé á mhaoímh ag
urlabhraí Iosraelach nach
raibh an crot deireanach
curtha ar an gconradh sin. 

Seachtar
ainmnithe
ar Bhord 
an Údaráis
• Ceathrar ina mbaill d’Fhine Gael agus 

an Lucht Oibre
• Iarbhall d’Fhianna Fáil a sheas don 

Lucht Oibre ceaptha
• Beirt bhan as aon duine déag 
Anailís le Colm Ó Broin 

D’AINMNIGH an tAire Stáit
Gaeltachta, Dinny McGinley,
seachtar comhaltaí ar Bhord
Údarás na Gaeltachta inné.

Ceapadh Stiúrthóir Ionad na
dTeangacha in Ollscoil na
hÉireann Maigh Nuad, Anna
Ní Ghallachóir, ina cathaoir-
leach ar an mBord nua.

Sheas beirt a ainmníodh i
dtoghcháin don Lucht Oibre, Fiachra
Ó Céilleachair ón Rinn, a bhí ina bhall
den Bhord agus de Chomhairle Con-
tae Phort Láirge tráth dá raibh, agus
Pat Hanafin ó Bhinn Bhán, an
Daingean.

De réir na meán áitiúla, bhí an
tUasal Hanafin mar bhall d’Fhianna
Fáil ar feadh 33 bliain ach d’éirigh sé
as an bpáirtí nuair a roghnaíodh Bre-
andán Mac Gearailt mar iarrthóir don
toghchán áitiúil in 2010.

Sheas sé don Lucht Oibre sa
toghcháin sin ach theip ar suíochán a
fháil. Tá sé i mbun gnóthaí éagsúla i
gCorca Dhuibhne, tiománann sé oth-
archarr sa cheantar agus tá gnó dab-
hchanna séarachais aige chomh
maith.

Tuigtear do Ghaelscéal gur gheall
an Lucht Oibre suíochán ar
Chomhairle Contae Chiarraí don
Uasal Hanafin nuair a bhuaigh an
Comhairleoir Marie Moloney
suíochán sa Seanad in 2011. Ba í Bree-
da Moynihan Cronin a ceapadh ar an
gComhairle, áfach.

Is baill d’Fhine Gael iad beirt acu

sin a ainmníodh, Micheál Ó Scanaill ó
Bhaile Bhuirne, iarchomhalta den
Bhord, agus John Curran, bainisteoir
Ionad Saorálaí Dhún na nGall (Done-
gal Volunteer Centre) i Leitir
Ceanainn.

Tá Conallach eile ar an mBord,
Eunan Ó Cuinneagáin, Bainisteoir
Réigiúnach ionad fiontraíochta
WESTBIC i gCill Charthaigh, Dún na
nGall.

Iarbhall d’Fhine Gael é ach dúirt sé
le Gaelscéal nach raibh sé gníomhach
sa pháirtí le fada an lá.

Ceapadh Dairíona Nic an Iomaire,
príomhoide Ghaelscoil Mhic Amh-
laigh i gCnoc na Cathrach, Gaillimh,
ar as Ceantar na nOileán ó dhúchas
di, ar an mBord chomh maith.

Tá ceathrar ceaptha ag Comhairlí
Contae ar an mBord cheana féin,
comhalta neamhspleách amháin,

Cathal Seoige (An Mhí), agus triúr ball
de chuid Fhine Gael, Ian Mac Aindriú
(Maigh Eo), Seosamh Ó Laoi (Gail-
limh) agus Seamus Cosaí Mac Gearailt
(Ciarraí).

Roghnaigh Comhairle Contae
Dhún na nGall Daithí Alcorn ó Fhian-
na Fáil don Bhord ach dúirt an tAire
nach bhfuil an t-ainmniúchán á
dhaingniú go dtí go gcríochnófar fios-
rúcháin atá ar siúl faoi láthair maidir

le líomhaintí faoi chostais a cuireadh
ina leith.

"Is cinnte go bhfuil am dúshlánach
roimh Údarás na Gaeltachta ach
rachaidh an cumas, an taithí agus an
réimse leathan scileanna atá ag na
comhaltaí seo go léir chun sochair go
mór d'Údarás na Gaeltachta agus do
phobal na Gaeltachta araon sna
blianta amach romhainn," a dúirt an
tAire Stáit inné.

Seachtar ainmnithe
ar Bhord an Údaráis

Caithfidh an tAire Mac Fhionnlaoich cúigear ban a roghnú a deir Ó Cuív
Máirtín Ó Catháin 

BHÍ sé de dhualgas ar an Aire Stáit
Donncha Mac Fhionnghaile a chin-
ntiú gur mná a bheadh i 40% de bhaill
Bhord nua Údarás na Gaeltachta, a
deir an t-iar-Aire Gaeltachta, Éamon Ó
Cuív, T.D. 

Seachtar ball a bhí le n-ainmniú ag
an Aire Mac Fhionnghaile. Dá socródh

an tAire Stáit gur bhain an 40% atá
luaite sa gClár Rialtais leo sin amháin
ní theastódh ach triúr ban (nó triúr
fear). Ach dúirt an Teachta Ó Cuív
nach socrú ceart a bheidh ansin sa
gcás seo.

Mhínigh an Teachta Dála Ó Cuív
nach bhfuil aon reachtaíocht ag baint
leis an gcóras coibhneasa seo ach gur
nósmhaireacht é atá ag teacht chun

cinn. Dúirt sé go raibh se de dhualgas
ar an Aire Stáit Mac Fhionnlaoich cloí
leis agus gur cheart go mbainfeadh an
40% de choibhneas inscne le Bord
nua an Údaráis ina iomláine – sin
cúigear as an daréag iomlán. 

“Ní toghchán a bhí ann,” a deir an
tAire Ó Cuív, “agus dá réir sin bhí sé ag
luí le réasún go gcoinneodh an tAire
Mac Fhionnlaoich agus an Rialtas seo

leis an bpolasaí ban/fear atá leagtha
síos acu féin. Bhí sé de dhualgas ar an
Aire a chinntiú go mbeidh cúigear
ban, ar a laghad, ar an mBord nua.” 

Luaitear i gclár an Rialtais seo go
‘bhféachfar lena chinntiú” go mbeidh
40% fir/mná ar Bhoird Stáit. Cé go
raibh cúigear fear ainmnithe ag
Comhairlí Contae, bhí deis ann fós ag
an Aire Stáit Mac Fhionnlaoich a chin-

ntiú gur mná a bheadh i 40% de na
baill; d’fhágfadh sin go mbeadh air
cúigear ban a roghnú as an seachtar
ceapachán a bhí le déanamh,” a dúirt
an Teachta Ó Cuív.

Nuair a cuireadh na ceisteanna faoi
seo ar an Aire Stáit, Donncha Mac
Fhionnlaoich roimhe seo, dúirt sé go
gcloífí leis an bpolasaí 40% ‘más féidir
sin a dhéanamh’. 

Pat Hanafin, ball nua de Bhord Údarás na Gaeltachta, ar dheis de cheannaire an Lucht Oibre Eamon Gilmore in 2010.

Beidh Scrúdú CI TEG (Ardleibhéal 1) ar siúl in Ollscoil na hÉireann Má
Nuad ar an 25 & 26 Eanáir 2013.

Is é an spriocdháta d’iarratais ná an 7 Eanáir 2012.

Tuilleadh eolais ar www.teg.ie nó ó 01-708 6417 / 708 3737
Páirtchreidiúint ar fáil anois: Is féidir an scrúdú cainte amháin a

dhéanamh anois agus páirtchreidiúint a bhaint amach.

Beidh an ócáid ómóis ina
thaca d’fheachtas atá ar bun sa
Bhreatain ag roinnt ball de
Thithe na Parlaiminte ansin
faoi cheannaireacht na dTiar-
naí David Alton, arbh as Tuar
Mhic Éadaigh dá mháthair,
agus Eric Avebury, gníomhaí
cearta daonna,  tabhairt ar
údaráis na Breataine anois
féachaint in athuair ar chás
Mhaolra Seoighe agus a fhó-
gairt go raibh iomrall ceartais i
gceist agus gur go héagórach a
ciontaíodh agus a cuireadh
chun báis é.

Beidh gnéithe difriúla sa
chomóradh atá beartaithe ar
Mhaolra Seoighe Dé Sathairn an

15 Nollaig, cothrom an lae go
díreach ar crochadh é, 130 bliain
ó shin. Beidh Aifreann ina
chuimhne san Ardeaglais agus
bláthfhleasca á leagan ar an áit
ar crochadh é agus a bhfuil sé
curtha faoin tarmac sa charrch-
lóis in aice na hArdeaglaise. 

Beidh siompóisiam i
Músaem na Cathrach agus i
measc na gcainteoirí beidh an
staraí, an tOllamh Gearóid Ó
Tuathaigh; an Tiarna Alton ón
mBreatain, agus Johnny Joyce ó
Bhaile Átha Cliath, duine de
shliocht na Seoigheach a dún-
mharaíodh i Mám Trasna agus
as ar ciontaíodh Maolra
Seoighe. Beidh taispeántais,
léitheoireacht as sleachta stair-
iúla agus scannán de chuid RTÉ

faoi Mhám Trasna mar chuid
den ócáid freisin agus imeach-
taí eile a bheidh le fógairt
amach anseo. 

Dúirt Breandan Ó hEaghra ó
Mhúsaem Cathrach na Gail-
limhe, go raibh áthas ar an
Músaem a bheith páirteach sa
chomóradh seo. 

“Cuid de stair na cathrach, an
chontae agus na tíre é an méid a
tharla do Mhaolra Seoighe. 

Ar nós aon mhúsaeim, tá ról
tábhachtach againn i meabhrú
na staire don ghlúin reatha agus
do chaomhnú na gcuimhní do
na glúinte atá le theacht,” a
dúirt sé. 

Dúirt Peadar Mac Fhlann-
chadha ó Chonradh na Gaeilge
gur dheacair a shamhlú anois
an éagóir a rinneadh ar Mhaolra
Seoighe agus ar dhaoine eile a
chaith blianta i bpríosún as
dúnmharuithe Mhám Trasna. 

“Tharraing an cás Gaeltachta
seo raic a mhair ar feadh na
mblianta i bParlaimint West-
minster agus bhí sé ar cheann
amháin de na cúiseanna gur
thit Rialtas Liobrálach William
Gladstone in 1885 nuair a tha-
caigh na teachtaí Éireannacha
faoi cheannas Charles Stewart
Parnell leis na Tóraithe faoi
cheannas Randolph Churchill,”
a dúirt sé.

Ócáid d’fhear Gaeltachta a chrochadh go héagóireach

Cros ar an spota i gcarrchlos na hArdeaglaise i nGaillimh i gcuimhne na ndaoine a bhásaigh nó a
cuireadh chun báis sa phriosún ansin.

Crann aonair anois ar an suíomh i Mám Trasna inár tharla na
dúnmharaithe, san áit ar a raibh teach John Joyce in 1882

“Not a single word of English was he able to speak; not a single word of his own language were
the jury who tried him able to comprehend. The Judge, who tried him, was to him as much a for-
eigner as if he were a Turk trying the case in Constantinople....If this unfortunate man had had
a foreign name, if he had been called Arabi, or Suleiman, his case would have drawn attention
to it over and over again in the House of Commons.”

Tim Harrington MP, Teach na dTeachtaí, 1883.

“The magistrate said: ‘Ask the accused whether he saw the woman on that morning.’ The ques-
tion was repeated to him in Irish and the old man burst into complicated explanations gesturing,
appealing to the other accused men & to heaven. Then worn out by the effort, he was silent again
and the interpreter, addressing the magistrate, said: ‘He says that he did not, your worship.’”

James Joyce, L’Irlanda alla Sbarra (Éire ag an mBarra) 1907.

Éagóir a tharla i ndiaidh
dúnmharaithe brúidiúla
CHUIR dúnmharaithe Mhám
Trasna uafás ar dhaoine in
Éirinn agus sa Bhreatain sa
bhliain 1882. Thángthas ar
choirp cúigear de chlann
Seoige Dé hAoine 18 Lúnasa,
John Joyce, a bhean chéile
Bridget, beirt pháistí dá chuid a
bhí ina ndéaga, Michael (17)
agus Peggy, agus máthair John,
Margaret. 

Caitheadh John agus
Michael le gunna agus
buaileadh an triúr eile chun
báis. Tháinig mac eile, Patsy
(12) slán ón ionsaí.

Níos déanaí an lá sin,
mhaígh Anthony Joyce, col
ceathrar de chuid John – go
bhfaca sé deichniúr fear ag dul
chuig an teach chun an t-ionsaí
a dhéanamh. Thug sé ainm-
neacha na bhfear do na póilíní,
ina measc, Maolra Seoige. Gab-
hadh an deichniúr agus
ciontaíodh ochtar acu as dún-
mharuithe Mhám Trasna.

Crochadh triúr ach glactar
leis go coitianta go raibh Maol-
ra Seoighe neamhchiontach.
Cuireadh pian seirbhís saoil ar
an gcúigear eile agus bhásaigh
beirt acu i bpríosún. Tuigtear
go raibh ceathrar de na príosú-

naithe neamhchiontach
freisin. 

As an triúr a mhair,
scaoileadh saor beirt
deartháireacha agus nia le
Maolra Seoighe, nuair a bhí
fiche bliain príosúin déanta
acu in 1902. De réir na staire
agus na dtaifead oifigiúil,
áfach, ba dhúnmharfóirí iad ar
fad.

Go gairid sular crochadh an
triúr d’admhaigh beirt acu, ina
nduine agus ina nduine, i ráitis
scríofa go raibh siad ciontach
as na dúnmharuithe ach go
raibh Maolra Seoighe neamh-
chiontach. 

Ar a bhealach chun a
chrochta an mhaidin sin,
tuairiscíodh gur dhúirt Maolra
Seoighe: “Feicfidh mé Íosa
Críost ar ball beag – crochadh
eisean san éagóir chomh
maith. …Ara, tá mé ag
imeacht…Go bhfóire Dia ar mo
bhean agus a cúigear dílleach-
taí.” 

Tuairiscíodh nach ndearna
an crochadóir, William Mar-
wood, a chuid oibre go
críochnúil, gur tachtadh Maol-
ra Seoighe agus gur
shaothraigh sé an bás go mall

agus go pianmhar.
Dhá bhliain ina dhiaidh sin,

tháinig duine den bheirt
bhrathadóirí a thug fianaise in
aghaidh Mhaolra Seoighe i
láthair an phobail agus i láthair
Ardeaspag Thuama, an Dr Mac
an Mhílidh, agus é ag cur ógá-
naigh an cheantair faoina
láimh ag Séipéal Thuar Mhic
Éadaigh agus mhionnaigh sé
gur fianaise bhréige a bhí
tugtha faoi mhóid aige; ní raibh
aon bhunús lena fhianaise sa
chúirt go raibh baint ag Maolra
Seoighe leis na dúnmharuithe. 

Measta gur coinníodh siar ón
gcúirt agus ó dhlíodóirí cosan-
ta na bhfear fianaise a
chabhródh le neamhchion-
tacht cuid acu a chruthú.
Tháinig líomhaintí chun cinn
go ndearna na húdaráis gach
iarracht líon na gCaitliceach a
theorannú a bheadh ar na
giúiréithe a rinne breithiúnais
sna cásanna.  

Tuigeadh go ndearna
neamhaird den fhianaise i
nGaeilge agus gur beag di a
aistríodh go Béarla sa chúirt.
Póilín a bhí i mbun an chúraim
le caint na bhfear a aistriú go
Béarla.

Pardún á lorg do Mhaolra Seoige
Tá stocaireacht ar bun i gcónaí
ag an Tiarna Eric Avebury agus
an Tiarna David Alton maidir
le cás Mhaolra Seoige.

D’iarr siad ar Rialtas na
Breataine pardún a thabhairt
dó anuraidh ag rá gur
ciontaíodh é bunaithe ar “rái-
tis thruaillithe”.

D’admhaigh Aire Dlí agus

Cirt na Breataine, Crispin Blunt
MP, go raibh cosúlacht láidir
ann gur raibh an tUasal Seoige
neamhchiontach.

Dhiúltaigh sé an t-iarratas,
áfach, ag rá nach raibh sé chun
pardún a lorg gan “compelling
new reasons or sufficient pub-
lic interest.”

Tar éis don diúltú, dúirt na

Tiarnaí gur mheas siad go
mbeadh ar Theachta Dála nó
an tUachtarán an cás a ardú le
Banríon Shasana sula dtabhar-
faí pardún do Mhaolra Seoige.

Dar leo, chabhródh pardún
le caidreamh agus athmhuin-
tearas idir mhuintir na hÉire-
ann agus mhuintir na
Breataine.

Leatrom curtha i leith Shinn Féin
•   Leatrom á dhéanamh ar dhaltaí Gaelscoile dar le Gaeilgeoir aitheanta 
•   Ceist chearta daonna atá ann níos mó ná ceist na Gaeilge fiú 

Anton Mac Cába

RINNE duine de na Gaeilgeoirí is aitheanta i
mBéal Feirste an-cháineadh ar Airí Shinn
Féin as seasamh s’acu ar shaorthaisteal go
Meánscoil Feirste.

“Tá sé róshoiléir go bhfuil leatrom á
dhéanamh ar na páistí a théann ar scoil
ansin,” arsa Séamus Mac Seáin. 

“Tá saorthaisteal ag páistí ar fud na Sé
Chontae ach níl sé ag páistí Mheánscoil
Feirste. D’iarr tuismitheoirí Dhún Pádraig
saorthaisteal ó Chaitríona Ruane (iar-Aire
Oideachais) ach séanadh sin orthu. Ní
bhfuair siad míniú ceart riamh.”

Luaitear Mac Seáin le cúrsaí Gaeilge le
leathchéad bliain i mBéal Feirste. Bhí páirt
aige in achan feachtas, beagnach. 

Bhí sé ar dhuine de bhunaitheoirí
Ghaeltacht Bhóthair Seoighe in 1969. Ina

dhiadh sin bhí sé ar dhuine de bhunaitheoirí
Bhunscoil Feirste, sa Ghaeltacht sin; an
Chultúrlann; agus Coláiste Feirste.

Tá fearg airsean agus ar Ghaeilgeoirí eile
mar ó tugadh déabhlóid isteach, tá Aire de
chuid Shinn Féin sa Roinn Oideachais. Bhí
Martin McGuinness ann ó 1998 go dtí 2007
ach tá sé riachtanach a rá go raibh déabhlóid
ar fionraí ar feadh go leor den tréimhse. Ó
2007 i leith, agus an déabhlóid measartha
daingnithe síos, b’iad Caitríona Ruane agus
ansin John O’Dowd na hAirí.

Dúirt Mac Seáin go raibh sé ag dúil le cuid
den rud atá ar siúil, mar gurb éard atá ná “an
ghnáth-mhoilleadóireacht ó státsheirb-
hísigh”, . ach go raibh súil aige go mbeadh
Airí de chuid Shinn Féin “ag comhlíonadh
bhreithiúnas na cúirte.”

Bhain seo leis na páistí as Dún Pádraig, Co
an Dúin, a bhí ag éileamh saorthaisteal go

Coláiste Feirste. Rialaigh Breitheamh go
raibh sin dlite dóibh. 

Dar le Mac Seáin go bhfuil sé tábhachtach
cur san aíreamh chom maith gur diúltaíodh
saorthaisteal chomh maith do pháistí as Ard
Eoin i dtuaisceart Bhéil Feirste ar an mbonn
“go dtiocfadh leis na páistí dul síos Bóthar na
Seanchille”. “Tá fhios ag achan duine, agus
go háirithe ag Sinn Féin, nach bhfuil sin
indéanta ag daltaí Coláiste Feirste,” a dúirt sé

Déanann sé soiléir nach feachtas in éadán
Shinn Féin atá ar siúil aige agus gurb é an
saorthaisteal go Coláiste Feirste amháin atá
i gceist aige. 

Dar leis gur ceist cearta daonna atá ann,
fiú níos mó ná ceist a bhaineann leis an
Ghaeilge. “Tá mé go díreach ar lorg cearta
daonna,” ar seisean. “Tá na cearta seo dlite
ag páiste ar bith, atá ag freastal ar scoil ar
bith. "Ná habair é - déan é" - Séamus Mac Seáin

Gaeilge na
hAlban ag
sciobadh
lucht
féachana 
Shona Gorman 

BHÍ díomá ar lucht
leanúna Albanacha
Strictly Come Dancing
nuair a sciob an clár
Eorpa, i nGaeilge na hAl-
ban, a lucht féachana ar
an Satharn seo caite.
Briseadh isteach ar
dhamhsa an cruicéadaí
Michael Vaughan ar
feadh dhá nóiméad go
leith agus bhí ar bhreath-
nóirí dílis Strictly
féachaint ar ghnéchlár
Gearmánach faoi leanaí
ina ionad. 

Bhí Eorpa ag craoladh
ar BBC2 agus ar BBC
Alban nuair a thug sé
cuairt ar BBC1 gan
cuireadh. Thug lucht
leanúna Albanacha
Strictly go Twitter chun
géaráin a dhéanamh. Ar
ndóigh, cuireadh an
locht ar theicneoir in
BBC na hAlban a bhrúigh
an cnaipe mícheart i lár
craolacháin. Ghabh an
BBC a leithscéal le muin-
tir na hAlban mar gheall
ar an eachtra seo. 

Amhras faoi thodhchaí Aonaid a
sholáthraíonn leabhair scoile Gaeilge 
Méabh Ní Thuathaláin 

TUIGTEAR do Ghaelscéal go
mbeidh todhchaí an Áisaon-
aid, i gColáiste Mhuire, Béal
Feirste, a phlé ag cruinniú den
Comhairle Aireachta
Thuaidh/Theas (CATT) ar an
13 Nollaig. 

“Tá an tÁisaonad ag
soláthar áiseanna oideachais
do scoileanna lánGhaeilge
Thuaidh agus Theas ó 1998
agus tá meas ag an earnáil ar
an obair atá á déanamh acu.
Ní fheicim cén dóigh a
rachaidh na socruithe seo ar
leas na Gaeilge agus ní
thuigim cén fáth nach bhfuil
muid ar an eolas faoi cad atá
ag dul ar aghaidh,” a dúirt
príomhoide Gaelscoile sa
Tuaisceart le Gaelscéal. 

Tá an tÁisaonad á mhaoiniú
ag Foras na Gaeilge agus tá
ceathrar d’fhoireann lánaim-
seartha agus duine amháin
páirtaimseartha ag obair ann
agus amhras anois faoi
mhaoiniú fadtéarmach na
heagraíochta. 

Chuir bainisteoir an Áisaon-
aid, Ciarán Ó Pronntaigh, in
iúl don Fhoras, ag cruinnithe
sa samhradh agus i mí Meán
Fómhair, gurb é an áit is fearr
don Áisaonad ná Coláiste
Ollscoile Naomh Mhuire agus
gur cheart go mbeidh sé i
dtimpeallacht acadúil ina
gcuirtear oiliúint ar mhúin-
teoirí sa chóras
Gaeloideachais.

“Iarradh orainn anailís a

dhéanamh ar rogha moltaí
eile agus i ngach cás ba é an
ceangal le Coláiste Ollscoile an
rogha a b’fhearr maidir le
leanúint agus forbairt na
seirbhíse,” ar seisean.
Tuigtear don Áisaonad go
bhfuil moladh déanta ag Foras
na Gaeilge don CATT ach níl a
fhios acu cad é atá molta,” a
dúirt sé le Gaelscéal.

Dheimhnigh Foras na
Gaeilge go bhfuil na moltaí,
mar a d’iarr an CATT, curtha

ag an bhForas faoi bhráid an
dá Roinn Rialtais (An Roinn
Ealaíon, Oidhreachta agus
Gaeltachta ó dheas agus an
Roinn Cultúir, Ealaíon agus
Fóillíochta ó thuaidh) acu
agus gur ceist iad na moltaí
sin do na Ranna úd agus do na
hAirí Ní Chuilín agus Mac
Fhionnlaoich. 

Is cinnte go mbeidh an
cheist á plé ag cruinniú de
chuid na Comhairle Aireachta
Thuaidh/Theas i mí na Nollag.

Níl cead ag Foras na Gaeilge
eolas i leith na moltaí sin a
thabhairt. 

Tá sé ráite go láidir go mbei-
dh dualgais an Áisaonaid ag
teacht faoi scáth eagraíochta
eile agus tá amhras á léiriú go
mbeadh an eagraíocht eile
ábalta a mhacasamhail de
sheirbhís a chur ar fáil. 

Mhaigh Foras na Gaeilge i
ráiteas chuig Gaelscéal nach
bhfuil fírinne ar bith sa scéal
go ndúnfar an tÁisaonad

lánGhaeilge go luath agus
nach bhfuil cinneadh dá réir
sin déanta maidir le druidim
an Áisaonaid. 

Chinntigh an Foras go
mbeidh maoiniú ar fáil do na
heagraíochtaí bunmhaoinithe
uile, an tÁisaonad lánG-
haeilge san áireamh, suas go
dtí 30 Meitheamh 2013 de réir
cinneadh a rinne an
Chomhairle Aireachta
Thuaidh/Theas i mí Feabhra
2012. 

Múinteoirí a tháinig aneas le cuairt a thabhairt ar an Áisaonad níos luaithe i mbliana. 

CLUAS SA CHEANNÁRAS
Le Colm Ó Broin

Cur i ngéill faoi ‘ghinmhilleadh’
DÚIRT grúpa Teachtaí Dála
de chuid Fhine Gael níos
luaithe i mbliana go raibh
siad in éadan aon reach-
taíocht a cheadódh ‘gin-
mhilleadh’ in Éirinn. 

Vótáil na Comhairlí Con-
tae i Sligeach, Liatroim, Dún
na nGall agus Muineacháin
ar son rúin a chuirfeadh in
aghaidh ‘ginmhilleadh’ sa
tír. 

Dúirt Teachta Dála Shinn
Féin, Peadar Tóibín, go
vótáilfidh sé in aghaidh rúin
Dála de chuid a pháirtí féin
anocht go gcuirfí reach-
taíocht i bhfeidhm bunaithe
ar Bhreithiúnas X. 

Tá feachtas ar bun le
tamall ag Youth Defence
agus gníomhaithe ar son na
beatha ag meabhrú  d’Fhine
Gael gur gheall siad roimh
an olltoghchán nach gcuir-
feadh siad reachtaíocht i
bhfeidhm a cheadódh ‘gin-
mhilleadh’. 

Dar leo, níl aon chás
sláinte ann ina bhfuil ‘gin-
mhilleadh’ ag teastáil.
Mhaígh grúpa dochtúirí ag

siompóisiam i mBaile Átha
Cliath níos luaithe i mbliana
an rud céanna.

Conas gur féidir leo é seo a
mhaoímh, agus cén fáth go
bhfuil mé ag baint an méid
sin úsáid as uaschamóga san
alt seo? 

Níl aon ghá le ginmhil-
leadh chun beatha mná a
shábháil toisc nach ginmhil-
leadh atá ann féatas a
mharú chun beatha mná a
shábháil, de réir an tsain-
mhínithe Íosagánach atá
acu.

Is cuma má úsáidtear an
mhodh leighis céanna chun
deireadh a chur leis an
bhféatas de bharr cúinsí
sláinte nó de bharr cúinsí
eile – ní ‘ginmhilleadh’ atá
sa chéad chás dar le Youth
Defence agus an Eaglais
Chaitliceach.

Cén fáth go bhfuil an
chleasaíocht agus an cur i
ngéill seo ar bun? 

Ionas gur féidir leo teach-
taireacht shimplí a chraobh-
scaoileadh go bhfuil siad in
éadan ‘ginmhillte’..

Is cosúil gurb é an fáth atá
leis seo nach bhfuil siad ag
iarraidh admháil go bhfuil
ginmhilleadh de dhíth ar
mhná in amanna ar mhaithe
le cúrsaí sláinte toisc go
bhfuil baol ann go mbeidh
sé sin ar an gcéad phoillín sa
damba frith-ghinmhillte.

Má admhaítear go bhfuil
cead ag bean ginmhilleadh a
fháil de bharr cúinsí sláinte,
agus go bhfuil ginmhilleadh
ar fáil sa Phoblacht cheana
féin,  tiocfaidh brú maidir le
cúinsí eile. Mná atá ag iom-
par linbh nach mairfidh ach
cúpla uair an chloig tar éis a
bhreithe; mná atá torrach de
bharr éignithe; mná a deir
go gcuirfidh siad lámh ina
mbás féin.

Má chuirtear reachtaíocht
i bhfeidhm bunaithe ar Chás
X, beidh an cás deireanach
clúdaithe. Ar ndóigh, tá
imní ar lucht frith-ghin-
mhillte go n-imeoidh na sri-
anta ar fad má cheadaítear
ginmhilleadh de bharr
bagairt fhéinmharaithe, is é
sin, go mbeidh bean torrach

in ann dearbhú a fháil go
heasca ó dhochtúir atá ar
son rogha go bhfuil sí féin-
mharfach, fiú mura bhfuil i
ndáiríre.

Maidir le Savita Halapan-
navar, an bhean bhocht a
d’fhulaing in Ospidéal
Ollscoil na Gaillimhe ar
feadh seachtaine sula
bhfuair sí bás, níl na treo-
racha ó Chomhairle na
nDochtúirí Leighis nó ón
mBunreacht, fiú, soiléir in
ainneoin an méid atá ráite
ag dreamanna atá ‘ar son na
beatha’.

Deir Breithiúnas X go
bhfuil cead ginmhilleadh a
fháil sa chás go bhfuil saol
na mná i mbaol, ach nach
bhfuil se ceadaithe má tá
sláinte na mná i mbaol. Dá
bhrí sin, tá gach seans go
raibh srian ar dhochtúirí
ginmhilleadh a thabhairt dí
le linn na chéad trí lá a bhí sí
in Ospidéal Ollscoil na Gail-
limhe, mura raibh siad cin-
nte dearfach de go raibh a
saol i mbaol, mar is léir
anois go raibh.

An ‘Rialtas Síoraí’ ar aon fhocal
faoi Aerfort na Sionainne

DEIRTEAR go minic go bhfuil ‘rial-
tas síoraí’ i bhfeighil ar an tír seo
agus gur féidir le státseirbhísigh an
dallamullóg a chur ar Airí nua lena
chinntiú nach n-athróidh pola-
saithe an Stáit.

Áibhéal atá anseo. De gnáth ní
athraíonn polasaithe an Stáit toisc
nach bhfuil an rialtas nuathofa ag
iarraidh iad a athrú, in ainneoin na
rudaí a bhíodh á rá acu ar bhinsí an
fhreasúra.

Mar shampla, chuir Páirtí an
Lucht Oibre go leor brú ar Fhianna
Fáil san am atá thart maidir leis na
líomhaintí go raibh Aerfort na
Sionainne á úsáid ag rialtas SAM
chun cimithe a aistriú chuig cam-
paí rúnda timpeall na cruinne.

An seasamh a bhí ag an iar-Aire
Gnóthaí Eachtracha, Dermot
Ahern, ná nach raibh aon fhianaise
ann go raibh sé seo ar bun agus
nach raibh sé sásta ordú a thab-
hairt do na Gardaí an fhianaise a
lorg.

“If any citizen or other person

has specific evidence that Shannon
or any other Irish airport is being
used for (transporting prisoners), it
should be shared with the Garda
authorities,” ar seisean in 2005.

Cur i ngéill amach is amach a bhí
ansin gan amhras. Ní féidir le
gnáthshibhialaigh cuartú a
dhéanamh ar eitiltí de chuid an
CIA atá ag dul trí Aerfort na Sion-

ainne. Is na Gardaí amháin atá
ábalta é sin a dhéanamh.

Cháin an Lucht Oibre cur chuige
an rialtais go láidir. Dúirt urlabhraí
Gnóthaí Eachtracha an Pháirtí ag
an am, Eamon Gilmore, go raibh
an rialtas ag glacadh le cur chuige
na “dtrí mhoncaí” i leith na
líomhaintí.

Tá an port athraithe ó ceapadh é
mar Aire Gnóthaí Eachtracha,
áfach.

Chuir an Teachta Dála Patrick
Nulty ceist air le déanaí faoi
amhras atá ann i gcónaí maidir le
cúrsaí san Aerfort.

“If anyone has evidence to sug-
gest that any person subject to
extraordinary rendition has tran-
sited an Irish airport during this
process, this evidence should be
made available to An Garda
Síochána, so that an investigation
can take place,” arsa an tAire
Gilmore.

Freagra atá beagnach focal ar
fhocal le freagraí an iar-rialtais.

Dála an scéil, nocht Wikileaks in
2010 gur chreid Dermot Ahern gur
aistríodh cimithe tríd an Aerfort
ainneoin an méid a bhí le rá aige sa
Dáil.

De réir an chábla a scríobh
Ambasadóir SAM, Thomas C Foley
in 2007, bhí Ahern ‘quite con-
vinced’ gur úsáideadh an tAerfort
chun triúr cimí a aistriú. Dúirt sé
go raibh sé ag dul sa seans le ráitis
phoiblí gur chreid sé a mhalairt
agus go mbeadh ‘praghas mór
polaitiúil’ le n-íoc aige dá nochtfaí
níos déanaí go raibh an CIA ag
úsáid an aerfoirt. 

Mhol sé go ndéanfaí cúpla
scrúdú ar na heitleáin chun ‘clú-
dach polaitiúil’ a fháil do pholasaí
an rialtas, ar eagla go nochtfaí níos
déanaí go raibh cimithe á n-aistriú.

Ar ndóigh, má bhíonn Fianna
Fáil i gcumhacht arís is cinnte go
ndéanfar dearmad ar thuairimí
Ahern. Ní fios cén seasamh a bheas
ag an Lucht Oibre má bhíonn siad
ar bhinsí an fhreasúra in athuair.

www.nuigalway.ie

Spriocdháta: Déardaoin, 29 Samhain 2012.

Spriocdháta: Déardaoin, 29 Samhain 2012

Sonraí/nós imeachta Iarratais:

Chun eolas breise a fháil agus chun iarratas a dhéanamh ar na 
poist thuas téigh chuig www.nuigalway.ie/about-us/jobs/

Is fostóir comhionannas deiseanna í Ollscoil na hÉireann, Gaillimh.

Stiúrthóir Cónaithe ar Amharclann Druid

Oifigeach Margaíochta Ar Líne  
(Téarma Socraithe)

Iarrtar iarratais na poist seo a leanas: 

Agóid in éadan eitiltí an CIA in Aerfort na Sionainne. Pic : Shannonwatch.

Ó Cuív ar an intinn chéanna faoi
Shinn Féin agus Fianna Fáil fós

Máirtín Ó Catháin 

NÍL aon chúis ann nach
bhféadfadh Fianna Fáil a
dhul i mbun cainte le Sinn
Féin faoi bhunú Rialtais théis
an chéad Olltoghchán eile –
nó amach anseo – a deir an
Teachta Dála Éamon Ó Cuív
agus é ag tagairt do thorthaí
pobalbhreithe a foilsíodh an
tseachtain seo.  Dúirt an
Teachta Ó Cuív, atá ina

urlabhraí Talmhaíochta ag
Fianna Fáil, go bhfuil sé ag
coinneáil leis an tuairim sin -
tuairim a luaigh sé le
Gaelscéal níos túisce i
mbliana. Spreag an scéal cuid
mhaith díospóireachta agus
conspóide san am. Ach dúirt
an Teachta Ó Cuív le
Gaelscéal an tseachtain seo
nach bhfuil cúis ar bith ann
go n-athródh sé a dhearca ar
an ábhar sin. 

“Speáineann an sruth sna
pobalbhreitheanna go bhfuil
‘léarscáil’ na polaitíochta ag
teacht ar ais ar an gcaoi a
mbíodh sé, cuid mhaith,” a
deir an Teachta Ó Cuív.
“Bhíodh Fine Gael ag bordáil

ar 30% go traidisiúnta agus
bhíodh an Lucht Oibre thart
ar 11%”. 

Feiceann an Teachta Ó Cuív
go bhfuil réimse mór den
lucht vótála anois idir Fianna
Fáil agus Sinn Féin. Tugann
na torthaí is deireanaí ugach
d’Fhianna Fáil agus iad ag
méadú an bhearna idir an dá
pháirtí sin.  Creideann an
Teachta Ó Cuív gur féidir le
Fianna Fáil tuilleadh feabhais
a dhéanamh agus go dtioc-
faidh lagachan ar thacaíocht
pháirtithe an Rialtais. “Féach
ar an méid atá caillte acu in
imeacht bliana go leith,” arsa
Ó Cuív “agus silim gur ag dul
chun deiridh a bheidh siad.”

Ach cá bhfágann seo Fianna
Fáil má fhiafraítear dóibh cén
chaoi a bhféadfaidís lámh a
bheith acu i mbunú an chéad
Rialtais eile? 

“Ar ndóigh, is í an aidhm i
gcónaí ná móramh de do
chuid féin a bheith agat. Ach
sa gcás agus go mbeadh líon
láidir Teachtaí Dála againn
chuirfinn Sinn Féin chun cinn
ar Fhine Gael mar chomhgh-
leacaithe Rialtais.” Dúirt an
Teachta Ó Cuív ansin nach
gcuireann sé an Lucht Oibre
sa gcomhaireamh; “tá siad
fite, fuaite i bhFine Gael
anois,” a deir sé. 

Luann an Teachta Ó Cuív
gur iomaí sin cor a thagann sa

bpolaitíocht agus nach dtioc-
fadh cuid ar bith de na ceis-
teanna seo chun cinn mura
mbeidh Fianna Fáil sách
láidir. “Mura mbeidh, ní
mharóidh an dara tréimhse
freasúra muid,” a deir Ó Cuív.
“Is iomaí tréimhse caite ag
Fine Gael sa bhfreasúra agus
níor chriog sin iad.” 

Ach dearbhaíonn sé in
athuair nach mbeadh
coimhthíos aige féin le Sinn
Féin mar chomhardaithe
Rialtais. “Ina dhiaidh sin
féin,” a deir Éamon Ó Cuív,
“chuaigh Fine Gael isteach le
Páirtí na nOibrithe achar
gearr go maith, 18 bliana, ó
shin”. 

Scorach Ghleannáin ar
stáitse na Taibhdheirce
Léirmheas le
Caitríona Ní Chadhain

BA é seo an chéad léiriú de
chuid na Taibhdheirce féin a
cuireadh ar stáitse san
amharclann ó osclaíodh na
doirse in athuair i mbliana.
Bhí poll fágtha i croílár an
phobail Ghaeilge gan An
Taibhdhearc agus bhí an
mothúchán san amharclann
go raibh rud éigin thar a
bheith luachmhar i ndiaidh
teacht ar ais againn. Tá
saibhreas i ndrámaíocht na
Gaeilge nach féidir a
thuiscint i gceart sa mBéarla,
na nathanna cainte, éirim na
bhfocla agus an bheo-intin-
neacht. Is máistrí iad lucht
na Taibhdheirce chun
saibhreas seo ár gcultúr a
chur ar an stáitse. Tá moladh
mór le dul go Pháraic
Breathnach agus do na hais-
teoirí as an gcaoi ar éirigh leo
an dráma a chur ar stáitse ar
bhealach gur féidir leo sin
atá ar beagán Gaeilge an
scéal a leanacht.  

Is seanscéal é seo faoi
fhear a ndeirtear go raibh
conaí air ar Bóthar Glean-
náin sna Minna san am a
raibh na Blácaigh mar thiar-
naí talún cumhachtacha i
gConamara. Creidtear gurb é
an t-ainm ceart a bhí ar an
Scorach na Eoin Ó Neach-
tain. Bhí Féilim Ó  hAoláin
mar an Scorach gaisciúil, a
thugann faoiseamh éigin do
na daoine trí sheasamh suas

in aghaidh chruálacht na
tiarnaí talún.  Bhí Micheál Ó
Dubhghaill thar barr mar
fhear grinn an scéil, agus
thug sé beocht dá chuid féin
ar an stáitse leis. 

Pobal é seo atá faoi chois
throm ó fórsaí eachtracha
agus smacht dian coinnithe
ar na daoine leis na
péindlíthe. Éiríonn leis an
scéal an truamhéil a
nascadh leis an ngreann go
héifeachtach, agus úsáid a
bhaint as na tradisiúin
Ghaelacha chun bród inár
gcultúr a chur i gcuimhne
dúinn. Is pobal beag  é seo a
bhfuil an oiread sin daoine
tar éis imeacht as ar shlí na
bhflaitheas nó ar an mbád
báin, níl mórán fágtha acu
ach a spiorad, rud a
dhéanann na ‘Peelers’ iar-
racht a thógáil uathu chomh
maith. Tá ceol traidisiúnta,

damhsa ar an sean-nós agus
amhránaíocht aoibhinn ó
Áine Ní Dhroighneáin, a
mhúsclaíonn gliondar go
bhfuil na sean-traidisiúin
seo fós beo in ainneoin gach
ar fhulaing na pobail a
choinnigh splanc an traidis-
iún á lasadh.  

Baineadh úsáid as dear-
adh seite cliste chun an úsáid
is fearr a bhaint as stáitse
beag na Taibhdheirce, a
bhuíochas do Dara McGee.
Clócaí, scáileanna, soilse,
úsáidte go cruthaitheach
chun an t-atmasféar a
chomhlánú. Nuair a thit na
cuirtíní ag deireadh an scéil,
nár deas an rud a bhí ann
sean-chuirtíní so-aitheanta
na Taibhdheirce a fheiceáil
arís, agus súil againn gur
iomaí uair eile a fheicfimid
na cúritíní seo á n-oscailt os
ár gcomhair. 

D’fhéadfaidís
oibriú i Rialtas,
a deir sé

Eamon Ó Cuív

Gaeilge chun tosaigh i
bhForógra na nÓg 
Méabh Ní Thuathaláin 

THÁINIG dhá moladh ar son
na Gaeilge chun tosaigh go
láidir ag seimineár ‘An Óige
agus an tÉireannachas’ ag an
deireadh seachtaine inár
pléadh fís na tíre.

Roghnaigh na hionadaithe
óga 15 mholadh le dul isteach
san fhorógra dar teideal “ Glac
seilbh ar athrú” agus cuireadh
iad faoi bhráid an Uachtaráin
Micheál D. Ó hUigínn agus Aire
na bPáistí, Frances Fitzgerald. 

“Is iontach an rud é gur
tháinig an Ghaeilge chun cinn
go mór i measc na n-óg. Is
teachtaireacht láidir í do pho-
laiteoirí na tíre,” arsa Paula
Melvin, a bhí mar bhean an tí

ar an ócáid.
Is ábhar suntais é gur bhain

an moladh maidir leis an
nGaeilge an méid is mó vótaí
amach ar son athraithe i dtea-
gasc na Gaeilge. Moladh go
nglacfaí cur chuige athnuaite i
dtaca le múineadh na Gaeilge
ar leibhéal na hArdteis-
timéireachta; ábhar (éigean-
tacht) a dhíríonn ar labhairt na
teanga an chéad chuid agus
ábhar (roghnach) a dhíríonn ar
litríocht na Gaeilge an dara
cuid, a mbeidh Gaelscoileanna
mar bhonn leo. Dhírigh an tríú
moladh is mó a fuair vótaí leis
an bhforbairt ar dheiseanna
sóisialta a bhaineann leis an
Ghaeilge.

“Tá muid ag iarraidh go

rachaidh ceannairí na tíre seo i
gcomhar linne chun ár bhfís
don tír a bhaint amach agus
táimid ag coimeád súil ghéar
amach do fhreagra an rialtais
ar an dearbhú seo,” arsa Paula. 

I measc na molta i dtaobh
reachtaíochta a bhaineann le
ginmhilleadh agus an ‘X case’ ,
sochaí ilchineálach a chur
chun cinn, agus comhionan-
nas i dtaca le pósadh agus le
huchtú.

Toradh is ea an forógra seo
ar shraith ceardlanna agus
seimineár a eagraíodh ó thús
mhí na Bealtaine seo caite,
tiomanta ag an Uachtárán
Micheál D. Ó hUigínn, ag a
raibh 800 ionadaí óg i láthair
as achan cearn den tír.. 

Duine de lucht tacaíochta na bPalaístíneach,
a bhí i láthair ag an agóid oíche dé Luain ar an
bhFaiche Mhór i nGaillimh. PIC: COLM Ó CINNSEALA. 

Oilithreacht, Ciarán Ó Coigligh, €12
Bailiúchán filíochta téamúil ón bhfile aitheanta Ciarán Ó Coigligh, is
leabhar sa tsraith Téad na Filíochta atá in Oilithreacht.  Tugtar le
chéile anseo a chuid dánta cráifeacha maraon le haiste anailíse ón
Ollamh Gearóid Denvir, iarfhocal ó Shéamas de Barra agus líníochtaí
ó Eoin Mac Lochlainn.

Fianaise, Mícheál Ó Ruairc, €10
Tá laprinceoirí i mBaile Átha Cliath agus i gCorcaigh á gcur chun bháis
ag sraithdhúnmharfóir síceapatach agus titeann cúram a ghabhála ar
an mBleachtaire Cathal ‘Kojak’ Ó Cearúil. An mbeidh sé in ann an
dubh a chur ina gheal ar an sraithmharfóir seo a nglaotar an Elusive
Pimpernel mar leasainm air? 

This exciting thriller is aimed at adult learners of Irish. A psychopath-
ic serial killer is on the rampage, sadistically murdering lapdancers in
Dublin and Cork. Detective Cathal ‘Kojak’ Ó Cearúil is on the case, but
will he succeed in outwitting this serial killer known as the Elusive
Pimpernel, or will his reign of terror continue? 

An Bealach Cóir, Pól Ó Muirí, €15
Na leabhair Paloma, Dlíthe an Nádúir agus Croí na Ceiste ón sraith
mór-éilimh faoin ngarda Palona Pettigrew á fhoilsiú anseo in aon
leabhar amháin agus dírithe ar an bhfoghlaimeoir fásta. 

This exciting and eventful series is aimed at adult learners of Irish
and is a collection of the author’s popular books for adults: Paloma,
Dlíthe an Nádúir and Croí na Ceiste. During her time in the Gaeltacht,
garda Palona Pettigrew encounters all kinds of shady characters, but
with the help of her friends, Paloma often saves the day.

***Leabhair eile sa tsraith Foghlaimeoir Fásta ar fáil sa siopa leabhar
ar líne. 

Is i nGaeilge shimplí atá na scéalta seo scríofa agus tugtar míniú ar
fhocail agus ar nathanna deacra. These books directed at adult learn-
ers are  written in simple Irish and complicated vocabulary and
expressions are explained.

NUA! - Podchraoltaí/Podcasts ar fáil le ceannacht
ar iTunes, agus caibidil samplach ar YouTube –

gach eolas ar www.leabhaircomhar.com

LeabhairComhar 2012 

5 Rae Mhuirfean, BÁC 2 (01) 6785443

An Chatalóin ina Saorstát? 
Cor na cinniúna ag teannadh leis an gCeannaire Catalónach, Artur Mas

Tomás Mac Síomóin

NÍ pobal na Catalóine amháin,
ach pobal na Spáinne trí chéile
- agus pobal na hEorpa féin - a
bheas ag faire le spéis ar
thoghchán na Catalóine Dé
Domhnaigh seo chugainn, óir,
beidh todhchaí na Spáinne
féin san imirt. 

Is é Artur Mas, an Taoiseach
reatha agus ceannaire Conver-
gencia i Uniò (CiU), an páirtí is
mó i bParlaimint na Catalóine
faoi láthair. Má éiríonn le CiU
ollmhóramh a bhaint amach sa
toghchán seo, a deir seisean,
eagróidh an rialtas nua
próiseas comhairleoireachta
(reifreann faoi ainm eile) le
fonn na gCatalónach i leith a
gceangal leis an Spáinn a
thomhas. Léiríonn pobalbhre-
itheanna éagsúla abhus go
bhfuil gach cuma ar an scéal go
roghnódh na Catalónaigh
briseadh leis an Spáinn. Má
léiríonn na vótaí gur amhlaidh
atá, a deir Mas, gníomhóidh an
rialtas láithreach le stát nua
Catalónach a fhógairt a bheadh
ina bhallstát den AE.

Deir Rialtas na Spáinne,
áfach, go mbeadh a leithéid de
reifreann in aghaidh Bhun-
reacht na Spáinne agus go
gcoiscfidh sé dá réir é. Deir
Más nach “reifreann” a bheas
ann dháiríre, ach “próiseas
comhairleoireachta”. Idir an
dá linn, d’fhógair urlabhraí
Rialtas na Catalóine go
mbeadh ordú tugtha d’fhórsa
póilíneachta na Catalóine iar-
rachtaí chun an próiseas
comhairleoireachta a chur ó
rath a choisc. 

Phléigh Alex Salmond,
Príomh-Aire na hAlban,
neamhspleáchas a thíre le
David Cameron, Príomh-Aire
na Breataine. Chinntigh sé
nach gcuirfeadh Rialtas na
Breataine in aghaidh éileamh
na hAlban ar bhallraíocht san
AE dá roghnódh Albanaigh
scarúint leis an mBreatain
Mhór. Tabharfaidh an reifre-
ann neamhspleáchais a
reáchtáilfear i bhfómhar na
bliana 2014 an deis sin dóibh.
Ach, ní hé fearacht Salmond,
níor phléigh Mas ceist na hEo-
rpa leis an bPríomh-Aire, Mar-
iano Rajoy. Diúltú Rajoy
d’éileamh na Catalóine ar
shocrú fioscach níos
cothroime le Maidrid, a thug ar
Mas a aghaidh a thabhairt go
tobann - as spadhar, shílfeá - ar
chonair an neamhspleáchais. 

Mar sin, rinne córas
taidhleoireachta na Spáinne
san Eoraip díspeagadh lena
gcomhpháirtithe Eorpacha ar
rún náisiúnaithe na Catalóine.

Mar sin, nuair a chuir Artur
Mas cuairt oifigiúil ar an
mBruiséil an tseachtain seo
caite le tacaíocht a lorg dá
thogra neamhspleáchais, bhí
an cat crochta roimhe agus bhí
Rajoy in ann a fhógairt go
glórach nach nglacfadh an AE
le saorstát na Catalóine san
eagraíocht. Tá cosa fuara i leith
neamhspleáchais á léiriú ag
lucht gnó na Catalóine cheana
féin agus beidh cuid dá vótaí
siadsan á gcailliúint ag CiU
agus ag gabháil i dtreo, an Par-
tido Popular (PP), an páirtí
nualiobrálach atá ag rialú na
Spáinne faoi láthair (bíodh is
go maíonn tráchtairí searb-
hasacha abhus gur ó Bheirlín
atá an Spáinn á rialú ar na saol-
ta seo). 

Ollmhóramh i nDáil na
Catalóine an réamhchoinníoll
atá ag Mas le go bhforbróidh sé
a thogra neamhspleáchais
agus bheadh sé sin aige, gan
dabht, dá mbeadh an
toghchán ann mí ó shin. Ach ní
anois. Leis an titim ar chúl seo
a mheas, ní foláir a thuiscint
gur nualiobrálach é Mas
freisin, chomh maith le bheith
ina náisiúnaí agus geallann sé
go gcuirfeadh rialtas nua CiU
tuilleadh ciorruithe i bhfei-
dhm. Mar sin, i dtír atá cráite
ag ciorruithe, tá slám mór de
vótaí na cosmhuintire caillte
ag CiU don Esquerre Republi-
cana Catalunya (ERC), scarú-

naithe de chuid na heite clé.
Agus, dar le pobalbhreithean-
na reatha, is mó an gnaoi atá ag
an bpobal i gcoitinne abhus ar
Oriol Junqueres, ceannaire
ERC, ná ar Artur Mas.

Dar leis na pobalbhreithean-
na céanna, ní bheidh
ollmhóramh ag CiU, páirtí
Artur Mas, an iarraidh seo. Ach
tá an chuma ar an scéal go
mbeidh dóthain suíochán aige
le comhrialtas a chur le chéile i
dteannta ERC nó leis an PP. Nó
feidhmiú mar rialtas mion-
laigh le tacaíocht cheachtar
den dá chonlán seo. Tá ERC
chomh díograiseach le Mas i
leith an togra náisiúnta ach
glan in aghaidh a chlár déine.
Tá an PP go díograiseach ar son
na déine ach glan in aghaidh
briseadh leis an Spáinn.  

Tá an chuma ar an scéal,
mar sin, go bhfágfaidh torthaí
thoghcháin an Domhnaigh seo
chugainn Artur Mas idir dhá
cheann na meá. Beidh ar Artur
Mas a chéad dhílseacht a rogh-
nú: don togra náisiúnta Cataló-
nach bhaill an ERC nó d’aos
gaimbíneach na Catalóine,
baill an PP?

An náisiúnaí i gcraiceann
nualiobrálaigh é Artur Mas nó
nualiobrálach i gcraiceann
náisiúnaí? Má vótálann Cataló-
naigh de réir na bpobalbhre-
itheanna reatha, beidh air an
cheist sin a fhreagairt gan
mhoill.

Artur Mas, Uachtarán Generalitat de Catalunya

TAISTEAL AS GAILLIMH LE

BUS FEDA
091 761656

Béal Feirste go Gaoth Dobhair le

Bus Gallagher
www.gallagherscoaches.com
087 2330888 / 2245848

Taisteal as BÁC le

BUS MCGINLEY
www.johnmcginley.com
074 9135201

Teach Sheáin Óig
Bia ar fáil go dtína 9pm

BIA & DEOCHOLLMHARGADH
UÍ GHALLCHÓIR

Ollmhargadh&Eischeadúnas
DOIRÍ BEAGA

24.11.12
Dé Sathairn 9in

Tigh Hiúdaí Bhig

GAOTH DOBHA
IR

Sarumba
Kíla Beag
Meinir Gwilym
Duine de phríomhamhránaithe óga na Breataine Bige:
Cool Cymru nascaithe leis An Chabaret Craiceáilte

An Prionsa
Pól Mac Ruairí
Gúrú an Chiorcail Chraiceáilte

Diane Ní Chanainn
Amhránaí áitiúil a cheolann sean-chlasaicí Thír Chonaill

Damhsa ar an Sean-nós le
Marion Ní Chonghaile
Beidh Marian ag teagasc cúpla steip dóibh siúd gur mhaith
leo cúpla céim a fhoghlaim fosta

Seán ‘John Boy’ Ó Muireagáin
le hamhráin (idir nua agus sean)

An Cócaire Ceilteach
Ruairí Ó Morachain
Taispeántas leis an gcócaire teilifíse Rory the Druid Chef

Ceol Flamenco/Rumba/Giofóigeach. (Ar ais arís linn tar éis
dóibh an teach a réabadh ar an mhí seo chuaigh thart!)

Colm Ó Snodaigh, Rossa Ó Snodaigh & Seanán Ó Braonáin
(ón ghrúpa Kíla), le meascán mealltach d’amhráin agus foinn.

Ag teacht as seo go Márta 2013:
22 Nollaig: Cóisir Craiceáilte na Nollag
26 Eanáir: Bubba Shakespeare, Daithí Ó Drónaí, Gerry O’Connor (Oirialla/Lá Lugh) agus cairde,
Edwina Guckian agus damhsóirí eile ó Sean-nós ar an tSionainn, Co Liatroma, Fidil
23 Feabhra: Na Bonny Men, Seo Linn, In Their Thousands Mí Márta: Moxie

Súil lucht tim-
peallachta ar
athbheochan
feilméireacht
bradán?
Máirtín Ó Catháin

TÁ sé ina imní ar dhaoine atá bain-
teach leis an bhfeilméireacht bradán
– agus ar Údarás na Gaeltachta, is
cosúil - go bhféadfadh feachtas eile a
bheith á eagrú in aghaidh an tion-
scail sin.  De réir an eolais atá á scai-
peadh, tá súil á coinneáil ag timpeal-
lóirí taobh amuigh den tír seo ar a
bhfuil ar bun ag Bord Iascaigh Mhara
agus ag Údarás na Gaeltachta ina
gcuid iarrachtaí le tionscail na
mbradán a neartú. Tá a gcompás
dírithe acu go háiríthe ar Chonama-
ra, de réir na dtuairiscí. 

Bhí tuairiscí ann an tseachtain seo
go raibh gníomhaire timpeallachta
as Ceanada, a raibh a lámh aige i
bhfeachtais cheana, ag teacht go
hÉirinn.  Ceaptar  go mbeidh sé ag
dul anonn agus anall in Éirinn – go
háiríthe san iarthar – ag fáil eolais
faoin athbheochan atá á bheartú ar
an bhfeilméireacht bradán. 

Tá Bord Iascaigh Mhara, le
tacaíocht an Rialtais, ag iarraidh
roinnt ionad mór feilméireachta
bradán a bhunú amach ó chósta na
hÉireann.  Tá iarratais ar cheadúnais
á n-ullmhú faoi láthair.  Bheadh
ceann de na suíomhanna seo lon-
naithe i gCuan na Gaillimhe agus
tuairiscítear go bhfuil spéis curtha ag
comhlachtaí idirnáisiúnta sa bplean.
Is cosúil go ligfí na suíomhanna seo
amach ar léas fadtéarmach le comh-
lachtaí.  San am céanna, tá Údarás na
Gaeltachta ag spreagadh iarrachta le
hathbheochan a dhéanamh ar thion-
scail na mbradán feilme in iarthar
Chonamara.

Ceapadh bainisteoir – Bobby Kerr –
ar an gcomhlacht nua Bradán Beo
Teo le gairid agus tá cúigear fos-
taithe ann anois.  I Leitir Mealláin atá
a n-oifig ag Bradán Beo agus tá
60,000 bradán beag curtha amach
acu cheana féin i gCuan Chill
Chiaráin.  Beidh 300,000 amuigh
acu faoi Nollaig.  Is aid Údarás na
Gaeltachta a spreag bunú an chomh-
lachta seo agus é mar aidhm aige na
scórtha postanna a chuir ar fáil in
iarthar Ghaeltacht Chonamara de
réir a chéile. Bhíodh cúpla céad post
sa tionscail sa gceantar sin scór
blianta ó shin agus riar postanna eile
a bhí ann le seirbhísí a chur ar fáil
don tionscail.  Feiceann Údarás na
Gaeltachta an fheilméireacht éisc
mar bhealach le roinnt faoisimh a
fháil ón dífhostaíocht an-ard atá sa
gcuid thiar de Chonamara.  Ach ní gá
gur mar sin a fheiceann lucht na tim-
peallachta an scéal. 

Bhí conspóidí móra timpeallachta
ag baint le tionscail na mbradán
feilme nuair a bhí sí faoi lán seoil i
gConamara agus ceaptar go ndearna
sin dochar don ghnó – i measc rudaí
eile.  Chuirfeadh aon fheachtas eile
an-imní ar Údarás na Gaeltachta
anois agus iad ag iarraidh an tion-
scail a bhunú in athuair agus postan-
na a chur ar fáil.  

Teachtaireacht
láidir ag mic léinn
an iarthair
Méabh Ní Thuathaláin 

BHÍ timpeall 4,000 mac léinn i
mbun agóide inniu mar chuid de
shraith agóidí atá beartaithe as seo
go ceann coicíse.  

“Ná hardaigh na táillí, ná leag
lámh ar na deontais agus chuir SUSI
in eagar.” 

B’in an teachtaireacht a bhí ag mic
léinn na Gaillimhe inniu agus iad i
mbun agóide ar an bhFaiche Mhór, i
lár na cathrach.  D’eagraigh Aontas

na Mac Léinn, ÓÉ Gaillimh, an agóid
ach bhí mic léinn i láthair ó GMIT,
Institiúid Teicneolaíochta Mhaigh
Nuad agus Bhaile Átha Luain. 

Tháinig na mic léinn amach chun
troid in aghaidh ciorruithe ar na
deontais, ardú ar thaillí ollscoile

agus lena míshástacht a léiriú maidir
le teip an chórais SUSI na deontais a
dháileadh amach, dar le Feidhlim
Seoighe, Oifigeach na Gaeilge de
chuid OÉ Gaillimh.

“Is mór an náire é SUSI. Níl ach
3,000 deontas curtha amach faoi

CONNACHTA
NUACHT

Seoltar scéalta chuig:
nuacht@gaelsceal.ie

Glór na Tuaithe ag iarraidh a ghlór a neartú
Máirtín Ó Catháin

BEIDH cruinniú ag daoine atá
bainteach leis an eagraíocht Glór
na Tuaithe i gConamara go gairid le
soiléiriú a dhéanamh ar na héilimh
atá acu agus ar an bpolasaí atá acu.
“Níl aon mhaith dúinn a bheith ag
fógairt go bhfuil muid ag iarraidh
ceantracha tuaithe na hÉireann a
shábháil mura bhfuil muid in ann
moltaí tomhaiste a chuir i láthair
an phobail,” a deir an Comhairleoir
Contae Seosamh Ó Cuaig. 

Bhí an Comhairleoir Ó Cuaig i
measc 80 toscaire as breis agus
leathscór contae a d’fhreastal ar
chruinniú a d’eagraigh Glór na
Tuaithe in Átha Luain Dé Domh-
naigh seo caite.  

Ba as na slógaí agus na cruin-

nithe a d’eagraigh Páraic Pheaitín
an Táilliúra Ó Conghaile i gCona-
mara a d’fhás Glór na Tuaithe agus
tá lorg na gluaiseachta i gcuid

mhaith contaetha sa tír anois.
“Ach caithfear ceangal láidir a
dhéanamh le dreamanna go leor
faoin tuaith má tá sé in ann agus go
mbeidh rath ar an obair,” a deir
Seosamh Ó Cuaig. 

Dúirt an Comhairleoir Ó Cuaig go
dteastódh tacaíocht uathu ó
eagraíochtaí ar nós Mhuintir na
Tíre, an Cumann Lúthchleas Gael
agus Bantracht na Tuaithe.  “Caith-
fear féachaint leis an gceangal sin a
dhéanamh,” arsa Ó Cuaig – “sin nó
ní bhainfear mórán amach.” 

Luann Ó Cuaig go bhfuil tuairim
is 1,500 cumann áitiúil de chuid an
Chumainn Lúthchleas Gael ar fud
na tíre agus go leor acu sin i
bpobail tuaithe.  “Cuimhnigh ar an
Eaglais Chaitliceach,” a deir sé.
“Tá míle go leith sagart sa tír agus

bheadh cuid acu siúd an-imníoch
faoi bhánú na tuaithe agus laghdú
seirbhísí.” 

Níl mórán soiléireachta ann fós
faoin gcosán polaitíochta atá
amach roimh an eagraíocht.  “Níl
muid ar an eite dheis ná ar an eite
chlé,” arsa Seosamh Ó Cuaig.  “Ní
bheinnse ar son páirtí nua
polaitíochta ach is iomaí sin seift a
d’fhéadfaí a thriáil le dhul i gcion ar
pholaiteoirí.  Mar shampla, tá caint
ann go bhféadfaí síniúcháin a iar-
raidh ar cháipéis thacaíochta do
chuspóirí Ghlór na Tuaithe. 

Feictear dom féin gur meascán
léirsithe agus gníomhaíocht pho-
laitiúil a theastaíonn,” a deir
Seosamh Ó Cuaig.  “Ach caithfimid
na polasaithe agus na héilimh a
thabhairt chun cruinnis i dtosach.” 

An Comhairleoir Seosamh Ó Cuaig

An Spailpín Fánach ag ceiliúradh 15 bliana
ar líne le suíomh úr dátheangach! 
Méabh Ní Thuathaláin 

RINNE an Choimisinéir Teanga,
Sean Ó Cuirreáin, suíomh úr de
chuid An Spailpín Fánach a sheo-
ladh i gColáiste Chonnacht, Gail-
limh, oíche Dé Luain. 

‘Spreagadh mór’ atá sa suíomh
do dhaoine atá ag iarraidh suíomh
dátheangach idirghníomhach a
bhunú, dar le Seán Ó Cuirreáin. 

“Bhí sé mar chuid de dhlúth
agus d’inneach riamh sa Spailpín
Fánach, mar fhiontar beag
tráchtála Éireannach, go léireoidís
meas i gcónaí ar dhá theanga
oifigiúil agus is ardsampla den
chur chuige is fearr maidir leis an
dátheangachas atá sa suíomh
gréasáin nua,” arsa Ó Cuirreáin. 

Is comhartha é an suíomh úr
seo go bhfuil an Spailpín Fánach
‘tiomanta’ ar son na Gaeilge dar le
Gearóid Ó Murchú, an fear atá
taobh thiar den chomhlacht. “Tá
cuid mhór dreamanna ag obair i
margadh an ‘chúpla focal’ agus ag
déanamh t-léinte i nGaeilge agus a
leithéid, ach tá an Ghaeilge mar
ghnáth-theanga labhartha againn
anseo,” a dúirt sé.  

Seoladh an tionscadal is déanaí
leis an Spailpín Fánach, ‘Seanfho-

cal na Míosa’, ina mbeidh
seanfhocal le feiceáil uair sa mhí
ar t-léinte agus ar gheansaithe,
mar thoradh ar mholtaí a tháinig
isteach ón bpobal trí na meáin
shóisialta. 

Cé go bhfuil An Spailpín Fánach
ag comóradh 15 bliana ar líne, tho-
saigh siad ag déanamh earraí i

nGaeilge i mBaile Átha Cliath in
1979. 

“ Bhí mé ag plé le cúrsaí Gaeilge
agus mé i mo chónaí i mBaile Átha
Cliath. Ag an am sin ní raibh rud
ar bith nua-aimseartha a bhain
leis an Ghaeilge, agus thosaigh
muid ag déanamh suntas agus
greamán i nGaeilge, ionas go
mbeadh an Ghaeilge feiceálach i
measc an phobail,” arsa Gearóid. 

Is mó fáis atá déanta ag an
chomhlacht ó shin. Chaith siad
tamaill de bhlianta ag dul thart ar
na coláistí samhraidh ag díol t-
léinte, cochaill agus earraí eile i
nGaeilge do na scoláirí.

“Is as sin a fuair muid an t-ainm
‘An Spailpín Fánach’ mar gur
chaith muid seal maith ag bogadh
thart ar na coláistí samhraidh
agus gan aon fhoirgneamh
againn,” a dúirt Gearóid. 

D’oscail an siopa úr sa cheard-
lann ar an spidéal in 1985 agus tá
rogha mór t-léinte agus cochall ar
fáil d’fhir agus do mhná, agus tá
réimse ar leith dírithe ar pháistí.
Tá éileamh thar lear ar na cochaill
agus na t-léinte agus creideann
Gearóid go dtiocfaidh níos mó
orduithe isteach ó thíortha eile
leis an suíomh idirlín nua. 

Ciabhán Ó Murchú, mac le Gearóid
Ó Murchú, atá ag caitheamh
cochaill úr ina bhfuil 'Seanfhocal
na Míosa' air, réimse úr de ghean-
saithe agus t-léinte atá á
ndéanamh ag an Spailpín. 

Gailearaí nua pictiúr ag Gaelscéal
Féach ar phictiúir d’imeachtaí pobail agus sóisialta atá ar siúil.

Más mian libh bhur bpictiúir a bheith le feiceáil sa gailearaí 
téigh i dteagmháil le Cathal Ó Tuathail ag an seoladh 

ríomhphost cathal.otuathail@gaelsceal.ie
  

láthair as an 66,000 iarratas a
cuireadh isteach,” ar seisean.  

An tseachtain seo, gabh an tAire
Ruairí Quinn a leithscéal mar gheall
ar mhí-éifeacht an chóras úr, SUSI,
chun deontais mic léinn a phróiseáil. 

“Teastaíonn na deontais seo go
géar. Is iad na mic léinn is mó atá ag
fulaingt ná na mic léinn nach bhfuil
ag fáil an deontais faoi láthair,” a
dúirt sé.

Táthar ag súil go mbeidh 13 agóid
eile ar siúl timpeall na tíre mar chuid
den fheachtas atá ar siúl ag Aontas
Náisiúnta na Mac Léinn.

Faitíos ar dhaoine
aosta de bharr
ghadaíochta 
Séamus Ó Fátharta

TÁ faitíos an domhain fágtha ar
bheirt aosta i gceantar na Ceathrún
Rua le bliain anuas théis do
robálaithe briseadh isteach ina
dteach i dtús mhí Eanáir na bliana
seo agus ar an 6ú lé den mhí seo. 

“Bíonn faitíos orm san oíche anois

ó bhris na robálaithe isteach, mar is
mar a chéile na fuinneoga atá ar an
gcuid eile den teach,” a dúirt fear an
tí.

Labhair beirt fhear le húinéir an tí
agus iad ag ligean orthu go raibh siad
ag lorg madra a bhí ar iarraidh. An
fhad is a bhíodar ag caint, bhí duine
eile ag tógáil amach fuinneog an
tseomra codlata. Bhí duine eile sa
teach ag an am ach níor chuala sí
torann ar bith mar go raibh í ag
breathnú ar  an teilifís  ag an am.
Chuaigh duine acu isteach sa seomra
ansin agus ghoid sé a raibh i mála
láimhe sa seomra. Níor thug muintir
an tí faoi deara an méid a tharla go
raibh siad ag dul ina gcodladh an
oíche sin. Fuair siad fráma na fuin-
neoga leagtha taobh amuigh an
mhaidin dar gcionn agus ní raibh sé
briste fiú. “Tá scriú curtha in oscailt
na fuinneoga anois agam agus ní
bheidh siad in ann an fhuinneog a
thógáil amach chomh éasca arís,” a
dúirt fear an tí. 

Tá na Gardaí ag impí ar aon duine
a chonaic duine nó carr strain-
séarach sa gceantar sna laethanta
suas go dtí an 6ú lá de Shamhain dul
i dteagmháil leo i stáisiúin na
Ceathrún Rua ag 091 595102.

Pat Walsh – crann taca mhuintir
Chonamara i mBostún ar lár
Máirtín Ó Catháin

INA phríomhscéal san ‘Boston
City Paper’ an tseachtain seo,
scríobhann an t-eagarthóir Paul
Feeney faoi Phat Walsh – Pat
Mháirtín Tom.  “He was a tough,
hard nosed and driven labour
leader but also on the other hand
an involved, concerned and active
member of his church/parish and
his neighbourhood with a heart of
gold.”  Bhuail Paul Feeney ar an
speireach é. 

Má leagadh síos múnla do
cheannaire ceardchumainn ní
raibh a fhios sin ag Pat Walsh –
Páraic Mháirtín Tom.  Bhí a
bhealach féin leis; toibeann scaití,
trodach corruair agus suáilceach
agus stuama freisin.  B’shin ina
chuid oibre.  Taobh amuigh dó sin
sa saol mór, ba fear mórchríoch é
Pat Walsh, fear flaithiúil, fear
cineálta agus fear a bhí dílis i gcó-
naí do mhuintir Chonamara. 

Fear ábalta a bhí ann agus bhí
an cháil air go ndearna sé láimhsiú
thar cionn – agus forbairt lena
chois sin – ar an gcraobh de
cheardchumann na n-oibrithe
tógála a raibh sé i gceannas ar i
mBostún…craobh Local 23 den
Labourers Union of North Ameri-
ca. 

Ní raibh d’oideachas foirmeálta
air ach na blianta a chaith sé ina
ghasúr i mbunscoil Charna, ach
bhí sé meabhrach agus misniúil
lena chois sin. 

Bhíodh ag bordáil ar 2,000 fear
scaití sa gcraobh sin agus bhíodh
Pat seasta ag toraíocht oibre
dóibh, ag seasamh cearta dóibh
agus ag cinntiú go raibh socruithe

maithe déanta dhóibh i dtaobh
cúrsaí sláinte agus pinsin.  

Ní mar a chéile a oibríonn na
ceardchumainn thógála i Meiriceá
agus a oibríonn siad anseo in
Éirinn.  Sna Státaí, féachann
daoine le ballraíocht a fháil i
gcraobh den cheardchumann
agus ansin téann lucht an cheard-
chumainn sa tóir ar phost dóibh.
Bíonn socruithe déanta leis an
Stát agus le conraitheoirí faoi lear
áiríthe baill den cheardchumann a
bheith fostaithe acu.  Dá réir sin,
bítear ag brath go mór ar chean-
nasaí an cheardchumainn lena
chinntiú go bhfaighidh daoine
obair.  

Tá buntáistí móra ag baint le
ballraíocht sa gceardchumann –
árachas sláinte, pinsean maith
agus chnapshuim airgid nuair a
bheidh 30 bliain caite agat ann.
Dá réir sin, ba mhór an rud ball-

raíocht sa gceardchumann agus,
mar a dúradh go minic an tseach-
tain seo, bhí cara sa gcúirt ag
muintir Chonamara.  Ní shin le rá
gur chaith Pat Walsh go dona le
dream ar bith; bhí sé de cháil ar
Local 223 go mba iad an chéad
chraobh den cheardchumann iad i
Massachusetts a thug isteach mná
agus mionlaigh. 

D’fhéadfaí dúshlán a thabhairt
don cheannaire ag cruinniú cinn
bhliain agus d’fhéadfaí é a chuir as
a phost. Thárla sin do Phat cúpla
geábh.  Ach bhí féith na
polaitíochta ag baint le Pat – bhí sé
i mbun feachtais i gcónaí do Ted
Kennedy – agus níor baineadh cor
as; bhí na vótaí aige i measc na
mball.  

Ba mhór an t-údar bróid dó é
nuair a toghadh mac a dhearthára,
Martin Walsh, ina Fheisire Páir-
liminte i Massachusetts in 1997 –
suíochán atá coinnithe aige ó
shin.  

Cuireadh Pat Walsh – Páraic
Mháirtín Tom – i gcré na cille i
reilig Cedar Wood i Dorchester ar
an Luan seo caite, le taobh lena
bhean chéile Nappy (Ní Fhéin-
neadha) as Leitir Péic sa Spidéal a
bhásaigh roinnt blianta ó shin.  An
trathnóna céanna sin, cuireadh
Aifreann lena anam i Séipéal
Charna i gConamara, a phobal
dúchais.  Sin é an pobal a d’fhág sé
ina fhear óg i ndeireadh na
1940aidí agus a d’fhan ina chroí i
gcónaí.

Bhí 90 bliain slánaithe ag Pat
Walsh.  Bhí cosán fada treafa aige.
Bhí cion fir – agus i bhfad níos mo
ná sin – déanta aige do mhuintir
Chonamara.   

Pat Walsh – Pat Mháirtín Tom

Lú

Féile cheoil i
nDroichead Átha
BEIDH féile cheoil thraidisiúnta ar
siúl i nDroichead Átha ag deireadh na
míosa. Beidh imeachtaí ar siúl in
Ionad Éalaíon Dhroichead Átha,  Club
CLG Uí Raghallaigh agus tithe táb-
hairne agus bialanna éagsúla timpeall
an baile.

Leagfar níos mó béime ar amhrá-
naíocht  i mbliana agus beidh ceard-
lanna amhránaíochta ar bun i mbun-
scoileanna sa bhaile seachtain ón
Aoine (30 Samhain). Seinnfidh an
Voice Squad san Ionad Ealaíon in
éineacht le Phil Callery, Gerry Cullen
agus Fran McPhail an oíche sin. Tá
ceardlanna amhránaíochta beartaithe
ag Phil Callery an lá dar gcionn.

Beidh Ceolchoirm na nÓg ar siúl
san Ionad ar an Satharn, 1 Nollaig,
agus beidh céilí le Banna Johnny
Reidy agus Banna Céile Triskell i
gClubtheach Uí Raghallaigh níos
déanaí. Beidh os cionn 30 duine ag

glacadh páirte i seisiún amhrá-
naíochta a bheas ar siúl san Ionad ar
an Domhnach.

Leabhar ar
oidhreacht
Oirialla le seoladh

RINNEADH comóradh i mbliana ar
Choláiste Bhríde Ó Méith Mara le
sraith imeachtaí idir thaispeántas,
léachtaí, ceolchoirm agus ceardlann
san Iúr agus ar mhionchúrsa
Gaeilge, léachtaí, siúlóidí treoraithe
agus eile in Ó Méith. 

Mar chuid den chomóradh,
d’ullmhaigh Craobh an Iúir de
Chomhaltas Uladh taispeántas tais-
til de 22 seastán a léirigh an saghas
Gaeilge a labhraíodh in Oirialla,
eolas faoi na daoine a bhí i mbun
ghluaiseacht na Gaeilge ag tús an
chéid seo caite agus faoi na cain-
teoirí dúchais deireannacha  i gcean-
tar Ó Méith. 

Tá an taighde úr bailithe le chéile i
bhfoilseachán nua, Oidhreacht Oiri-
alla, a bheas ag teacht amach ar an 3

LAIGHIN
NUACHT

Seoltar scéalta chuig:
nuacht@gaelsceal.ie

Buntáiste Gnó na Gaeilge
i gCeatharlach 
Concubhar Ó Liatháin

TÁ lucht gnó Cheatharlach ag
aithint na buntáiste breise do
thráchtáil atá ag eascairt as an
nGaeilge, dar le duine de
phríomh-eagraithe na Féile Pan-
Cheilitigh a bheidh á thionól sa
bhaile oirdheisceartach arís in
2013.

Dar le hEmma Uí Bhroin,
Oifigeach Forbartha Ghlór
Cheatharlach, an t-eagras atá ag
tiomáint na fhéile agus na hathb-
heochana Gaelaigh sa bhaile
mór, tá tacaíocht ag an bhféile ó
lucht gnó an bhaile ag dul i
dtreise. 

“Cé go raibh tacaíocht ag an
nGaeilge agus ag ár n-iarrachtaí
éagsúla i gcaitheamh na bliana,
tá feabhas mór air sin fiú ón
bhFéile Phan-Cheilteach seo
caite,” a dúirt Emma, agus í ag
labhairt le Gaelscéal tar éis clár
fhéile 2013 a bheith seolta an
tseachtain seo caite. 

“Aithníonn lucht ghnó anois
go bhfuil leas gnó ann dóibh a
bheith fáilteach don Ghaeilge
agus don ghnó a leanann an
teanga agus tá siad ran-
npháirteach sna hiarrachtaí go
léir atá againn.”

Tá réimse leathan imeachtaí ar
chlár na féile i mbliana - ina
measc comórtais camógaíochta,
aonach pobail dar teideal Blas

Ceilteach Cheatharlach, tais-
peántais ealaíne, seisiúin
scéalaíochta agus ceoil, paráidí
óna dtíortha Ceilteacha ar fad
agus mór-imeachtaí na féile, an
Comórtas Amhránaíochta Trai-
disiúnta agus an Comórtas don
Amhrán Pan-Cheilteach. 

“Is cinnte go mbeidh a fhios ag
muintir Cheatharlach go mbeidh
an Fhéile Phan-Cheilteach ar
bun mar beidh imeachtaí na féile
ar fuaid an bhaile,” a dúirt
Emma. 

Cé go mbeidh formhór de na
comórtais ar bun in Óstán an
Seven Oaks, beidh imeachtaí ar
siúl freisin san ionad nua ealaíne
i lár an bhaile, Amharclann
George Bernard Shaw. 

Tar éis go leor gearáin a bheith
déanta mar gheall ar an easpa
fáilte roimh an nGaeilge le linn
Oireachtas na Samhna i Leitir
Ceanainn, dúirt Emma ná beadh
an fhadhb sin i gCeatharlach ach
cé go mbeadh spéis acu an fhéile
a reáchtáil, níl an lóistín sa bhaile
chun riar a dhéanamh ar an oll-
slua a dheineann freastal ar an
Oireachtas. 

“Beidh an Fhéile Phan-Cheil-
teach ag dul go Doire in 2014/15,
ach tá sé i gceist againn suí síos
leis an lucht ghnó arís féachaint
an féidir linn é a mhealladh chun
filleadh ar Cheatharlach,” a dúirt
Emma. 

Nollaig. 
Cuimsíonn na caibidil ábhar an

taispeántais, agus a lán taighde nua,
mar shampla beathaisnéis an chéad
mhúinteoir taistil Gaeilge (as deis-
ceart Ard Mhacha dó); anailís atá
bunaithe ar na daonáirimh 1901
agus 1911 ar líon na nGaeilgeoirí i
limistéir Oirialla; agus aiste chuim-
sitheach shochtheangeolaíoch ar ról
agus ar thionchar Choláiste Bhríde
in Ó Méith. 

Seolfar an leabhrán nua Dé Luan,
3 Nollaig, ag 7.45in san Gateway
Club, sa Iúr. Tá tuilleadh eolais ar
fáil ó Anita Gallagher ar 0044
7714728101 nó ag
anitagallagher@hotmail.co.uk.

Baile Átha Cliath
Ceardlann ais-
teoireachta ag
Bulfinigh
BEIDH ceardlann ar siúl ag Aisteoirí
Bulfin i mBaile Átha Cliath an mhí
seo chugainn. Tá an cheardlann ar
cheann de na chéad imeachtaí a
bheidh ar bun ag an gcompántas
drámaíochta Gaeilge mar chuid de
phlean nua trí bhliana.

Beidh obair ar aisteoireacht,
léiritheoireacht, fuaim, cultacha,
frapaí, soilse, seit agus eile ar siúl le
linn na ceardlainne. 

Tá sé i gceist an cheardlann a

reáchtáil Dé Domhnach 9 Nollaig i
lár na cathrach. Níl an t-ionad ná an
t-am socraithe go fóill ach meastar
go mbeidh sé ar siúl ag am lóin.

Deir cathaoirleach nuacheaptha
Aisteoirí Bulfin, Aoife Ní Ghlaicín
Riain, go bhfuil fáilte roimh bhaill
nua a theacht chuig an gceardlann
agus gur deis iontach atá ann triail a
bhaint as rud éigean nua.

Is féidir tuilleadh eolais a fháil ach
rphost a sheoladh chuig aoifemc-
gryan@gmail.com.

Seoladh leab-
hair: 'Mícheál 
Ó Mealláin'
SEOLFAR an leabhar Mícheál Ó
Mealláin i gClub Chonradh na
Gaeilge, 6 Sráid Fhearchair, Déar-
daoin an 22ú lá de Shamhain ag 8
i.n. Ba laoch é Mícheál Ó Mealláin
agus ceann foirne Arm Cathartha na
hÉireann. Bhí sé i gceannas ar fhór-
saí i gceantar Fhaiche Stiabhna in
Éirí Amach na Cásca agus dá bharr
cuireadh chun báis é ar an 8ú lá de
Bhealtaine 1916.

Is ath-fhoilsiú ar shraith ailt faoi
shaol Mhíchíl Uí Mhealláin an leab-
har seo, a scríobh a mhac, Séamús Ó
Mealláin, in 1966. Tabharfaidh an
leagan is deireanaí seo dearcadh
nua ar Mhícheál Ó Mealláin féin
agus ar ghluaiseachtaí an lucht
oibre.

‘Art as Gaeilge’ le leathnú

Colm Ó Broin 

TÁ cúrsaí ealaíne do dhaltaí
bhunscoile le leathnú go Baile
Átha Cliath san athbhliain.

Bhunaigh beirt deirfiúr ó
Dhroichead Átha ‘Art as Gaeilge’ i
mbliana agus deir siad go bhfuil
an-éileamh ar na ranganna a
reáchtálann siad.

Tá cúrsaí ar bun ag Áine agus
Rút Ní Ghráda ó mhí Eanáir agus
tá na fiontraithe óga ag súil go
leathnófar é chuig an ardchathair
tar éis na Nollag.

Tá ‘Art as Gaeilge’ dírithe ar
pháistí idir cúig agus naoi
mbliana d’aois ach glactar le
páistí atá níos sine nó níos óige
chomh maith.

Déanann siad freastal ar rang
amháin in aghaidh na seachtaine
thar théarma ocht seachtainí,
agus cosnaíonn an cúrsa €70.

Bíonn na ranganna ar siúl i ndi-
aidh scoile ar an Déardaoin nó an
Satharn.

“Thosaigh muid é ionas go
mbeadh deis ag páistí rud éigin a
dhéanamh trí Ghaeilge lasmuigh
den seomra ranga,” arsa Áine Ní
Ghráda. “Theastaigh uainn go
ndéanfadh siad nasc idir an
Ghaeilge agus spraoi.”

Dar leo, tá sé thar a bheith táb-
hachtach go bhfeicfeadh páistí go
bhfuil feidhm ag an nGaeilge sa
sochaí má táthar ag súil go mbei-

dh spéis acu ann.
Rinne Áine (21) céim sa

Ghaeilge agus san Iriseoireacht in
Ollscoil Chathair Bhaile Átha
Cliath agus chaith sí tréimhse ag
obair le Conradh na Gaeilge. Is
múinteoir bunscoile í a deirfiúr,
Rút, a rinne staidéar ar an Ealaín
agus an Ghaeilge i gColáiste
Naomh Pádraig. 

Tagann meascán de pháistí
Gaelscoile agus páistí atá ag
freastal ar scoileanna Béarla chuig
na ranganna agus deir Áine go

dtugann na páistí Gaelscoile
ugach do na páistí eile ó thaobh
úsáid na teanga de.

Déanann na páistí píosa ealaíne
le linn gach rang agus bíonn
scéalaíocht agus imeachtaí ar bun
freisin chun stór focal na bpáistí a
neartú..

Tá ceardlanna eagraithe acu ag
imeachtaí Chomhluadar chomh
maith.

Is féidir tuilleadh eolais a fháil
ag www.artasgaeilge.com nó ar
‘Art as Gaeilge’ ar Facebook.

Áine Ní Ghráda ag múineadh ealaíne le linn rang de chuid ‘Art as Gaeilge’.

Rút Ní Ghráda ag múineadh ealaíona le linn rang de chuid Art as Gaeilge.



RÉIGIÚNACH • 11GAELSCÉAL 
Dé Céadaoin, 21 Samhain, 2012

Scéalta 
Chorca Dhuibhne
Breandán Mac Gearailt

Féile na 
Bealtaine
NÍ scaoileann Coiste Fhéile na Beal-
taine a maidí le sruth. Ar an Satharn
seo caite bhí baill ag bailiú airgid ag
séipéal an Daingin, mar a raibh,
dúradh linn, an pobal an- fhial agus
ina dhiaidh sin, bhí cruinniú ann le
strac-fhéachaint a thabhairt ar an
mbliain nua. 

Is é Mícheál Ó Coileáin a ghlac an
chathaoir óir tá an t-iarChathaoir-
leach, an Dr. Peadar Ó Fionáin, i
Maláiv na hAfraice fé láthair. 

Dar le Mícheál go bhfuil éirithe
thar barr leis an bhféile le blianta,
“...agus beam ag súil le sárfhéile don
mbliain seo chugainn,” ar sé. 

Bhí ainmneacha filí, ealaíontóirí,
bannaí ceoil, scéalaithe agus circus
do dhaoine óga, as Gaolainn, scríbh-
neoirí, staraithe agus lucht ceoil á
gcaitheamh san aer agus béim á chur
ar an Dráma Sráide. Mheas Ruth Ní
Fhionáin go bhfuil rogha maith ann
fé láthair agus go mbeadh siad ag cur
agus ag cúíteamh cé hiad a roghnó-
faí. 

Dúirt Clár Ní Ghealbháin ón
gCoiste go raibh an bhagairt airgid
ann i gcónaí, ach go caithfear a bhei-
th aireach agus gan titim i bpoll
fiacha, “Beam ag fuineadh de réir na
mine,” ar sí. 

“Ní gnáthach cruinniú oíche
Sathairn a bheith againn agus ní
raibh ar chumas chuid den gcoiste a
bheith i láthair, ach beid,” dúradh,
“don gcéad chruinniú eile tar éis na
Nollag.” 

“Is ag an gCruinniú sin a chaith-
fear formhór na gcinntí a dhéanamh
nó ar a laghad dréachtphlean a
réiteach,” arsa Mícheál, ”ach táimíd
dóchasach ná mbeidh aon fhad-
hbanna againn.” 

Diúltú do
Chonair Rothar
IS baolach gurb é seo séasúr na
bhfadhbanna, na dtruflaisí más
maith leat, ach cinnte cibé ar shon
nó i gcoinne an bheartais €65 milliún

a chaitheamh ar stráice bóthair ón
nDaingean go dtí an gCom atá 28k ar
fhaid, tá daoine diomúch toisc gur
dhiúltaigh an Bord Pleanála dos na
pleananna agus tá siad siúd a bhí ina
choinne níos mó ná sásta, ach iad
faiteach ná stadfaidh, dar leo, ‘an
amaidí’ de thoradh an diúltaithe. 

Mheas an Bord Pleanála nár cheart
conair rothar a bheith ar gach taobh
den mbóthar, ach thug foinse ón
gComhairle Contae le fios nach féidir
talamh a cheannach go héigeantach
do chonair rothar, ach gur seoladh é
mar chuid don mbóthar go dtí an
mBord Pleanála. “Mheasas go
mbeadh bóthar breá againn ar
deireadh agus conair rothar agus
caoi siúil go sábhalta, ach tá sé sin
caite san aer fé láthair,” arsa Siobhán
Ní Laighin ón gCom Dubh, Abhainn
an Scáil. 

Measann an Comhairleoir Séamus
‘Chosaí’ Mac Gearailt go bhfuil an
iomarca talún á éileamh don dtogra.
Dar le Pádraig ó hAinifín, ón mBinn
Báin, go raibh an leagan amach
áiféiseach amaideach. Dar leis

chomh maith go bhfuil beartais mar
é ar bun in go leor áiteanna ar fuaid
na tíre “ag am ná fuil pingin sa
sparán”. 

Dar leis gurb é a bheadh ó phobal
na háite ná an bóthar a leathnú
beagán, cuid dos na coir a meastar a
bheith baolach a dhíriú, dromchla
maith agus córas simplí draenála a
chinnteódh ná beadh loganna uisce
ar an mbóthar gach uair a thitfeadh
cith baistí. Dar leis go ndéanfadh an
deichiú cuid deon airgead atá dlite an
gnó. “Tá seacht n-acra meáite a baint
d’fheirmeoir ar m’aithne,” ar sé. “

Ar dtúis, mheasfá ón méid talún a
bhí á scartadh go mbeadh conair cei-
thre rian agat, ach is cúis mhagaidh
an giota atá déanta gan puinn de
leathnú agus poirt arda ar gach
taobh. Mheasfadh duine gur le rad-
harc ar an dtimpeallacht a chosc ar
chách é. Cinnte is as ríomhaire a
tháinig an plean seo ná fuil aon
bhaint aige le ciall agus tuiscint, ach
seans a oireann do cheantar éigin
eile, thar lear, m’fhéidir. 

“Ní thuigim cén fáth go gcaithfí

oiread airgid ar fhastaoim mar seo,”
ar sé, ‘agus gheobhair formhór an
phobail ar aon fhocal.” San idirlinn,
beidh an Chomhairle Contae i
gcomhar le hÚdarás Um Bhóithre
Náisiúnta ag cur athruithe ar an
bplean ag súil go n-aontóidh an Bord
Pleanála leo.

Filíocht ar an
mBuailtín 
MÁ bhíonn aga agat, beidh an teacht
le chéile míosúil a eagraíonn ‘Aos
Cró’ ar siúl anocht Dé Céadaoin, an
21ú  lá, in ‘Siar Ó Thuaidh’ ar an
mBuailtín ag tosnú ar 8.30. Deir an t-
eagraí, Simon Ó Faoláin, go mbeidh
fáilte roimh iarrachtaí filíochta,
scéalaíochta nó próis ó aon duine gur
maith leis ach go mbeidh beirt aíon-
na ann, seachas duine mar is
gnáthach, an babhta seo. Sin iad an
file/reacaire, Séamus B Ó Súilleab-
háin, agus an tÚrscéalaí, Anna
Heusaff. 

Eolas
BEIDH oifig eolais pobail sa Mhainis-
tir sa Daingean gach Luan óna 10r.n.
dtí go 2i.n. as seo amach.

Suirbhé
TÁ suirbhé seolta go dtí gach ball de
CLG na Gaeltachta ina bhfuil deich
gceist fé thodhchaí an Chlub le frea-
gairt. Beidh an toradh ar fáil,  mea-
said, don gCruinniú Bliantúil an mhí
seo chugainn.

Beithígh
IS ag Pádraig Ó Máirtín, ó Rinn
Chonaill, a bhí an beithíoch ab fhearr
ag Taispeántas Bliantúil Stoic Mhar-
glann an Daingin ar an Satharn. Dío-
ladh í ar €2,880. Buaiteoirí eile ná
Mícheál Ó Grífín, Com an Lóndraigh,
Mícheál Ó Conchúir, dhá dhuais, An
Clochán, Fionn Trá agus Pádraig
Feirtéar ón mBaile Uachtarach.

MUMHAIN
NUACHT

Seoltar scéalta chuig:
nuacht@gaelsceal.ie

Baol Tine in Ospidéal an Daingin

Breandán Mac Gearailt 

TÁ éirithe le hospidéal an Daingin a
bheith coitianta in achrann nó ina
fhoinse gearáin. Ceann dos na tru-
flais is déanaí a bhí, is léir, ina rún
daingean ná go mba baol tine an
foirgneamh.

Tógadh é, osclaíodh é agus is
baolach go raibh lúb ar lár in áit
éigin, mar tá obair ar bun fé láthair
leis an mbaol tine a chosc. Dar le
foinse sa chóras, d’fhéadfadh go
gcosnódh an obair €300,000. 

Níl aon stop leis an gcos in airde
fós. Nuair a phléasc píp uisce le
déanaí, bhí ortha balla a leagadh le

theacht ar an dtuismeadh smachta.
Ní praiseach ach uisce a bhí ar fuaid
na mias. 

Mar a tá’s ag an saol, tógadh an t-
oispidéal  seo mar go raibh an
seancheann teoranta do idir 42
agus 44 leaba. Measadh go mbeadh
seachtó dó leaba ag teastáil agus le
scéal fada a chiorrú, tógadh an t-
oispidéal nua. Cé go raibh 72 leaba
luaite ar dtúis, ba ghearr gur 68
leaba a bhí ar bhéal na n-údarás. 

Go dtí seo, is baolach ná fuil aon
chosúlacht go dtarlóidh sé, mar is
timpeall lár na ndaicheadaí an líon
leaba atá in úsáid d’othair ann, breis
agus bliain tar éis a oscailte. Gan

amhras, bhí fadhb mhór ar dtúis
leis an urlár agus chuir san moill
othair a aistriú ón sean-ospidéal go
dtí an t-oispidéal nua. 

“Chuirfeadh an baol tine seo agus
an fhadhb leis an uisce idir eagla
agus diomú ort,” arsa banaltra liom,
“ach níl le déanamh againne ach a
bheith ag treabhadh linn, cé go
bhfuil laghdú de sheisear tagtha ar
an bhfoireann anso.” 

Mheas urlabhraí ó Choiste Sláinte
Chorca Dhuibhne go bhfuil scata
othar ón gceantar ba cheart a bheith
san ospidéal sa Daingean, i gCill
Airne agus áiteanna eile, mar ná fuil
spás á chur ar fáil sa Daingean cé go

bhfuil na seomraí agus na leapacha
ar fáil, dar leis. 

“Tá sé seo dochreidte. Caitheadh
€16m leis an bhfoirgneamh i
dtosach ach is suas suas atá an
costas ag dul agus síos atá muinín
an phobail ag dul as an leagan
amach atá ar an gcóras sláinte,” ar
sé. 

“Sea, sin iad na scéalta is déanaí,
baol tine agus fearais uisce folaithe.
Cinnte bheadh ábhar leabhair ag
aon duine a bheadh sásta stair an
ospidéil a ríomh, ón uair a cuireadh
fé bhráid an Bhord Sláinte, ospidéal
nua a lonnú sa Daingean,” dar leis
an urlabhraí.



12 • RÉIGIÚNACH GAELSCÉAL 
Dé Céadaoin, 21 Samhain, 2012

Aonach Nollag Mhúscraí 
Concubhar Ó Liatháin

BEIDH Daidí na Nollag i láthair
agus togha agus rogha na leabhar
Gaeilge ar fáil ag Aonach Nollag
Mhúscraí nuair a thionólfar é ar an
2 Nollag i gCúil Aodha. 

Is é seo an dara bliain den
Aonach Nollag i Múscraí agus tá sé i
gceist go mbeidh an dara heagrán
níos fearr arís ná an tAonach anu-
raidh a thug deis do mhuintir na
háite féiríní Nollag a roghnú ó
réimse leathan d’earraí áitiúla. 

Faoi choimirce Chomharchu-
mann Forbartha Mhúscraí atá an
imeacht seo á reáchtáil agus
d’eirigh sé as aonach pobail a
eagraíodh mar chuid d’Fhéile na
Laoch, an mhórócáid spreagúil
cheiliúrtha ar shaol Sheáin Uí Riada
agus laochra eile a eagraíodh i
Múscraí anuraidh. 

Is ag an mbáicéir, Mary O’Con-
nor, a bhí an chéad seastán, Cístí
Milse Chúil Aodha, agus tá sí tar éis
páirt lárnach a ghlacadh i reáchtáil
an aonaigh mhíosúil atá á eagrú ó
shin i gCúil Aodha. 

“Tugann an t-aonach deis dúinn
earraí a chur i láthair an phobail
agus ócáid phobail a cheiliúradh ag
an am céanna,” a dúirt sí. 

Le cois réimse de chístí, seacláid,
seodra agus ealaín, beidh seastán
ann freisin i mbliana ag Leabhar na
Bliana, an chomórtas chun
aitheantas a thabhairt do na leab-
hair Ghaeilge is fearr, agus beidh
féiríní agus duaiseanna le
buachaint chomh.. 

Tá Daidí na Nollag chun glaoch
isteach chuig an ócáid freisin agus
é ar a shlí go dtí a phluais sa
Mhuileann i mBaile Bhuirne. Bhain

páistí Ghaeltacht Mhúscraí ana
thaitneamh as a chuairt anuraidh
agus b’ábhar áthais dóibh go raibh
blas Mhúscraí ar an nGaeilge a bhí
ag an bhfear mhór ón Mol Thuaidh. 

Beidh Aonach Pobail ar siúl
freisin Dé Domhnaigh seo
chugainn, 25 Samhain, tar éis
Aifrinn in Áras Éamoinn Mhic
Suibhne ach ná bí buartha má
chailleann sibh an ócáid sin mar
beidh an mór-Aonach ar bun an
Domhnach dar gcionn, 2 Nollag,
idir 10.30rn agus 2in. 

Cuireadh tús le ceiliúradh órga
Chór Chúil Aodha le seoladh
dhlúthcheirnín nua de cheol
eaglasta i searmanas a craoladh
beo ar Raidió na Gaeltachta agus ar
an idirlíon oíche Dé hAoine seo
caite sa séipéal sa sráidbhaile stair-
iúil. 

Bhí sé i gceist go mbeadh an
ceoltóir aitheanta Éamon de
Buitléar ann chun an seoladh a
dhéanamh ach de bharr tinnis ní
raibh ar a chumas Éamoinn, a bhí
ar dhuine de dhlúthchairde Sheáin
Uí Riada agus de Cheoltóirí
Chualainn, a bheith i láthair don
ócáid. 

Mar sin féin, bhí slua mór sa
séipéal a bhí feistithe go
draíochtúil le coinnle agus
bláthanna don ócáid stairiúil seo. 

Ag druidim le Nollaig 1963 a tho-
saigh Cor Chúil Aodha ag canadh
den chéad uair tar éis do Sheán Ó
Riada spreagadh a fháil ó sagart
áitiúil, an tAthair Donnchadha Ó
Conchúir. 

Taca an ama sin, bhí athruithe ag
teacht ar an Eaglais mar gheall ar
chinntí a tógadh ag Comhairle na
Vatacáine agus ba é an cinneadh

athrú ón Aifreann i Laidin go hAif-
reann sa teanga áitiúil an cheann
ba mhó suntais ag an am. 

Le linn an tsearmanais, oíche Dé
hAoine, chuir roinnt cainteoirí síos
ar an tslí go mbíodh téacsanna den
aistriúchán a bhíodh á dhéanamh
ar an Aifreann ó Laidin go Gaeilge
ag an tAthair Pádraig Ó Fiannachta
agus ag an Athair Tomás Ó Fiaich i
Maigh Nuad á bplé ag Seán Ó Riada
agus ag an Athair Ó Conchúir i
dtigh an Riadaigh i gCúil Aodha.
Mar thoradh ar an bplé seo, ba i
gCúil Aodha ba thúisce a bhí Aifre-
ann dúchasach i dteanga áitiúil á
chanadh sa tír. 

Bhí an Moinsíneoir Ó Fiannachta
féin i láthair ar an Aoine agus é ag
trácht ar na laethanta san agus ar
an gcomhoibriú rathúil a bhí idir é
féin, an Cairdinéil Ó Fiaich, mar a
chuireamar aithne air, agus an
Riadach. 

Saothar cumadóireachta
Pheadair Uí Riada is mó atá ar an
dlúthcheirnín nua, Naomh Gob-
nait, seachas corrphíosa traidisiún-
ta ar nós Puer Natus agus Adeste
Fideles.  Tá ceol curtha ag Peadar
le hiomainn ó Eoin na Croise Céas-
ta agus Naomh Colm Cille mar aon
le filí áitiúla cosúil le Siobhán Bn.
Uí Cheallaigh agus Dónal Ó
Liatháin. 

Tar éis na coirme, ghabh an slua
siar go hÁras Éamoinn Mhic Suib-
hne le haghaidh sóláistí agus go
leor ceoil is amhráin. 

Leanfaidh ceiliúradh an Chóir i
gcaitheamh na bliana atá
romhainn agus tá turas go Garb-
hchríocha na hAlban beartaithe go
luath san Athbhliain mar aon le go
leor imeachtaí eile. 

Ceathrar de choiste Fheile na Bealtaine ag bailiú lasmuigh do Sheipéal an Daingin tráthnóna De Sathairn, ó chlé, Ruth
Ní Fhionnáin, Sioibhán Ní Rócáin, Clár Ní Ghealbháin agus Ailín Ní Shé. [PIC : BREANDÁN MAC GEARAILT] 

Dún na nGall 

Ardú i rann-
pháirtíocht Scór
na nÓg
Shona Gorman

THARRAING Craobh Contae Scór i
nDún na nGall, na sluaite amach Dé
Sathairn an 10ú lá de Shamhain.
Bhaineadar amach an tinreamh is
mó i gcomórtas Scór i mblianta. 

Bhí 23 club le 242 duine óg
páirteach sa chomórtas a
reáchtáladh in ionad spóirt Ghleann
Súilí. 

Táthar a rá go raibh an t-ardú tin-
rimh mar thoradh ar an obair
dhícheallach a rinne an Coiste Scór
faoi stiúir an Oifigigh Chultúrtha
agus Teanga, Con O’Donnell. 

Bhí trí Leathchraobh roimh ré i
nGleann Finne, i Magh agus i Rann
na Feirste. Déanfaidh na buaiteoirí
ionadaíocht ar a gclubanna agus ar a
gContae i Leathchraobh Uladh ar an
7ú lá de Nollaig i nGleann Súilí.

Inis Eoghain
Daoine á lorg le
páirt a ghlacadh
i gclár faisnéise
Gaeilge
Méabh Ní Thuathaláin 

TÁ an comhlacht léiriúcháin Big
Mountain Productions ag cuartú
daoine le Gaeilge chun páirt a ghla-
cadh i gclár faisnéise a chaitheann
súil siar ar aimsir na ndíshealbhuithe
le linn an 19ú haois déag. 

“Is iomaí scéal faoi bhailte in
Éirinn ar fágadh gan duine ar bith
iontu agus is ar an mbunús sin a
spreagadh muid chun an chlár seo a
dhéanamh,” arsa Sean Ó Cearbhaill,
taighdeoir atá ag obair ar an gclár.

Rinneadh trí theaghlach déag a
dhíshealbhú óna dtithe in 1881 i
gceantar in aice leis an gCeathrú
Mianach, in Inis Eoghain agus déan-
far scéal lucht na ndíshealbhuithe a
insint trí thaithí daoine an lae inniu. 

“Tá muid ag cuartú daoine a
bhfuil ceangail dhíreacha acu leis an
dream a cuireadh amach as a dtithe,
ach go háirithe le linn na 19ú haois
déag. Déanfaidh muid stair na
dteaghlach a fhiosrú agus gheob-
haidh na teaghlaigh atá páirteach sa
chlár blaiseadh don saol mar a bhí sé
sa 19ú hAois déag,” ar seisean.  

Tá taithí ag Big Mountain Produc-
tions a bheith ag déanamh clár den
chineál seo. Rinne siad ‘The Geneal-
ogy Road Show’ agus ‘The Tene-
ments’, roimhe seo, dhá chlár a
bhain le cúrsaí ginealaigh.  

Ní mór do na daoine a roghnófar a
bheith sásta fanacht i seanteach ar
mhacasamhail de theach a bhí ann
fadó ar feadh deireadh seachtaine
agus tabhairt faoi obair a bhain leis
an am.

Le tuilleadh eolais a fháil, téigh i
dteagmháil le sean@bigmountain-
productions.com nó chuir glaoch ar
Sheán ar 004428 308 340 46. 

Doire Cholm Cille 
Ceardlann ar
Amhrán Gàidhlig 
BEIDH ceardlann lae á stiúradh ag
Maggie MacInnes, amhránaí agus
clairseoir cáiliúil i gCultúrlann Uí
Chanáin ar Mhórshráid Shéamais i
nDoire, Dé Sathairn an 1 Nollaig,  óna
11.00r.n- 4.00i.n.

Ní bheidh aon táille ar an gceard-
lann, ach tá sé molta ag an lucht
eagraithe gur cheart áit a chur in
áirithe go luath mar gheall ar líon na
n-áiteanna atá ar fáil. 

Is amhránaí agus clairseoir í Mag-
gie MacInnes, a rugadh i nGlaschú.
D’fhoglaim sí a chuid ceoil óna
máthair Albain Fionnghal Nic Néill,
as Barraigh sna hInse Gall.   

Bhí baint ag Maggie le mórán grú-
paí ceoil thar na blianta, agus in
2004 ainmníodh í mar Amhránaí
Gaelach na Bliana ag an BBC.  Tá
mórán albam curtha amach aici, an
ceann is deireanaí uaithi ‘Bàta a’ t-
Slí’ a rinne sí in éineacht leis an gce-
oltóir Ultach, Colum Sands. 

Tá an cheardlann seo á reáchtáil le
tacaíocht ó Cholmcille, eagraíocht a
chuireann Gaeilge na hÉirinn agus
Gaeilge na hAlbain chun cinn. 

Le háit a chur in áirithe, gabh i
dteagmháil le Risteard Mac Gabhann
ag ogmios@virginmedia.com nó
Teil: +442871264714    

ULAIDH
NUACHT

Seoltar scéalta chuig:
nuacht@gaelsceal.ie

Maggie MacInnes a bheidh ag
déanamh ceardlann amhránaíocht
Ghaeilge na hAlbain in Doire go
luath. 

Gradam na Gaeilge bronnta ar Chumann Cultúrtha Mhic Reachtain  
Méabh Ní Thuathaláin 

BRONNADH Gradam na Gaeilge ar
Chumann Cultúrtha Mhic Reachtain,
tuaisceart Bhéal Feirste, ag Gradaim
na hAislinge an tseachtain seo caite
in Óstán an Europa.

“Is féidir cuid mhór a bhaint
amach ar bheagán; má bhíonn foire-
ann spreagtha taobh thiar den tion-
scadal, éireoidh leis agus sin an taithí
atá againn anseo,” arsa Ray Giffen,
Oifigeach Forbartha de chuid Chu-
mann Cultúrtha Mhic Reachtain. 

Is minic a chloistear faoin nGaeilge
in iarthar agus i ndeisceart Bhéal
Feirste agus tá an borradh céanna
tagtha ar an nGaeilge i dtuaisceart na
Cathrach le roinnt blianta anuas, dar
le Ray.  

“Tá rud éigin thar a bheith speisial-
ta ag tarlú anseo le breis agus deich
mbliana anuas. Cúis broid go bhfuil
an t-aitheantas seo faighte ag an
gceantar mar tá an pobal sa cheantar
seo iontach spreagtha i dtaobh na
Gaeilge,” a dúirt Ray. 

Bunaíodh Cumann Cultúrtha
Mhic Reachtáin in 1999 le Gaeilge a
chur chun chinn sa phobal, trí ran-

ganna Gaeilge, cumann óige, scoil
samhraidh agus imeachtaí cultúrtha
a reáchtáil. Freastalaíonn timpeall
dhá scór duine ar ranganna Gaeilge
gach oíche, ó Luan go Déardaoin.
Bíonn teagmháil ag an gCumann tríd
na scéimeanna agus an chlub óige le
breis is 2,000 duine óga. 

Faoi láthair, tá trí bhunscoil sa
cheantar máguaird; Bunscoil Mhic
Reachtain, Bunscoil Beann
Mhadagáin agus Gaelscoil Éanna,
agus tá timpeall 110 déagóir as an
gceantar ag freastal ar Choláiste
Feirste, an mheánscoil lánGhaeilge. 

Tá iarracht áirithe déanta ag an
gcumann an Ghaeilge a leathnú
amach sna bunscoileanna agus sna
meánscoileanna Béarla. 

Díríonn ‘Scéim na mBunscoilean-
na’ ar pháistí ó Rang a 4-7 agus téann
múinteoirí óga a bhfuil céim acu sa
Ghaeilge isteach chuig na scoileanna
le Gaeilge a theagasc dóibh. Glacann
na páistí seo páirt i bhFeis Bhéal
Feirste, áit a mbíonn deis acu
buaileadh lena chéile.  

“Tá na scoileanna Béarla fiú go
mór i bhfadhbach leis an nGaeilge.
Chuir muid an smaoineamh seo i

láthair do na príomhoidí áitiúla agus
bhí dúil acu a bheith páirteach sa
scéim,” ar seisean. 

Tá ‘Scéim na bhFáinní’ á reáchtáil
sna meánscoileanna Béarla chomh
maith, scéim ina dtéann daltaí meán-
scoile trí phróiseas, ó bhunteastas go
dtí an Fáinne Óir, rud a spreagann na
daltaí go mór, dar le Ray. 

“Is ag obair i dtreo na Gaeilge a
chur chun cinn agus pobal a fhorbairt
atáimid. Tá líon na ndaoine ag
méadú thar am, mar gheall ar an
mbunús sin,” arsa Ray. 

Faoi láthair, tá dhá sheomra acu
ina mbíonn imeachtaí, ranganna, an
cumann óige agus an Scoil
Samhraidh ag feidhmiú astu. 

Rinneadh seomra eile a thógáil ar
chíos ar na mallaibh le freastal a
dhéanamh ar líon na ndaoine atá ag
teacht isteach. 

Tá Cumann Cultúrtha Mhic Reach-
tain ag obair i dtreo Ionad Cultúrtha
dá gcuid féin a bhunú agus a fhor-
bairt. “ Tá muid ag teacht ar bhealaí
úra i gcónaí le daoine a mhealladh
isteach,” ar seisean. Ray Giffen (ar chlé), Oifigeach Forbartha as Cumann Cultúrtha Mhic

Reachtain ar bronnadh Gradaim na Gaeilge orthu ag Gradaim na hAislinge
ag an deireadh seachtaine, in éineacht le Stephen Jude Cash.

‘An teach a d’imigh le sruth’ á sheoladh anocht

Méabh Ní Thuathaláin 

DÉANFAIDH an scríbhneoir agus
an t-iriseoir Darach MacDonald
‘The house that disappeared on
Tory Island’, leabhar úr de chuid
Antoin Mhic Cába a sheoladh
anocht, Dé Céadaoin, i leabharlann
na hÓmaí. 

Díríonn an leabhar ar scéal
Neville Presho, scannánaí as Co. an
Dúin a cheannaigh teach ar Tho-
raigh ag tús na 1980í. Bhog sé go
dtí an Nua-Shéalainn ina dhiaidh
sin mar gheall ar chúrsaí oibre agus
nuair a tháinig sé ar ais go Toraigh
in 1993, ní raibh tásc ná tuaraisc ar
an teach ar cheannaigh sé. Dar le
Mac Cába, ní raibh mórán
tacaíochta do Presho, ní dhearna
na hudarais inniúchadh  ar an scéal
agus ní raibh duine ar bith sásta

labhairt amach faoi cad a tharla.  
Rinne an t-iriseoir Mac Cába an

scéal áirithe a thuairisciú do na
páipéir náisiúnta agus do Raidió na
Gaeltachta nuair tháinig na heach-
traí a bhain leis an scéal chun cinn. 

“Bhí i bhfad níos mó i gceist leis
an scéal ná mar a bheifí ábalta a
scríobh i bpáipéar nuachta nó a
thuairisciú ar raidió. Tá an scéal
chomh suimiúil sin, chomh
neamhghnách sin gur mhothaigh
mé gurbh fhiú leabhar a dhéanamh
de,” arsa an t-údar. 

“Thóg sé 16 bliana ar Presho sna
cúirteanna sula bhfuair sé aon
chúiteamh agus idir an dá linn
chaill sé a shláinte, a pháistí agus a
phost,” arsa Mac Cába. 

Déanfar an leabhar a sheoladh i
leabharlann Leitir Ceanainn
amárach, Déardaoin, ag a 7i.n.

agus beidh seoladh eile i gCaisleán
Oir in Anagaire Dé Mairt 27
Samhain. 

P.A Mag Lochlainn 
FUAIR PA Mag Lochlainn, a raibh
bród air as a bheith ina Ghael aerach,
bás Dé Céadaoin na seachtaine seo
caite. Ar feadh na mblianta, bhí sé ar
an duine aerach ab aitheanta sa
Tuaisceart, é ar dhuine den chéad
dornán a ‘tháinig amach’. Bhí sé ar
an gcéad duine aerach oscailte ar
Choiste Gnó páirtí polaitiúil, nuair a
toghadh é ar Choiste Gnó an SDLP.

Chuaigh PA a bhealach féin, mar a
rinne Seosamh Mac Grianna. Tho-
saigh sé leis an ainm. Más Mac
Lochlainn atá ar an gcuid eile den
sliocht, ba Mag Lochlainn a bhí
airsean. B’shin, dar leis, an fíor-
dúchas. Dhiúltaigh sé don fhocal
‘aerach’ agus thug sé ‘sítheach’ air
féin. Mar sin, is é ‘Cumann Cearta an
Phobail Síthigh’ atá ar an Northern
Ireland Gay Rights Association.

Rugadh é i mBaile Átha Cliath an
8ú lá de Mhárta 1945, an duine ba
shine de naonúr clainne a bhí ag
Patrick McLaughlin agus Edith Cor-
bett, lánúin as Dún Geimhin, Co
Dhoire. Bhí a thuismitheoirí ina gcó-
naí sa Phoblacht ag an am. Nuair a
bhí sé óg, d’aistrigh an teaghlach ar
ais go Dún Geimhin.

Rinne sé freastal ar Coláiste
Cholm Cille i nDoire agus ar Ollscoil
na Banríona i mBéal Feirste, mar a
bhfuair sé céim le Fraincis. Chuaigh
sé ansin leis an múinteoireacht. B’ar
Scoil na mBráithre ar an Ómaigh a
bhí sé ag teagasc go deireanach, ach
tháinig réimeas conspóideach nua
isteach agus brúdh PA amach.

Níor chothaigh sin seirbhe ann.
Dar leis gur thug sé saol nua dó.
D’aistrigh sé go Béal Feirste i lár na
80í. Ní raibh a fhios aige go raibh sé
aerach. Tháinig sé ar an tuiscint.
B’fhuascailt mhór dó sin. Dúirt sé
sna 90í go raibh sé éasca aige ‘teacht
amach’, malairt cuid mhór daoine

eile, mar go raibh a thuismitheoirí
marbh.

Bhí sé ar an mhuintir a d’eagraigh
an chéad mhórshiúl ‘Bród’ ag pobal
aerach na cathrach scór bliain ó shin.
Ní raibh ach dornán daoine sa mhór-
shiúl ach bhí an t-léine a chaith sé ar
an mhórshiúil sin ar cheann de na
rudaí ab ansa leis. Sna blianta deire-
anacha, tháinig sé go ‘Bród’ gléasta
mar Rí Louis na Fraince.

Bhí an-fuinneamh ann. Ní raibh
suim dá laghad aige i maoin an
tsaoil. Ba chuma leis an teach a bhei-
th ag titim thart air ach leabhar a
bheith ina ghlac aige. 

Fiú mura raibh sé i scoil, lean sé
leis an teagasc. Thug sé ranganna
don RUC faoin dóigh le deileáil leis
an bpobal aerach. Thug sé ranganna
Gaeilge dóibh chomh maith agus
leag sé béim ar an dóigh chun
deileáil le Gaeilgeoirí.  Thuig sé nach
raibh sin inghlactha ag an uile
dhuine san SDLP ach, dar leis, go
raibh sin riachtanach.

Maireann a pháirtí, Barry, a
chúigear deirfiúr agus a thriúr
dearthár. Fuair a dheirfiúr Vivian
(Groogan) bás roimhe.

PA Mag Lochlainn

Anton MacCába, atá ag seoladh
leabhair nua an tseachtain seo. 

Sláinte agus bás in Éirinn

Aindrias Ó Cathasaigh

T
ÁTHAR ag rá linn fanacht
le fiosrúchán an HSE go
bhfaighidh muid na fíricí
uilig faoi bhás Savita
Halappanavar in ospidéal

na Gaiilimhe. Dá mba iarracht ionra-
ic a theacht ar an bhfírinne é, áfach,
chuirfí tús leis an bhfiosrúchán an lá
a bhásaigh sí. Ar ndóigh, níor
cuireadh tús leis go bhfuair na
páipéir an scéal, agus ní chuirfí tús
leis choíche marach sin.

An méid atá ar eolas againn, tá sé
dona go leor. Chaith bean roinnt
laethanta ag saothrú an bháis go
fadálach pianmhar gan ghá. Seachas
cóir leighis a chur uirthi, tugadh tús
cúraim do shuth nach bhféadfadh
maireachtáil, agus ligeadh di a ghab-
háil in olcas go raibh sí ó tharrtháil.
Cé gur iarr sí cóir leighis aríst is aríst
eile, dúradh léi gach uair nach
bhféadfaí rud a dhéanamh uirthi.

Tá sé ráite go mion minic acu siúd

ag a bhfuil cumhacht sna cúrsaí seo
nach bhféadfadh a leithéid seo tarlú
in Éirinn. Ach tharla sé do Sheila
Hodgers in ospidéal Dhroichead Átha
i 1983: cuireadh deireadh lena teiripe
ailse a luaithe a fritheadh amach go
raibh sí ag iompar, agus fuair sí féin is
an suth bás. Chuala muid go leor ban
le seachtain anuas ag dearbhú gur
fhulaing siad pian uafásach sna cúin-
sí céanna, go mba dhóbair dóibh
oidhe Savita. Is é an nuaíocht sa gcás
seo gur caitheadh masla ciníoch i
mullach an iomláin nuair a cuireadh
in iúl di gur i dtír Chaitliceach a bhí sí.

Seo é an toradh ar an iarracht gin-
mhilleadh a chosc in Éirinn. Feachtas
ar shon na beatha a thugtar air, ach is
í an fhírinne lom go bhfaigheann
mná bás leis.

Cupla seachtain ó shin agus an reif-
reann ar chearta leanaí ar siúl, bhí
daoine áiride ag rá nár cheart don stát
a ladar a chur idir tuistí agus a gcuid
clainne ar chor ar bith. Is aisteach an
scéal é, ach nuair a bhíonn ‘leanaí
gan bhreith’ (mar a thugann siad
orthu) i gceist, deir na daoine cean-
nann céanna go gcaithfidh an stát a
ladar a chur isteach le cinntiú go
mbíonn ceart na mban atá dá n iom-
par in áit na leithphighne.

Tugadh bille isteach sa Dáil

leathbhliain ó shin a thabharfadh fei-
dhm dlí don bhunreacht mar a son-
raíodh i 1992 é, agus ginmhilleadh a
chur ar fáil do bhean nuair a bhíonn a
beatha i mbaol. 

Buadh air — teachtaí an Lucht
Oibre ag vótáil in aghaidh polasaí a
bpáirtí féin, go fiú — agus cuireadh an
scéal ar mhéar fhada an ghrúpa
saineolaithe. Cibé moltaí a dhéanfas
an grúpa sin anois, agus cibé bail a

thabharfas an rialtas orthu, beidh sé
ródheireanach do bhean amháin ar a
laghad.

Ba chéim chun cinn reachtaíocht
de réir Cás X a chur i bhfeidhm, ar
ndóigh. Ach más linn aghaidh
mhacánta a thabhairt ar an scéal, níor
leor é. Cén fáth a gcaithfeadh bean a
bheith i mbaol báis sula bhfóirfí
uirthi? Bhí seipticéime ar Savita ar
bhfeadh i bhfad, nimh ina cuid fola,
agus dá mairfeadh sí féin, seans
maith go mbeadh dochar fadtréimh-
seach déanta di thar éis a ghabháil trí
chéasadh do-inste. Má tá bean in
ospidéal ag fulaingt agus ag lorg cóir
leighis, cén sórt duine a cheilfeadh
uirthi í? Cén sórt córas sláinte is córas
dlí a cheilfeadh uirthi í?

Cé go bhfuil finscéal coitianta a
mhaíonn a mhalairt, ní hé an oiread
sin measa atá ar shláinte na mban in
Éirinn. Tá scéalta uafáis cloiste
againn le blianta beaga faoi mhná ar
cuireadh fuil thruaillithe trína gcuis-
lí, ar baineadh an bhroinn astu gan
chúis, ar briseadh an peilbheas orthu
le linn luí seoil. Nuair a bhíonn bean
ag iompar clainne, baintear smacht a
coirp féin di: dochtúirí nó breithiúna
nó polaiteoirí a chinneann cén
chóireáil atá sí i dteideal a fháil
feasta.

Tá sé in am an smacht sin a thab-
hairt ar ais dóibh. Chuile lá beo,
beirtear leanbh do na céadta ban,
agus ríméad orthu mar gurb shin é
mian a gcroí. Ach an fhad is a
chuirtear iachall ar mhná leanbh a
thabhairt ar an saol in aghaidh a
dtola, is fánach a mhaíochtáil go
bhfuil comhcheart ná saoirse acu.
Don bhean fein is dual an rogha a
dhéanamh.

Ní hé nach mbíonn ginmhilltí ag
mná na hÉireann. Bíonn ag na mílte
acu chuile bhliain, thar lear, gan iad
siúd atá in ainm is a bheith ina
aghaidh tada a rá ná a dhéanamh
faoi. Más dúnmharfóirí na mná seo,
tuige nach bhfuil aon dream ag iar-
raidh stop a chur leo? Ní dúnmhar-
fóirí iad, agus ba cheart go mbeidís in
ann deireadh a chur lena dtoircheas
ina dtír féin.

Is léir nach bhfuil aon deifir ar an
rialtas, ainneoin go bhfuil an chon-
túirt ann i gcónaí. Níl fáth ar bith
nach bhféadfaí reachtaíocht éige-
andála a chur tríd an Dáil le cinntiú
nach bhfaighidh aon bhean eile bás
den chosc ar ghinmhilleadh. Rin-
neadh amhlaidh ceithre bliana ó shin
leis na bancanna a shábháil. Ar táb-
hachtaí leis na polaiteoirí beatha na
mbanc ná beatha na mban?

Ní hé nach mbíonn gin-
mhilltí ag mná na hÉire-
ann. Bíonn ag na mílte acu
chuile bhliain, thar lear,
gan iad siúd atá in ainm is
a bheith ina aghaidh tada
a rá ná a dhéanamh faoi.
Más dúnmharfóirí na mná
seo, tuige nach bhfuil aon
dream ag iarraidh stop a
chur leo? Ní dúnmharfóirí
iad, agus ba cheart go
mbeidís in ann deireadh a
chur lena dtoircheas ina
dtír féin.

“Legislate for X” : Na mílte ag máirseáil ar Shráid Uí Chonaill ar a mbealach go Cearnóg Mhuirfean i mBaile Átha Cliath ag éilimh reachtaíochta ar an nginmhilleadh [PIC: LAURA HUTTON/PHOTOCALL IRELAND]

Mná na hÉireann 
in áit na leathphingine

Páidí Ó Lionáird 

T
ÁIM i’m shuí anseo sa
seomra suite – timpeal-
laithe ag scéalta éagsúla
nuachta ó sheachtain
anuas. Tá scéal amháin,

áfach, atá ag glacadh tosaíochta thar
gach uile cheann eile agus ní dea-scéal
atá ann. 

Sa bhliain 2004, measadh go raibh
Éire ar an tír ab fearr ar domhan le cónaí
inti. Anois níorbh aon choiste Éirean-
nach i gcéin a raibh uaigneas orthu a
bhí i mbun na fógartha sin. Ba í an iris
cháiliúil, ‘The Economist’ a dúirt é sin
agus ar ndóigh, ní bhíonn an ‘Econo-
mist’ riamh mícheart?

Nach bocht an scéal é, áfach, nach
gcáilíonn Éire i measc na 20 tír is fearr
do mhná ar domhan de réir suirbhé de
chuid an G20? I ndáiríre, ní dócha go
mbeadh aon ghearán ag éinne faoi i
bhfianaise gach ar tharla le seachtain
anuas. 

Seachtain amháin agus bronntar
gradam Eorpach na Bliana ar an
Taoiseach, seachtain ina dhiaidh, agus
tá sé mar cheap magaidh mórthimpeall

an domhain. Tá sé, agus go deimhin
táimíd ar fad, mar shaoránaigh an
náisiúin seo mar cheap magaidh i ndi-
aidh bhás thragóideach na mná Savita
Halappanavar.

Cad ba chúis lena bás? An é go raibh
míthuiscint i dtaobh an dlí a bhaineann
le breith na Cúirte Uachtaraigh fiche
bliain ó shin? Nó an é nach raibh a fhios
ag dochtúirí an ospidéil úd i nGaillimh
go raibh beatha na mná seo i mbaol nó
an bhfuil cúlra níos amhrasaí ag an
dtragóid seo ar fad?

Ní thabharfaidh freagraí na gceis-
teanna seo aon fhaoiseamh dá bain-
treach fir, ach ar a laghad thabharfadh
sé le fios cá seasann muid mar shochaí
ar cheisteanna chomh cigilteach le
ceist na ginmhillte. 

Fiche bliain i ndiaidh don gCúirt
Uachtarach breith i bhfábhar an chailín
sa chás X a thabhairt agus fós níl aon
reachtaíocht ann chun an breithiúnas
sin a chomhlíonadh. 

Is maith is cuimhin liom an bhreith
sin. Rugadh mo mhac féin sé mhí
roimhe sin agus bhí an dioscúrsa ar fad
fíor-ghlórach, feargach agus ar uairibh
thiomáin sé ding idir eití éagsúla an
phobail – teaghlaigh fiú. Tá an deighilt
sin fós le tabhairt faoi deara.

Caithfidh an rialtas seo dul i ngleic
leis an gceist áirithe seo níos luaithe ná
ba mhaith leo toisc go bhfuil an tAontas
Eorpach ag faire agus ag fiosrú ár n-
easpa cur chuige le scór bliain anuas

agus tá siad ag éirí mífhoighneach linn.
Is iomaí tuairisc agus doiciméad
comhairleach atá ag bailiú deannaigh
in áit éigin.

Tá foclaíocht le dréachtadh a chuir-
fidh cinneadh na Cúirte san áireamh
agus a thabharfaidh meicníocht chun
cinn a shásóidh é sin agus bunchearta
an duine i mBunreacht na hÉireann.
Glacfaidh an próiseas chun staid na tíre

a shoiléiriú i leith na ginmhillte roinnt
míonna, dar leis an Aire Sláinte. Níl sé
seo sásúil.

Mura bhfuil an Chúirt Uachtarach
sásta le hairteagal 40:3.3, caithfear an
reachtaíocht chuí a thabhairt chun cinn
láithreach a shoiléireoidh a bhfuil ann
agus mura bhfreagraíonn reachtaíocht
an cheist, caithfear reifreann a ghairm.

Ar ndoigh, tá an comhrá ar fad faoi
ghinmhilleadh sa tír seo nimhneach. Is
cuma le haicme áirithe daoine go bhfuil
na “fadhbanna” seo fós á n-easpórtáil
againn. 

Táimse go hiomlán i bhfábhar na
mbeo. Go hiomlán! Táim go hiomlán i
bhfábhar rogha a thabhairt do mhná
faoi cad atá ceadmhach dóibh a
dhéanamh lena gcolainne féin freisin,
áfach. An é nach féidir a bheith i bhfáb-
har an dá rud? Creidimse gur féidir go
deimhin, gan dabht nó eagla. 

Glacaim leis anois go gcuirfear ar
liosta frith-bheatha mé agus go
bhfaighidh mé cloigeann capaill marbh
faoin bpluid oíche éigin agus mé ag dul
a chodladh. Is cuma liom, mar tá an
Chúirt Uachtarach ar aon fhocal liom
agus tá le scór bliain anuas. Is é an trua
nach bhfuil lucht leighis ar aon fhocal
leis. 

Ní hé nach bhfuil deacrachtaí agam
leis na hargóintí faoi reachtaíocht na
ginmhillte. Tá. Ní maith liom go bhfuil
gá lena leithéid ar an gcéad dul síos.
Ach is fear mise agus den chuid is mó,

is muide is cúis le formhór mór na
bhfadhbanna ar fad a bhaineann le
mná a mbíonn brú orthu ginmhilleadh
a lorg.

Den chuid is mó is iad na fir a
dhréachtaíonn reachtaíocht, móramh
mór dóibh i dtithe an Oireachtais. Is fir
iad céatadán mór de na dochtúirí
comhairleacha péidiatraice a phléann
leis na ceisteanna seo ar bhonn acadúil
agus ar ndóigh, ní bheadh bean ar bith
ag lorg ginmhilleadh murach ionchur
na bhfear ar aon nós.

Ach ní bhaineann aon chuid de seo le
fhíorchúis báis Savita Halappanavar.
Cailleadh an bhean seo de bharr easpa
cúraim leighis, easpa tuisceana agus
easpa aithne ar rialú na Cúirte
Uachtaraigh fiche bliain ó shin. Nílim
cinnte faoin gceist áirithe seo, ach nílim
cinnte go gcaillfí í dá mba Éireannach í.

Tá náire orm cónaí a bheith orm i dtír
chomh cúngaigeanta sin nach bhfuil
cead ag mná na hÉireann a dtarlaíonn
lena gcolainne féin a chinneadh.
Méadaíonn an náire sin nuair is bean as
tír eile a d’fhulaing bás uafasach. Tá
náire orm go raibh an scéal seo mar
ábhar magaidh faoin tír seo i bhfad agu
i gcéin le seachtain anuas. 

Thárla eachtra uafáis an tseachtain
seo caite ar chomhchéim le bás Ann
Lovett sa Ghránaird i Longfort nó an
bás linbh ar thrá i gCiarraí – araon sa
bhliain 1984. 

Is léir nár ceannaíodh aon mhír céille. 

Ar ndoigh, tá an comhrá ar
fad faoi ghinmhilleadh sa
tír seo nimhneach. Is cuma
le haicme áirithe daoine go
bhfuil na “fadhbanna” seo
fós á n-easpórtáil againn.
Táimse go hiomlán i bhfáb-
har na mbeo. Go hiomlán!
Táim go hiomlán i bhfábhar
rogha a thabhairt do mhná
faoi cad atá ceadmhach
dóibh a dhéanamh lena
gcolainne féin freisin,
áfach. An é nach féidir a
bheith i bhfábhar an dá
rud? Creidimse gur féidir
go deimhin, gan dabht nó
eagla. 

Cuireann daoine coinnle síos ag bigil na Faiche Móire an Satharn seo caite do Savita Halappanavar a fuair bás in Ospidéal na hOllscoile, Gaillimh an mhí seo caite. [PIC : EIBHLÍN NÍ HÍR]

An té atá gan peaca. . .  

B
HÍ fógra san Irish Times i
rith na seachtaine ag
fógairt go bhfuil agóid á
eagrú ag ceardchumann
SIPTU i mBaile Átha

Cliath an Satharn seo chugainn. 
Is é cúis na hagóide, de réir mar atá

scríofa sa bhfógra, ná chun deireadh
a chur le ‘déine an Troika’, ‘sprea-
gadh a dhéanamh ar an ngeilleagair’,
‘dreasú a dhéanamh ar chaiteachas
príobháideach’ agus ar ndóigh an
ghnáth-achainí a bhíonn ag SIPTU,
‘cáin a chur ar lucht rachmais agus
ciorruithe cánach dóibh siúd ar
bheagán ioncaim’.

Tá cead agus ceart ag gach duine
agóid a dhéanamh, ach ba chóir go
mbeadh sórt éigin cánach ar chur
amú ama. 

Sin a cheapaim atá ina leithéid
d’agóid – cur amú ama ionas gur
féidir le hoifigigh SIPTU tic a chur sa
mbosca a deir ‘eagrú léirsithe’. 

Seo mar a tharlaíonn sé. 
Bíonn cúpla duine radacach i

ngach ceardchumann, oifigigh
sóisearacha go hiondúil, agus
caitear ard a thabhairt orthu.  Is é
sin, caitear súil a choimeád orthu
ionas nach bhfaighidh siad ardú
céime agus cumhacht bhreise san
áireamh. Níl aon rud radacach faoi
cheardchumainn mhóra na tíre seo
ach is foinse an-bhreá tuarastail iad
dá gcuid oifigigh.

Bhí an mhéid sin ar eolas go maith
ag Bertie Ahern, fear a thug cead a
gcinn do na ceardchumainn i rith a
ré mar Thaoiseach. Is i rith a am siúd
a bunaíodh an ciste dubh a bhí á rith
ag Feidhmeannacht na Seirbhíse
Sláinte. 

Cuireadh idir €3 mhilliún agus €5
mhilliún isteach sa chiste seo,
airgead go bhfuil an cuma air gur
úsáideadh i bpáirt é ionas go bhféad-
fadh roinnt d’oifigigh radacach
SIPTU dul ar thurais thar lear. 

Ní féidir a bheith róchinnte cé
mhéad airgid a mí-úsáideadh ná ní
fios go díreach cé mhéad duine a
fuair aon bhuntáiste as an gciste, a
dúradh gur do thraenáil é, mar nach
cuimhin le hoifigigh SIPTU mórán
faoi. Ní cuimhin leo fiú amháin faoin
gcuntas bainc inar cuireadh an t-
airgead. Shéan siad go bhfuair siad
an t-airgead agus ní raibh siad in ann
solas a chaitheamh ar cad a tharla
don airgead nuair a tugadh oifigigh
shinsearacha an cheardchumainn os

comhair coiste Dála.. B’shin é ár n-
airgead, airgead a d’íoc muidne, na
gnáthdhaoine, mar cháin. 

Anois má chuireann tú an mhéid
sin airgid i gcomparáid leis na caill-
teanais sna bainc, níl ann ach braon
báistí i gcomparáid le tsunami. Ach
is nod nó treoir é don mhí-úsáid ar
airgead poiblí, ag gach leibhéal, a bhí
ar siúl ag baill an cheardchumainn. 

Míneoidh mé an méid sin. San
earnáil phoiblí is mó atá baill SIPTU.
Is iad is mó a fhaigheann tairbhe as
Comhaontú Pháirc an Chrócaigh atá
tar éis stop a chur leis na athruithe
atá ag teastáil sa tír chun muid a
tharraingt as an bpuiteach eacna-
maíochta ina bhfuil muid sáite
ionas gur féidir seans oibre a thab-
hairt arís don 500,000 duine atá gan
obair sa tír. 

Ní mórán do bhaill SIPTU i measc
an leathmhilliún sin (ar ndóigh tá
roinnt) mar nach féidir le státseirb-
hísigh a bpost a chailliúint. Dá
bharr, tá muid fós ag fáil breis agus
billiún euro sa mhí ar iasacht chun
díol as seirbhísí an Stáit, airgead
nach bhfuil againn. 

Dá bharr, caithfidh muid breis
cánach a íoc chun an seó a
choimeád ar an mbóthar. Is iad baill
SIPTU atá ag fáil tairbhe
fhlaithiúlacht an Troika. Dá mba
mise iad, ní bheinn ródhíograiseach
i mo léirsiú ina gcoinne.

Níl aon dúracht ag baint le Jack

O’Connor, Uachtarán SIPTU, ach
roghnaíonn sé gan a bheith ionraic
maidir leis na fíricí. 

Dár leis, agus a chomrádaithe, is
fórsa an oilc atá taobh thiar do na
rúin atá ag an Troika chun muid a
chur ar ár leas airgid arís. 

Ní deir Jack Dearg aon áit mura
mbeadh airgead an Troika ann nach
mbeadh a chuid baill ag obair mar
nach mbeadh luach an bhille pá
againn ag deireadh gach mí. 

Agus tá sé intuigthe go bhfuil an
Troika ag lorg a gcuid airgid ar ais
agus dá bharr go bhfuil siad ár gcur
go mór i bpian chun ár gcuid aisío-
caíochtaí a dhéanamh. 

An bhfuil bata draíochta ag Jack
agus teacht aige ar phota mór óir?
De réir an fhógra, creideann Jack go
bhfuil scata mór daoine saibhre gur

féidir breis chánach a chur orthu áit
éigin. 

Is dóigh liom féin arís nach bhfuil
SIPTU cóir nó cothrom mura
nglacann siad leis go bhfuil dhá
chineál duine saibhir sa tír. Tá bil-
liúnaithe againn, daoine nach
ndíolann mórán dá gcuid airgid mar
cháin anseo – ach dream iad a
d’fhéadfá a chomhairimh ar
mhéaracha dá lámh. Ansin tá na
daoine ann a raibh na céadta milliún
acu, ach tá an chuid is mó dó sin
caillte anois acu.

Mar shampla, chonaic muid ar fad
scéal Bill Cullen, údar an leabhair
Penny Apples agus díoltóir carranna
Renault anseo. Tá seisean
bancbhriste anois, cosúil le scata
mór den lucht gnó.  

Ní féidir úlla a bhaint dó a thuil-
leadh mar nach bhfuil faic fágtha
aige. 

Fear eile ar m’aithne, forbróir, tá
seisean ina chónaí anois in arasán
seomra leaba amháin, san Afraic
Theas, agus a ghnó, a theach, a charr
agus a bhean chéile caillte aige. 

Níl pingin aige. 
Ní gá a bheith ag gol do na daoine

seo mar nach bhfuil ár ndeora ag
teastáil uathu ach caithfidh Jack
agus a chuid oifigigh glacadh leis go
bhfuil na billiúin agus na billiúin
euro caillte agus go bhfuil formhór
na ndaoine a bhí go maith as anois
gar don aill.

Labhair mé le mo dhochtúir an
tseachtain seo caite agus dúirt sí
liom i lá amháin gur phléasc beirt
éagsúla amach ag caoine ina lialann
– daoine a raibh an cuma orthu go
raibh gach rud go breá acu ach nach
bhfuil mar go bhfuil aon mhaoin a
bhí acu caillte acu. 

Duine eile a bhfuil aithne agam air,
dhíol sé a chomhlacht ar €14
mhilliún agus cheannaigh sé scaire-
anna sna bainc mar phinsean. Tá
gach rud caillte aige siúd freisin agus
níl pinsin aige.

Dhá rud faoi seo. 
Fiú nach bhfuil aon airgead sa tír,

níl aon bhagairt ar phinsin sa tseirb-
hís phoiblí. Íocfar iad. An dara rud ná
gur dócha gur iarbhaill de chuid
SIPTU roinnt, ní fios cé mhéid, dóibh
siúd a bhí in ainm agus a bheith ag
déanamh rialtóireacht ar na bainc, ar
fhorbróirí, ar chúrsaí pleanála agus
tógála, gach rud a chabhraigh leis an
tír álainn seo a loit. 

Níl mé ach ag cur blúirín do
mhilleán ar mhuintir SIPTU, ach
b’fhéidir gurb é an rud is fearr a
d’fhéadfadh Jack O’Connor
déanamh ná a iarraidh ar a bhaill
scátháin a iompar os a gcomhair
amach, agus breathnú orthu féin  ar
an Satharn chun cuid de na fáthanna
go bhfuil muid sa chruachás ina
bhfuil muid a fheiceáil ina gcuid
súile. An atá té gan peaca caitheadh
sé an chéad chloch.

Conall Ó Móráin
ar an léirsiú atá 
á eagrú ag 
ceardchumann
SIPTU i mBaile
Átha Cliath an
Satharn seo
chugainn 

Na Ceardchumainn ag fógairt a bplean chun léiriú frith-dhéine a reáchtáil ar an Sathairn. Sa phictiúr tá Jack O’Connor, Ard-Uachtarán Siptu 
[PIC : LAURA HUTTON/PHOTOCALL IRELAND]

Ní féidir úlla a bhaint dó a
thuilleadh mar nach bhfuil
faic fágtha aige. Fear eile
ar m’aithne, forbróir, tá
seisean ina chónaí anois in
arasán seomra leaba
amháin, san Afraic Theas,
agus a ghnó, a theach, a
charr agus a bhean chéile
caillte aige. Níl pingin aige. 

'Leag Gaza go talamh - ansin
bheadh sos cogaidh againn!'
Eoghan Ó Néill ar
an mbabhta foréi-
gin fuilteach is
deireanaí in Gaza 
‘FOREIGN Ministry sources said Ire-
land had undoubtedly become the
most hostile country to Israel in the
European Union, "pushing all of
Europe's countries to a radical and
uncompromising approach." 

Chuir sé lúcháir orm an tuairisc
seo a léamh ar an seirbhís nuachta
Iosraelach, Ynet, le déanaí. 

Cén t-iontas pobal na hÉireann, ar
fhulaing a sinsear treascairt agus
bascadh ina stair féin, a bheith ag
diúltú tacú le hIosrael leagan nua de
na Péindlíthe agus de chríochd-
heighilt agus de shléachtadh ban a
imirt ar na Palaistínigh.

Cén t-iontas nach rabhamar sásta
tacú le sléachtadh páistí
Palaistíneach ar nós Mohammed
Iyad Abu Zour (5) a rinne diúracán
Iosraelach feolmhach de agus é i
mbaclainn a dheirféar Nisma, (19).

Agus buíochas do Dhia go n-aith-
níonn formhór phobal na hÉireann
uaisleacht agus crógacht agus dínit
an phobail in Gaza a dhiúltaíonn
géilleadh don bhuamáil agus don
chreachadh agus don fhorghabháil.

Damnaíonn Barack Obama agus
William Haig agus Tony Blair agus
‘ceannairí’ idirnáisiúnta eile iad féin
lena gcaint faoi roicéid ó Gaza agus
gan focal uathu faoi na heitleáin F16
agus na longa cogaidh agus na tan-
canna agus na heitleáin gan piolóta
a theilgeann na mílte diúracán ar
mhullach phobal Gaza lá agus
oíche. 

Cad é mar a dtiocfadh le Obama
agus a chuideachta Iosrael a
cháineadh nuair atá Iosrael ag
scaoileadh diúracán a rinneadh i
Meiriceá agus i Sasana agus sa
Fhrainc! Ach ná bíodh iontas
orainn na ‘ceannairí’ seo a bheith
ag scairteadh ar son Iosrael agus ag
tacú leis an sléacht in Gaza. Bhí
seasamh den tsórt céanna ag ‘cean-
nairí’ mar iad an t-am a bhí an troid
ann i gcoinne rialtas cinedheighilte
na hAfraice Theas. 

Agus faoi mar a chuimhnigh Nel-
son Mandela agus an tArdeaspag
Tutu dúinn arís agus arís eile, is
ionann polasaithe Iosrael agus na
polasaithe ar chaith siadsan a shaol
ag troid ina gcoinne.

Is é Iosrael ‘Afraic Theas’ ár linne.  
“Ní mór dúinn Gaza a bhleais-

teáil ar ais chuig an Meánaois,” a
dúirt leasPhríomh-Aire Iosrael, Eli
Yishai le déanaí. “Ní mór an t-inf-
reastruchtúr ar fad in Gaza a
dhíothú - uisce, bóithre, gach rud.”

Arsa Gilat Sharon, mac leis an iar-

Phríomh-Aire Iosraelach, “Níl
pobal Gaza neamhurchóideach.
Thogh siad Hamas. Ní mór dúinn
comharsanachtaí Gaza a leagan go
talamh. Leag Gaza ar fad go
talamh. Nuair nár ghéill na Seapá-
naigh gasta go leor scaoil na
Meiriceánaigh buama eile ar
Nagasaki. Ní ceart go mbeadh leic-
treachas in Gaza, ná artola, ná fei-
thiclí. Ansin, bheadh sos cogaidh
againn.”

Arsa Michael Ben-Ari, feisire sa
Knesset, ‘A shaighdiúirí cróga, níl
duine neamhurchóideach ar bith in
Gaza ... má tá oiread is síol amhrais
ionat – scaoil, scaoil, scaoil!’ 

Níl sna sleachta sin ach roinnt
samplaí. 

Ba mhaith le lucht leithscéalta
Iosrael sa tír seo agus i gcéin a chur
in iúl gurb iad na hIosraelaigh atá
measartha, atá i bhfách le réiteach
síochánta le Palaistínigh. 

Ach an fhírinne ná go bhfuil Ios-
rael ag sárú dlí idirnáisiúnta lena
léigear ar Gaza agus a maruithe

seachbhreithiúnacha. Tá siad ag
sárú dlí idirnáisiúnta agus iad ag
goid thalamh na bPalaistíneach ar
bhonn laethúil agus ag díbirt
Palaistínigh ó Iarúsailéim. Tá siad ag
sárú dlí idirnáisiúnta le sléachtadh
sibhialtach ar nós Heba Al-Mash-
harawi, 19. Bean óg a bhí torthach le
cúpla nuair a scaoil ‘laoch’ Ios-
raelach éigin diúracán ó eitleán i
bhfad suas san aer agus mharaigh
ise agus a beirt pháistí gan breith.  

Tá Iosrael i mbun a leithéidí seo
leis na scórtha bliain. Mharaigh siad

1,300 Palaistíneach in Gaza i mí na
Nollaig 2008 agus mhaígh siad gur
‘success’ a bhí ann. Shléachtaigh
siad corradh agus 1,300 Liobánach
in 2006. ‘Success’ eile dar leo. Agus
thig leat an líne fuilteach seo de
‘success’ a leanúint siar go dtí bunú
Iosrael nuair a bhunaigh siad stát le
forneart agus le goid talaimh agus le
plandáil. Inniu féin, tá na meáin
agus na polaiteoirí agus cuid mhór
den phobal in Iosrael ag fógairt gur
‘success’ é an t-ár atá déanta acu in
Gaza le seachtain anuas. 

Is stát na sceimhle é Iosrael agus
ba cheart do gach Éireannach
gníomhú an oiread agus is féidir
chun brú a chur ar Iosrael
caitheamh go cothrom leis na
Palaistínigh, bíodh muid inár
‘mbithiúnaigh’ sna meáin Ios-
raelacha nó ná bíodh. 

Ar na ‘bithiúnaigh’ Éireannacha
atá ag Iosrael tá John Ging, a d’imir
ról lárnach san UNRWA in Gaza am
ionradh Iosrael in 2009;  Máire Mhic
Róibín a bhíonn chun tosaigh go

rialta in obair na ‘Elders’  ar son
cheart daonna; Mairead Corrigan
Maguire agus iad sin a bhí ar bord an
MV Saoirse agus an Rachel Corrie;
Caoimhe Butterly agus daoine mar í
a bhíonn páirteach i ngrúpaí dlúth-
pháirtíochta;  agus Éireannaigh eile
ar mhó leo a dtiomantas do dhínit
an duine ná cairdiúlacht Ambasáid
agus mheáin chumarsáide Iosrael. 

Tá ról ag gach duine againn sa
troid ar son chothrom na Féinne do
na Palaistínigh. 

Ná ceannaigh earraí Iosraelacha.
Scríobh chuig na nuachtáin nó ar
Twitter nó ar Facebook. Glac páirte
in agóidí. Bunaigh cumann dlúth-
pháirtíochta nó glac páirt i
gcumann. Déan do scoil a nascadh
le scoil in Gaza nó déan iarracht
ceangal eacnamúil nó cultúrtha nó
spóirt a dhéanamh. Coinnigh leis an
mbrú ar pholaiteoirí agus cuir tú
féin ar an eolas. 

Sa deireadh déanann duine
amháin difear. Thig leatsa difear a
dhéanamh. 

“Ní mór dúinn Gaza a
bhleaisteáil ar ais chuig an
Meánaois,” a dúirt leas-
Phríomh-Aire Iosrael, Eli
Yishai le déanaí. “Ní mór
an t-infreastruchtúr ar fad
in Gaza a dhíothú - uisce,
bóithre, gach rud.”

Páistí marbha, páistí maraithe, páistí dúnmharaithe, sin réaltacht gach cogaidh. Ba as teaghlach darb ainm al-Dalou iad na páistí seo; fuair siad bás nuair a
scaoil long Iosraelach diúracán le harasán s'acu Dé Luain na seachtain seo. 

Caismirt Focal Tar éis Aifrinn sa Spidéal

Donncha Ó hÉallaithe 

AN mhí seo tríocha bliain ó shin,
reáchtáladh olltoghchán, an tríú oll-
toghchán taobh istigh de 18 mí. Ba
mhór i gceist an uair sin óráidíocht
tar éis aifrinn ag geataí an tséipéil
aimsir toghchán. I gConamara go
hiondúil, thugtaí éisteacht béasach
do na hiarrthóirí nó a lucht
tacaíochta, cuma cén dath
polaitíochta a bhí acu.

Ní mar sin a bhí sa Spidéal ar an
Domhnach, 14 Samhain1982, áit a
raibh an t-iarTheachta Dála de chuid
Fhine Gael, Fintan Coogan (1910 -
1984), ag cur dhó taobh amuigh de
Chill Éinde. Ag lorg vótaí dá mhac,
Fintan Óg (FG) a bhí sé, nuair a chuir
Joe Steve Ó Neachtain isteach air,

mar gur i mBéarla a bhí sé ag
óráidíocht. Tuairiscíodh ag an am
gur dhúirt seanFintan ar ais leis “I’ll
speak Irish when I like and I don’t
have to be paid for it”. 

Ó shin, tá cáil bainte amach ag Joe
Steve Ó Neachtain mar scríbhneoir,
mar drámadóir agus mar aisteoir ar
an sobaldráma, Ros na Rún.
Toghadh Fintan Óg Coogan (FG) sa
toghchán sin tríocha bliain ó shin:
bhain sé an suíochán Dála de
Mhicheal D. Higgins (Lucht Oibre).
Níor mhair sé ach tréimhse amháin
sa Dáil. Thóg Michael D. Higgins an
suíochán ar ais uaidh in 1987 agus
choinnigh sé greim docht daingean
air go dtí gur ainmníodh é le
seasamh don Uachtarántacht anu-
raidh.

Sa litir uaidh thíos, a foilsíodh sa
nuachtán seachtainiúil Amárach,
d’iarr Joe Steve ar léitheoirí a dtuair-
im a léiriú, an raibh sé ceart nó míc-
heart, ionsaí a dhéanamh ar shean-
Choogan. An chéad tseachtain eile
foilsíodh neart litreacha tacaíochta

dhó, ó ghrúpaí éagsúla. 

AMÁRACH, 19 Samhain, 1982

Ionsaí Joe Steve Ar
Fintan Coogan T.D.
‘A chara, 

Tar éis Aifreann a deich maidin Dé
Domhnaigh seo caite sa Spidéal, bhí
Fintan Coogan, urlabhraí de chuid
Pháirtí Fhine Gael, ag labhairt i
mBéarla leis an slua. Chaill mé an
cloigeann agus dúirt mé leis go mba
chóir dhó náire a bheith air ag lab-
hairt i mBéarla le muintir na
Gaeltachta. 

Dúras leis go mbeinn sásta éis-
teacht leis dá labhródh sé i nGaeilge.
Dúirt sé ar ais liom go raibh Gaeilge
aige agus go labhródh sé í dá
dtogródh sé féin é. Thug muid cúpla
focal sách olc dhá chéile agus ansin
d’imigh chaon nduine againn ina
bhealach fhéin.

Chomh fada is atá a fhios agam
níor chuir aon duine eile sa slua aon

cheist air. Dhá bhrí sin, níl mé cinnte
an raibh an ceart agam fhéin é ion-
saí. Tuigim gur gránna an rud le
déanamh é agus ba bhreá liom tuair-
im mhuintir na Gaeltachta a fháil ar a
leithid de chás. 

Ar fhaitíos aon mhíthuiscint, ní

mór dhom a rá nach bhfuil rud ar
bith pearsanta agam in aghaidh Fin-
tan Coogan. Tá a fhios agam gur
minic a thug sé cabhair do mhuintir
na Gaeltachta. ‘Sé an rud céanna a
dhéarfainn le urlabhraí ó aon pháirtí
eile sa gcás.

Go deimhin ní cás le polaiteoirí
amháin é. Is rí-mhinic a chastar
daoine orm atá páirteach ar
bhealach amháin nó ar bhealach eile
i bhforbairt na Gaeltachta agus gur
Béarla a bhíonn cuid acu a usáid. Níl
a fhios agam a cheart iad a chur as na
sandals nó nach ceart. …

Ar mhiste le duine ar bith gur suim
leo an scéal scríobh chuig an
bpáipéar seo roimh an gcéad eagrán
eile agus a rá go raibh mé ceart nó
mícheart. Mara léirítear aon tsuim sa
gcás nó má leirítear dhom go raibh
mé mícheart, beidh mé ag gabháil
leithscéal go poiblí le Fintan Coogan
agus ní chuirfidh mé mo ladar i
ngraithí den tsórt seo feasta.

Joe Steve Ó Neachtain

Ba cheart don Oireachtas
dlí soiléir ar an gcinneadh
i gcás X a reachtú gan a
thuilleadh moille

TÁIM ar son na beatha, beatha an
linbh agus beatha na máthar.   Tá go
leor ráite agus scríte faoi bhás thubais-
teach Savita Halappanavar le seach-
tain anuas.  

Ba thragóid é cinnte agus ba mhó
an tragóid arís é dá mba rud é go raibh
rud a d’fhéadfaí a dhéanamh san
ospidéal chun a beatha a thabhairt
slán. 

Ní bean mé.  Ní dochtúir mé.   Ní
dócha go bhfuil de cháilíocht agam
labhairt ar an ábhar seo ach gur duine
daonna mé.   

Cé go bhfuil tuairimí cinnte á
gcraobhscaoileadh ó tháinig an
tragóid seo chun solais, ní ceist dhubh
agus bán an cheist a chuirtear nuair
atá rogha le déanamh, más fíor, idir
beatha na máthar agus beatha an

linbh gan bhreith. 
An raibh an rogha seo le déanamh i

gcás Savita Halappanavar agus a
leanbh?  

De réir na dtuairiscí éagsúla, tá an
chuma ar an scéal go raibh, ach níl
iniúchadh iomlán agus toradh foil-
sithe uaidh ar fáil go fóill maidir le cúis
bháis na mná. 

Tá go leor ráite freisin faoi lámh a
bheith ag an gcreideamh Chaitliceach
i mbás Savita, agus ana chuid
bolscaireacht déanta ar an bport seo
ar fuaid na meáin. 

Ní chreidimse go séanfadh dochtúir
ná altra cóir leighis riachtanach ar
othar de bharr creideamh an
dhochtúra nó an altra sa tír seo.   

Tá go leor is féidir a chur ina leith na
hEaglaise Caitlicí sa tír seo, ach ní
dóigh liom go bhfuil sé cothrom a
bheith a chur sin ina leith.  Go
deimhin, is a bhuíochas don Eaglais
Chaitliceach atá go leor ospidéal sa tír
seo go fóill fiú. 

Go deimhin, de réir fhigiúirí na
Náisiún Aontaithe
(www.unicef.org/infobycountry), is lú
de sheans atá ag bean bás a fháil agus
í ag tabhairt linbh ar an saol in Éirinn,
áit nach bhfuil ginmhilleadh ar fáil
ach i gcás go bhfuil baol ann do

bheatha na máthar, ná mar atá sa
Ríocht Aontaithe, áit go bhfuil gin-
mhilleadh ar fáil ar bhonn éilimh.  De
réir fhigiúirí UNICEF, bean as gach
17,800 bean a fhaigheann bás agus í ag
tabhairt linbh ar an saol in Éirinn.
Bean as gach 4,700 a fhaigheann bás
mar sin sa Ríocht Aontaithe. 

Tar éis seachtaine den phlé poiblí,
de shlógaí oíche agus de bhigilí, tá
drochbhlas i mo bhéal faoin tslí atá
dúshaothrú á dhéanamh sna meáin
ag roinnt grúpaí agus na meáin féin as
bhás Savita.  

Tá siad ag iarraidh fuadar a chur faoin
Oireachtas dlithe a reachtú a cheadódh
rogha an ghinmhillte i gcásanna
éagsúla sa tír seo, go háirithe cás mná a
mbeadh dainséar ann go gcuirfeadh sí
láimh ina bás féin.  B’shin an rialú a
deineadh i gcás X sa Chúirt Uachtarach
agus tá sé go fóill gan reachtaíocht chun

dochtúirí agus altraí a threorú.   
Tá treoirlínte ann ón gComhairle

Leighis - an leor iad? 
Más aon treoir iad na figiúirí luaite

thuas, is cosúil nach bhfuil an scéal
chomh holc is atá sé á chur in iúl, in ain-
neoin chomh truamhéileach is atá cás
Savita Halappanavar. 

Níor cheart go ndéanfaí dlí faoi
dhithneas ar bhonn cáis chomh cru-
aigh agus chomh casta le cás Savita.  Is
prionsabal fónta dlíthiúil é sin.   

É sin ráite, ba cheart don Oireachtas
féachaint chuige go reachtófaí dlí
soiléir a chuirfeadh crot reachtúil ar an
gcinneadh i gcás X gan a thuilleadh
moille. 

Gan amhras, is ceart an cheist a chur

cé acu an bhfuil aon chumhacht nó ról
ag an Oireachtas dlithe a reachtú níos
mó, i bhfianaise an méid a thugadh
chun solais i nGaelscéal na seachtaine
seo caite.  

Is é sin nach ndeintear díospóireacht
ach ar 2% dár ndlithe san Oireachtas
sula dtugtar feidhm dlí dóibh.  Tá an
oiread sin dlithe againn ón Aontas Eor-
pach anois, dlithe nach bhfaigheann
ach an scrúdú is éadroime ó Airí sula
gcuireann siad peann leo chun an dlí a
chur i bhfeidhm trí ‘ionstraim
reachtúil’.

An rithfidh sé le héinne an ceist a
chur ar reachtaíodh dlí ‘X‘ i ngan fhios
dúinn agus dár rialtóirí sa tír seo cheana
féin? 

Ní bean mé.  Ní dochtúir
mé.   Ní dócha go bhfuil de
cháilíocht agam labhairt ar
an ábhar seo ach gur duine
daonna mé.   

Focail le 
Gaoth
Le 
Concubhar 
Ó Liatháin

An Dr. Savita Halappanavar a fuair bás in Oispidéal na Gaillimhe 28 Deireadh
Fómhair. 

Joe Steve Ó Neachtain 

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal
Gaza agus Cogaíocht Shíoraí an Mheánoirthir 

Ceist na Ginmhillte in Éirinn 

AGUS Gaelscéal ag dul i gcló bhí an ‘cogadh’
idir Hamas agus Iosrael ag leanúint ar aghaidh
cé go raibh féidearthacht ann go mbeadh ‘sos
cogaidh’ ann. 

‘Cogadh’ a deir muid ach sibhialtaigh iad an
chuid is mó de na híospartaigh mar is gnáth. 

Dar le rialtais an Iarthair, níl aon cheart
troda ag na Palaistínigh, tá bunús ciníoch leis
an gcreideamh sin. 

Deir rialtais an Iarthair nach gcuirfeadh tír
ar bith suas le hionsaithe diúracáin (Seachas
an Phacastáin is dócha?) agus go bhfuil sé de
cheart ag Iosrael iad féin a chosaint. Tá sé le
tuiscint nach bhfuil aon cheart ag na
Palaistínigh iad féin a chosaint – beag beann ar
cén rud a dhéanann Iosrael orthu.  

Níl aon amhras go bhfuil meáin an domhain
Iarthair claonta i dtreo Iosrael.

Ar ndóigh, tógadh a gcuid talún de na
Palaistínigh agus tugadh do dhream eile é,
agus tá an próiséas ag leanúint leis i rith an
ama. Tá sé mí-réalaíoch a bheith ag súil nach
dtroidfeadh na Palaistínigh. 

Dá mba rud é gur ghabh Iosrael talamh tír ar
bith san Eoraip agus gur thosaigh siad á
phlandáil, is furasta a shamhlú go mbeadh

freagra i bhfad níos foréigní ann ná mar atá ag
na Palaistínigh. 

Mar sin féin. Níl ciall ná réasúin le taicticí
Hamas ó thaobh cúrsaí míleata agus
polaitíochta  deagus tá siad mímhorálta. 

Tá siad mímhorálta de bhrí go bhfuil siad
dírithe ar shibhialtaigh – bunchoir in aghaidh
an chine dhaonna i ndeireadh na dála. Taicticí
sceimhlitheoireachta atá acu. Ní ceart ‘ion-
saithe cosanta’ a thabhairt orthu.

Níl aon chiall pholaitíochta leo ar an ábhar
go gcabhraíonn siad le hIosrael ar gach
bealach (seachas na daoine a faigheann bás
sna hionsaithe seo). 

Cuidíonn sé le hIosrael na Palaistínigh a
chur i láthair dhomhan an Iarthair mar
sceimhlitheoirí agus mar dhrochdhaoine. 

Cuidíonn sé le hIosrael a rá go bhfuil sé
riachtanach Gaza a chur faoi léigear agus a
gcearta daonna a shéanadh orthu.

Agus i ndeireadh na dála, cuidíonn sé le
hIosrael chun a mbunaidhmeanna féin a
bhaint amach, Iosrael Mór, “ón bhfarraige go
dtí an Abhann.”

(Éilíonn idir Iosrael agus Hamas na críocha
ceannann céanna – déarfaidh daoine atá go

mór ar son síonachas go bhfuil Hamas agus
araile ag iarraidh Iosrael a scrios ach ar ndóigh,
tá an Phalaistín scriosta cheana féin.)

Ní dhéanann siad a dhath do chúis na
Palaistíne agus cuidíonn sé go mór le
bolscaireacht Iosrael. 

Níl iontu ach díoltas. 
Ní dhéanann siad aon chiall ó thaobh chúr-

saí míleata ach an oiread. Cad chuige a
mbeifeá ag caitheamh diúracán ar thargaid
shibhialtacha agus fórsaí Iosrael ag tiomsú ar
theorainneacha Ghaza – cén fáth nach bhfuil
siad ag scaoileadh ar na tancanna atá leagtha
amach ina gcolúin os a gcomhair mar a
bheadh ceadaithe faoi dhlí idirnáisiúnta. 

Shílfeá, go mbeadh diúracáin Hamas dírithe
ar fhórsaí Iosrael atá bailithe ar theorain-
neacha Ghazaa, ag fanacht le hordaithe chun
oll-ionsaí talún a dhéanamh? 

Ar ndóigh, tá ‘freagra’ Iosrael go hiomlán
aibhéiseach agus thar fóir mar is gnáth. Is
tragóid go bhfuair triúr sibhialach bás mar
gheall ar roicéid a scaoil Hamas ar Iosrael ach
ní haon leithscéal é sin don mhéid foréigin atá
á úsáid acu.

Chomh maith leis sin, tá cás láidir ann gur

thosaigh Iosrael an babhta foréigin seo nuair a
scaoil siad buachaill Palaistíneach a raibh
riachtanais speisialta aige chun báis tar éis dó
siúl róghar don teorainn idir Ghaza agus Ios-
rael.

Is beag cainte atá anois ann mar gheall ar an
‘Réiteach Dhá Stát’, is é sin le rá go mbeadh
Stát Iosraelach agus Stát Palaistíneach ag
maireachtáil taobh le taobh.

Tuigeann gach duine nach bhfuil a
ndóthain talún fágtha ag an bPalaistín chun
stát a bhunú air agus nach mbeadh i gceist ach
‘Bantustáin’ (pocaí beaga scartha ón chéile) do
na Palaistínigh faoi aon chonradh síochána.

Ní bheadh aon chinnteacht ann ach an
oiread go stopfadh Iosrael ag plandáil sna
pócaí sin ach an oiread. 

Drochscéal ar gach thaobh, faraor agus níl
aon dóchas ann. Ní bheidh ann ach cogaíocht
shíoraí. 

Níl aon bhaol go mbeidh aon ‘síochán’ ann
idir an dá chine seo choíche. Níl aon rud le
géilleadh ag na Palaistínigh agus níl aon ghá
an Iosrael a dhath a ghéilleadh. 

Is iad na páistí a bheas ag fulaingt thar éinne
eile mar is gnáth. 

Ardán: “Ba cheart dúinn smaoineamh faoin mbronntanas
is fearr a d’fheadfá a thabhairt d’éinne ag am na Nollaig” 
Gráinne Campion

TÁ am na Nollaig ag teacht agus is
am fíorchrua atá ann do chuile
dhuine ach go háirithe do thui-
smitheoirí. Chuala mé scéal le déanaí
sa bhaile i Muineachán go raibh ar
roinnt tuismitheoirí dul chuig na
bainc chun iasachtaí a fháil chun
bronntanais na Nollaig a cheannach.

Níl an t-airgead go flúirseach na
laethanta seo agus níl aon amhras
ach go bhfuil seo ar eolas ag páistí na
tíre chomh maith. Tá sé dochreidte
go bhfuil tuismitheoirí faoin mbrú
seo ag am ar cheart dóibh a bheith ag
ceiliúradh saol a gclainne agus ag cur

béime ar chúrsaí spraoi agus
caidrimh.

Mar bhall de Chumann Naomh
Uinseann de Pól, ceapaim gur ceart
dúinn a mheabhrú dúinn féin, go
bhfuil an bhrú seo ag teacht uainne,
ionas go mbeidh chuile dhuine sásta
ar maidin Lá Nollag agus go mbeadh
go leor le rá acu faoin bronntanais
iontacha a fuair siad. Ach, an é seo an
saol ceart?

Is cuimhin liom dhá bhliain ó shin
sa bhaile go raibh aithne ag mo
mháthair ar fhear a bhí go maith lena
chuid lámha agus rinne sé bord
fainne dúinn agus tá mise a rá leat,
an méid spraoi agus craic a bhí

againn leis sa bhaile - ní dhéanfaidh
mé dearmad air go deo na ndeor. 

Ní raibh ann ach píosa adhmaid
agus fáinní agus bhí mise agus mo
dheartháir ag ceapadh gur  ag maga-

dh fúinn a bhí sí, ach cá bhfios dúinn
nach píosa ón seanré a bhí ann agus
go raibh cumha uirthi i ndiaidh na
seanlaethanta. Chuile dhuine a
tháinig ar cuairt bhí orthu páirt a
ghlacadh sa chluiche. Fiú is cuimhin
liom go raibh clú agus caill ar an
teach sa chomharsanacht.

Rud eile de ná cé chomh minic is a
bhaineann daoine úsáid cheart as
stoca na Nollag - é a líonadh le rudaí
beaga cosúil le daighsíní, torthaí
agus seacláid, cúpla euro, pinn agus
páipéarachas. Le tamall beag anuas,
ní rudaí beaga a bhíonn istigh ann
ach slabhraí costasacha, dearbháin
agus a leithéíd de rudaí.

Níl mise ach bliain agus fiche
d’aois agus feictear domsa go raibh
saol níos fearr ann blianta ó shin
agus nach raibh béim faoi léith ar
chúrsaí airgeadais, gan trácht ar
iasachtaí! 

Ba cheart dúinn smaoineamh
faoin mbronntanas is fearr a d’fhead-
fá a thabhairt d’éinne ag am na Nol-
laig. Céard faoi ghlacacht, sonas agus
láithreacht? An rud is annamh, is
iontach ar ndóigh!

Is iníon léinn í Gráinne Campion in
Acadamh na hOllscolaíochta Gaeilge
ar an gCeathrú Rua. Is ball í de Chu-
mann Naomh Uinseann de Pól.

FUAIR an Dr. Savita Hallapanavar bás in
Ospidéal Ollscoile na Gaillimhe de thoradh ar
seipticéime agus e-coli ar 28 Deireadh
Fómhair seo caite.

Bhí sí ag iompair clainne ar feadh 17 seach-
tainí ach bhí sí ag cailleadh na gine agus ní
raibh, dar leis na dochtúirí aon bhealach
chun an leanbh a shábháil.

Ag an phointe sin, nuair a thuig sí nach
raibh beatha i ndán dá leanbh, d’iarr sí go
gcuirfeadh siad deireadh leis an toircheas. 

Tá sé á thuairisciú gur diúltaíodh dó sin de
bhrí go raibh buille croí ag an leanbh.

Baineadh amach an ghin nuair a stop an
buille sin.

Ach tá sé á thuairisciú gur dhiúltaigh na
dochtúirí sin a dhéanamh a fhad is a bhí an

croí ag bualadh. 
Dar le fear céile Savita Hallapanavar r,

dúradh leis nárbh fhéidir deireadh a chur leis
an toircheas ar an ábhar “gur tír Chaitliceach
í seo.”

In Éirinn, is féidir deireadh a chur le
toircheas má bhíonn saol na mná i mbaol. Is
ionann agus cinnte, nár thuig na dochtúirí sa
chás seo gurb amhlaidh ata, faraor. 

Tá fiosrúchán ar bun anois ag Feidhmean-
nacht na Seirbhíse Sláinte faoin tragóid seo.

Déanfaidh an fiosrúchán seo fíricí Savitta
Hallapanavar  a bhunú agus na fachtóirí a
chuaigh i bhfeidhm ar a bás a aithint agus
déanfaidh siad moltaí dá réir. 

Go dtí go bhfaighfear torthaí an fhios-
rúcháin sin, ní féidir le duine ar bith mórán a

rá le cinnteacht faoi bhás an Dr. Halla-
panavar. 

Is cinnte nach leor fiosrúchán an FSS,
áfach. Ní hionann sin agus a bheith ag
caitheamh anuas ar na daoine a ghlacfas páirt
ann ach tá fiosrúchán neamhspleách de dhíth
chomh maith chun toil an phobail a shásamh. 

Ar ndóigh, tá mothúcháin láidir bainteach
leis an chás seo, mar gheall ar cheist na gin-
mhillte agus mar gheall ar cé chomh
tragóideach is a bhí an cás. 

De bhrí sin, beag beann ar an bhfiosrúchán,
ná ar an toradh, tá tuairimí chuid mhaith
daoine socraithe ar an ábhar cheana féin. 

Do dhaoine ‘ar son rogha’, beidh baint
dhíreach aige i gcónaí le ginmhilleadh.

Do dhaoine ‘ar son na beatha’, ní bheidh

baint ar bith aige le ginmhilleadh. 
Tá bás Savita Hallappanvar ina chnámh

spairne polaitiúil anois. Bealach amháin nó
eile, beidh a hainm ceangailte i gcónaí le ceist
na ginmhillte ach ba bhean óg í a bhí lán le
fuinneamh agus dóchas agus í ag súil go mór
le bheith ina máthair. Ba cheart cuimhneamh
uirthi mar dhuine i gcónaí. 

Tá Éire agus a dlíthe a bhaineann leis an
nginmhilleadh, nó an easpa díobh, ina ábhar
cainte ar fud an domhain ag an bpointe seo.  

Tá cás láidir ann ar son reachtaíochta i
dtaca le breithiúnas ‘Chás X’, ach is ionann
agus cinnte freisin nach bhfuil mórchuid de
mhuintir na hÉireann ar son ghinmhillte de
réir éilimh, agus go gcaithfí srian cúise nó
ama a bheith leis i gcónaí. 

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie; Ní mór go mbeadh caighdeán réasúnta sna pictiúir agus cead faighte agat iad a fhoilsiú ó na
daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie.

Oíche bhailiúcháin airgid 'Strichtly Gaelscoil', ar son Ghaelscoil na Daróige i nDoire ag an deireadh seachtaine. 

Bhí an bua ag Coláiste na hOllscoile Corcaigh ar
na mallaibh i gcraobhbhabhta Bhréagchúirt Uí
Dhálaigh Gael Linn 2012. Bhí ríméad ar
Ghearóidín Ní Fhíobhuí agus ar Audrey Ní
Loingsigh nuair a bronnadh buantrófaí Ghael
Linn agus  duais  €600 orthu. GRIANGHRAF: MAXWELLS 

An t-údar Bridget Bhreathnach, sa lár, agus a deirfiúracha, Linda, ar chlé, a rinne
an seoladh, agus Mollie, ar dheis, ag seoladh an leabhair úir do pháistí 'Ní mise a
rinne é' ar an Satharn seo caite. Grianghraf: Seán Ó Mainnín

Paula Melvin, as na Gaeil óga, foireann
na mban a bhuaigh duais ag oíche
Ghradam na nGael Óg ar an Satharn
seo caite i nBaile Átha Cliath. Bhuaigh
foireann A na bhfear an tsraith agus
Corn Uí Bhroin.

Síofra Ní Ghadhra (4), as Indreabhán,
Co. na Gaillimhe, ag cur suime i leab-
har nua do pháistí, "Ní mise a rinne é"
leis an údar Bridget Bhreathnach agus
í i láthair ag an seoladh i Leabharlann
na Cathrach, Sráid Aibhistín, Gaillimh,
ar an Satharn seo caite. Ba iad Futa
Fata a d'fhoilsigh an leabhar. Gri-
anghraf: Seán Ó Mainnín

Oisín Mac Eochaidh (Príomhoide Ghaelscoil na Daróige) agus Corey
Hanna ag oíche bhailiúcháin airgid 'Strichtly Gaelscoil', ar son
Ghaelscoil na Daróige i nDoire ag an deireadh seachtaine. 

Na Gaeil óga, a bhí i láthair ar oíche na nGradaim ag an deireadh seachtaine i mBaile Átha Cliath. 

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie; Ní mór go mbeadh caighdeán réasúnta sna pictiúir agus cead faighte agatiad a fhoilsiú ó na
daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie.

Tá coiste nua, "Scaoil Saor ó Ailse" bunaithe i nGaoth Dobhair anois. Bhí oíche eolais acu in Ionad Naomh Pádraig an tseachtain
seo caite. Sa phictiúr tá baill an choiste, Jim Chonaill Ó Domhnaill, Máire Nic Giolla Chomhaill, Joe Ó Duibhir, Aodhán Ó Gallchóir
agus Freddie Ó Domhnaill.  Ina gcuideachta tá na haoichainteoirí a bhí i láthair ag an chruinniú, An Dr. Treasa O'Neill, Máire Mhic
Fhionngháile, Bernie Ní Ghallchóir agus Robert O'Connor. [PIC. TOMÁS Ó CUIREÁIN]

Bhronn Cathal Ó Diolúin bláthanna ar Phádraigín Ní Dhónaill
ag ciorcal comhrá na Craoibhe Rua i nDún Geanainn mar
chomhartha buíochais di as na bonnóga is blasta in Éirinn a
sholáthar do bhaill an ghrúpa a thagann le chéile ar 11.00 r.n. ar
an gcéad Satharn den mhí i Leabharlann Dhún Geanainn.

Bláithín Cullen (4), Maigh Cuilinn, agus a máthair, Eimear, ag
seoladh  "Ní mise a rinne é", leabhar úr do pháistí scríofa ag
Bridget Bhreathnach. Rinne Futa Fata an leabhar a fhoilsiú agus
seoladh Dé Sathairn seo caite i Leabharlann na Cathrach, Gail-
limh. Ghrianghraf: Seán Ó MainnínAoichainteoirí ag fáil réidh chun píosa cainte a dhéanamh ag Lá Gairmeacha na Gaeilge i Machaire Rátha, Co. Dhoire, ar na mallaibh. 

Tura Artura le daltaí Choláiste Naomh Póil ag Lá Gairmeacha na Gaeilge a reáchtáil ag Coiste Forbartha Charn Tóchair ar na mal-
laibh in ionad fóillíochta Mhachaire Rátha, Co Dhoire.

UAIR a thosaigh mé ag
breacadh síos scéalta
Gaeilge an chéad uair
thiar sna déaga is cei-
thre scór, bhí mé go

mór mór faoi thionchar cairde ó
Chúige Uladh agus iad
dianbharúlach nach raibh maith ar
bith sa Chaighdeán Oifigiúil mar
Ghaeilge. 

Ó bhí mé féin in ann Gaeilge na
Galltachta a aithint thar Ghaeilge
na Gaeltachta cheana féin san am,
bhí sé de chlaonadh ionam aontú
leo. Thairis sin  thug mé taith-
neamh agus teasghrá do Ghaeilge
Uladh i ndiaidh dom an dá imleab-
har de scéalta le Séamus Ó Grianna
a léamh a tháinig i gcló sa chéad
leath de na nóchaidí ón nGúm,
Cora Cinniúna a haon agus a dó. 

Rinne Séamus Ó Grianna na súile
dom i leith na dea-Ghaeilge, agus
ba é an cinneadh a ghlac mé ansin
ná an dea-Ghaeilge sin a chleach-
tadh a fhad agus a thiocfadh liom. 

Sa bhliain 1996 a tharla sin. 
Chaith mé deich mbliana ag iar-

raidh aithris a dhéanamh ar
Ghaeilge na scríbhneoirí móra
Ultacha cosúil le Jim agus Joe Fhei-
dhlimí, Seán Bán Mac Meanman
agus araile, agus mise ag déanamh
mo dhichill ag baint úsáide as na
focail agus na teilgeanacha cainte a
phioc mé liom ag déanamh staidéir
ar a gcuid saothar.

Ar ndóigh ba scoth ama é i saol
an Ghaeilgeora óig, ach nuair a bhí
tréimhse chomh fada sin caite
agam i mbun an Ultachais seo,
d'fhág mé slán agus beannacht ag
Gaeilge Uladh, agus chuaigh mé
leis an gCaighdeán Oifigiúil go pri-
onsabálta. 

Ar ndóigh ní hionann sin is a rá
go dtabharfainn urraim
neamhchriticiúil do gach gné de,
nó is gnách liom úsáid a bhaint as
foirmeacha coibhneasta na
mbriathar (cosúil le “a chaithfeas”,
“a ghabhas”) i gcónaí, mar a
dhéantar i nGaeilge Uladh agus i
nGaeilge Chonnacht araon, mar
shampla – nuair is dóigh liom nach
bhfuil an dian-Chaighdeánachas
ag cloí le “fíor-Chaighdeán” na
Gaeltachta nó leis an tuiscint atá
agam féin don dea-Ghaeilge, ní
leasc liom scinneadh uaidh. 

San am céanna, áfach, glacaim
leis go bhfuil an Caighdeán, mar
atá sé leagtha amach i ngraiméar
na mBráithre Críostaí, - go bhfuil
sé bunaithe ar thogha agus rogha
na Gaeilge dúchasaí, agus go bhfuil
cuid mhór den íde bhéil a thugtar

don Chaighdeán san éagóir.
Mar a dúirt Ciarán (eagarthóir an

tseachtanáin seo) liom nuair a
choimisiúnaigh sé an aiste seo, bhí
mé i mo laoch ag a lán agus mé ag
cur Ghaeilge Uladh chun cinn,
agus is eagal liom go bhfuil mé i
mo thréatúir agus i mo chúl le
cine, nó i mo chúl le canúint ab
fhearr a rá, ag na daoine céanna
anois, agus mé ag cleachtadh an
Chaighdeáin. Mar sin, is mithid
dom a mhíniú cén fáth a ndearna
mé tiontú Phóil ar bhóthar na
Damaisce i leith na gcúrsaí seo.

Cuirim an chuid is mó den locht
ar bheirt fhear chomh mór le rá le
Máirtín Ó Cadhain agus Breandán
Ó Buachalla, go háirithe ar agal-
lamh le Breandán a chuaigh i bpri-
onta ar an Irish Times fadó agus ar
cheann de na haistí le Máirtín a
foilsíodh faoi chlúdach an leabhair
úd “Ó Cadhain i bhFeasta”. Níl
ceachtar den dá théacs in aice
láimhe agam anseo agus mar sin ní
mór dom an úimléid iontu a chur

in iúl mar a thuigtear dom inniu í.
Dúirt Breandán go raibh na

scoláirí Gaeilge an iomarca faoi
thionchar na focleolaíochta Gear-
mánaí (Philologie, philology is
ciall don fhocal mór sin “focleo-
laíocht” – sílim, áfach, gurb é “file-
olaíocht” an téarma a bhí ag Bre-
andán) agus go raibh an tionchar
sin le haithint ar léann na Gaeilge
go léir. Is é an chiall a bhainfinn as
seo ná go bhfuil neamhshuim
déanta de staidéar na comhréire i
léann agus i múinteoireacht na
Gaeilge. Ba iad na focail agus na
foirmeacha díochlaonta agus
réimnithe ba mhó a bhí ag
déanamh scime do lucht na focle-
olaíochta Gearmánaí, chomh
maith leis an dóigh ar athraigh na
focail i rith na gcéadta bliain. Tá an
cur chuige seo ceart go leor má
táthar ag iarraidh taighde a
dhéanamh ar fhorbairt stairiúil na
teanga, ar na lámhscríbhinní a
bhfuil seacht gceintiméadar dusta
agus deannaigh bailithe orthu i

rith na gcéadta bliain, ach is é
príomhchuspóir na gluaiseachta
Gaeilge an teanga a chur ar ais i
mbéal na ndaoine agus í chomh
cosúil le seanteanga na Gaeltachta
agus na scríbhneoirí maithe
comhaimseartha agus is féidir. Tá
modhanna oibre de chineál eile de
dhíth mar sin.

Agus mé ag iarraidh Gaeilge
Uladh a fhoghlaim chomh foirfe
agus a d'fhéadfainn, tháinig mé
trasna ar théacsanna sa chanúint
sin nach bhfuair mé sásúil ó
thaobh na teanga de. Is éard a bhí i
gceist ná saothar le scríbhneoirí
nár chainteoirí dúchasacha iad, nó
aistriúcháin ar leabhair Bhéarla a
raibh aithne na deifre is an dri-
opáis orthu cé gur fear Gaeltachta
a rinne an obair. Ar an gcomhréir is
mó a bhíos an neamhd-
húchasaíocht sin le haithint, is é
sin, ar an dóigh a mbíonn na focail
ag brath ar a chéile agus ag teacht
sna sála ag a chéile, ar dhul ceart
(nó mícheart) na bhfocal.

Triantán Grá  
Mise, Gaeilge Uladh, agus an Caighdeán; an scríbhneoir Gaeilge Fionnlannach Panu Petteri Höglund
ar cén fáth ar thréig sé Gaeilge Uladh don Chaighdeán Oifigiúil

An Earagail, siomból aitheanta Ghaeltacht Thír Chonaill 

Ar ndóigh ní hionann sin is a
rá go dtabharfainn urraim
neamhchriticiúil do gach
gné de, nó is gnách liom
úsáid a bhaint as
foirmeacha coibhneasta na
mbriathar (cosúil le “a
chaithfeas”, “a ghabhas”) i
gcónaí, mar a dhéantar i
nGaeilge Uladh agus i
nGaeilge Chonnacht araon,
mar shampla – nuair is
dóigh liom nach bhfuil an
dian-Chaighdeánachas ag
cloí le “fíor-Chaighdeán” na
Gaeltachta nó leis an
tuiscint atá agam féin don
dea-Ghaeilge, ní leasc liom
scinneadh uaidh. 

Go nuige sin, bhí sé de chlaonadh
ionam a shíleadh gurbh ionann a
bheith ag scríobh i gcanúint agus a
bheith ag scríobh teanga a mbeadh
blas na dúchasaíochta uirthi ó
thaobh gach gné den teanga de, an
chomhréir agus an friotal san
áireamh. 

Tháinig an tuiscint agam, áfach, go
raibh sé indéanta, faraor géar, droch-
Ghaeilge a scríobh cé go raibh cuma na
canúna ar na focail agus ar na
foirmeacha gramadúla: má bhí blas an
aistriúcháin ar an gcomhréir, níor leor
iad na gnéithe eile le cuma na dea-
Ghaeilge a fhágáil ar an téacs, más
ionann “dea-Ghaeilge” agus an cineál
Gaeilge ar féidir leat sult a bhaint aisti
mar lón léitheoireachta agus tú i dtaithí
na stíle dúchasaí. 

Más féidir droch-Ghaeilge a scríobh
agus cuma na canúna uirthi, is féidir
dea-Ghaeilge a scríobh gan scinneadh
ón gCaighdeán Oifigiúil. 

Ní ar an gCaighdeán atá an locht, ach
ar an droch-chomhréir. Scéal eile é gur
leis an gCaighdeán is mó a ghabhas an
droch-chomhréir sin, ós rud é gurb iad
na cainteoirí neamhdhúchais is mó a
chleachtas an dá rud. 

Mar sin féin, is é an tátal a bhain mé
as seo gurbh é an Caighdeán an cineál
Gaeilge nach bhfuair a ceart riamh ó na
scríbhneoirí ná ón lucht díospóireach-
ta, gurbh é an Caighdeán an cineál
Gaeilge ba mhó a bhí i gcall tuilleadh
forbartha agus tuilleadh tionchair ó
Ghaeilge na gcainteoirí dúchais. Is
gnách le lucht an chanúnachais a áitiú
go bhfuil a gcanúint féin faoi leatrom ag
lucht an chaighdeáin. 

Mé féin, is é mo thuairim-se gurb é
an Caighdeán atá faoi leatrom ag lucht
an chanúnachais (a ghlacas leis mar
phrionsabail nach bhfuil maith ar bith
sa Chaighdeán) agus ag lucht an
chaighdeánachais araon (agus iad
chomh dall ar Ghaeilge na Gaeltachta is
nach dtagann teilgeanacha cainte agus
comhréir na teanga dúchasaí go réidh
leo).

Maidir le Máirtín Ó Cadhain, is é a
dúirt seisean, de réir mar is cuimhin
liom, ná go raibh sé ag iarraidh feabhas
éigin a chur ar an teanga lena chuid
scríbhneoireachta agus go raibh súil
aige an teanga a fhágáil ní b'fhearr ina
dhiaidh ná mar a fuair sé roimhe í. Cé
go raibh blas a chanúna féin ar gach dár
scríobh sé, chuir sé in iúl go raibh sé
míshásta leis an gcineál glanchanú-
nachais nár ghlac le tionchar ar bith ó
na canúintí eile. 

A leithéid de ghlanchanúnaí, ní
bheadh sé sásta, dar leis an
gCadhnach, an focal Gaeilge úd
“rialacha” a úsáid toisc gur é “rules” a
bhíodh ag a mhuintir féin riamh nuair
a bhí sé féin ina leanbh i gCorca Dhor-
cha ag súgradh sa ghríosach os
comhair na tine. 

Bhuel, b'fhéidir nach mar sin a chuir

sé i bhfocail é, ach tuigeann sibh an rud
atá mé a mhaíomh. Ní ghlacfadh a lei-
théid de ghlanchanúnaí leis na téarmaí
nuachumtha ach an oiread: chloífeadh
sé leis na hiasachtaí amha Béarla, ós
cuid de chaint na ndaoine iad. Uaire-
anta d'fheicfeá samplaí de seo ag Séa-
mus Ó Grianna, agus é ag tabhairt
“gnóthaí politics” ar an “bpolaitíocht”,
toisc nach raibh an focal nuacheaptha
sin ag aon duine i nGaeltacht a óige.

Mar is eol don duine a bhfuil saothar
Mháirtín Uí Chadhain léite aige, cé go
raibh a stíl féin ar maos le canúnachas a
cheantair féin, bhí sé breá sásta téarmaí
nuachumtha nua-aimseartha agus
focail is teilgeanacha cainte ó chanúin-
tí eile a úsáid de réir mar a theastaigh
siad uaidh. Mar sin, a bhí sé ag cur feab-
hais ar an teanga: bhí sé ag iarraidh an
cineál Gaeilge a chleachtaí sa litríocht a
shaibhriú, agus ba chuid den tsaibhriú

seo go raibh sé ag iarraidh slabhraí an
chanúnachais chúing a scaoileadh den
teanga.

Bhí a fhios ag Máirtín Ó Cadhain gra-
madach cheart na teanga de réir a
chanúna féin. Sinne, na cainteoirí
neamhdhúchais, áfach, níl againn ach
pé tuiscint a fuair muid ar an teanga trí
staidéar a dhéanamh uirthi ar bhealaí
éagsúla. Tá crann taca éigin de dhíth
orainn le tuiscint réasúnta sásúil a fháil
ar an dóigh a n-oibríonn an teanga,
agus is é mo thuairim féin nach bhfuil
an Caighdeán go ródhona mar mhaide
croise den chineál seo. 

An té a bhfuil a fhios aige níos fearr
ná ag ligeadóirí agus casadóirí an
Chaighdeáin cad is dea-Ghaeilge ann,
cosúil le Máirtín Ó Cadhain nó Séamus
Ó Grianna, is léir gurb acmhainn dó
neamhshuim a dhéanamh den
Chaighdeán, ach is dócha nach bhfuil
an t-ádh sin ar an gcuid is mó againn,
na foghlaimeoirí.

Thairis sin, caithfidh muid ár marana
a dhéanamh ar an rud is caighdeán
ann. Má chaithimid súil ar an dóigh ar
caighdeánaíodh na teangacha náisiún-
ta ar fud na hEorpa, mar shampla, is
dócha gurbh í teanga labhartha
osréigiúnda na gcainteoirí
buirgéiseacha sna cathracha ba
mhinice ba bhun leis an gcaighdeán,
sin nó teanga na gcainteoirí ab airde
oideachas. 

Go hiondúil, bhí an caighdeán sin
ciotach ciotrúnta ar dtús, agus na
mórtheangacha ag imirt a dtionchair
air. Le teacht na litríochta náisiúnta, an

Rómánsachais agus an Réalachais,
áfach, fuair caint na ndaoine, caint na
tuaithe ach go háirithe, greim ar an
teanga scríofa, ionas gur tháinig blas ní
ba nádúrtha ar an gcaighdeán. 

Forbairt é seo is féidir a aithint ar stair
a lán teangacha caighdeánacha in Oirt-
hear na hEorpa, cé nach bhfuil anseo,
ar ndóigh, ach achoimre shimplithe. Ar
ndóigh bhí an-bhruíon ann in áiteanna
faoin gcineál canúna ba chóir a roghnú
mar dhúshraith don teanga scríofa:
cuireadh “cogadh na gcanúintí” anseo
agus ansiúd. 

Go tipiciúil, ba é ba toradh an
chogaidh sin ná gur tháinig focail agus
teilgeanacha cainte nua isteach sa tean-
ga scríofa ó chanúintí éagsúla, cé nár

hathraíodh deilbhíocht na teanga
mórán. 

San Fhionlainn, mar shampla, bhí an
caighdeán bunaithe ar chanúintí an
Iarthair, agus iad go mór faoi thionchar
na Sualainnise. Nuair a bhreac Elias
Lönnrot síos na laoithe in Oirthear na
tíre as ar fháisc sé eipic náisiúnta na
Fionlainne, áfach, d'fhairsing sé
dúshraith chanúnach na teanga scrío-
fa. Fuair lucht léite agus scríofa na tean-
ga blas ar theanga an Oirthir, agus
b'iomaí focal ón taobh sin tíre a chuir
ruaig ar fhocal iasachta a bhí in úsáid go
nuige sin. (Scéal eile, ar ndóigh, gur
focal iasachta ón Rúisis, seachas ón
tSualainnis, a bhí i gceist lena lán de na
focail nua seo, ach ó chuaigh córas
fuaimeanna na Fionlainnise i bhfei-
dhm orthu, níor aithin na hintleachtóirí
Fionlannacha an bunús coimhthíoch,
agus san am sin ní raibh siad ró-eolach
ar an Rúisis ach an oiread.)

Is é an cineál seo forbartha ab fhearr
liom féin a fheiceáil i gcleachtadh scrío-
fa na Gaeilge. Tá an Caighdeán sách
maith mar atá sé, agus cé go
bhfaigheann lucht an chanúnachais
locht air toisc nach bhfreastalaíonn sé
ar gach gné dá gcanúint féin, níl sé
coiscthe orainn na teilgeanacha cainte
ná an chomhréir nádúrtha a úsáid a
d'fhoghlaim muid ó na scríbhneoirí
maithe agus ó na seanchaithe ag léamh
a saothair siúd. Is féidir linn teanga
chaighdeánach a scríobh gan “dul ceart
na Gaeilge”, mar a chleacht na sean-
chaithe é, a chur as a riocht.

Sin é an tuige, go bunúsach, gur
roghnaigh mé an Caighdeán, i ndiaidh
an iomláin. D'aithin mé an poitéinseal
atá ann don scríbhneoir cruthaitheach,
agus é eolach ar litríocht dhúchasach
na gcanúintí go léir. 

Teastaíonn uaim an mot juste, an
focal ceart, a úsáid mar a ritheas sé
liom, gan é a chur ó dhoras toisc nach
cuid den chanúint cheart é. Agus sin é
an fáth a bhfuil caighdeán againn – is é
a cheadaíos dúinn a mhór a dhéanamh
dá bhfuil de Ghaeilge againn.

na Gaeilge

San am céanna, áfach,
glacaim leis go bhfuil an
Caighdeán, mar atá sé
leagtha amach i ngraiméar
na mBráithre Críostaí, - go
bhfuil sé bunaithe ar
thogha agus rogha na
Gaeilge dúchasaí, agus go
bhfuil cuid mhór den íde
bhéil a thugtar don
Chaighdeán san éagóir.

‘Nuair a bhí mé óg’ agus ‘Cith is Dealán’ le Séamus Ó Grianna, seo na leagain 'caighdeánacha' ach aithnítear Ó Grian-
na mar dhuine de mhór-scríbhneoirí chanúint Uladh.

Focal beag casta
Dúshláin agus deismireachtaí Gaeilge á bplé ag Antain Mac Lochlainn

S
A leabhar breá sin, ‘Dúchas na
Gaeilge’, mhaígh Maolmhaodhóg Ó
Ruairc gur aistritheoir atá i ngach
cainteoir Gaeilge feasta, bíodh sé ag
plé le gairm an aistriúcháin nó ná

bíodh. 
Bíonn orainn ar fad friotal Gaeilge a chur ar

an saol a mairimid ann – saol an Bhéarla. 
Cé a déarfadh nach mbíonn próiseas atá

cosúil le haistriúchán ar siúl in aigne daoine
agus iad ag iompar coincheapa Béarla isteach
sa Ghaeilge. Tá focail faoi leith ann a
bhaineann tuisle asainn go han-mhinic. 

Ní téarmaí teibí teicniúla iad ar fad, ach
gnáthfhocail. Seo ceann acu: experience. Ní i
gcónaí a dhéantar dealú mar is ceart idir dhá
bhrí ghaolmhara de chuid an fhocail Bhéarla
sin: (1) Cleachtadh ar obair, ar mhodh
maireachtála faoi leith srl. An chiall sin a
bhíonn i dtreis i bhfógráin fostaíochta nuair a
thráchtar ar Experience desirable but not
essential. 

(2) Rud a bhraith nó blaiseadh de rud. An

dara ciall sin atá i dtreis sa mhana
turasóireachta The Dublin Pub Experience. Ní
hannamh, faraor, a scríobhtar macasamhail
‘Taithí ar Phubanna Bhaile Átha Cliath’ nó
‘eispéireas inmhianaithe gan a bheith riach-
tanach.’ An bealach eile thart ba cheart dó a
bheith: ‘taithí inmhianaithe gan a bheith
riachtanach’. 

Thuigfeá don scríbhneoir a bheadh ag
doicheall roimh an fhocal ‘eispéireas’ chun
experience sa dara ciall a aistriú. Tá an nod
Phil. taobh leis i bhfoclóir Béarla–Gaeilge Uí
Dhónaill, rud a thugann le fios gur saintéar-
ma fealsúnachta é. 

Ní hamháin sin, ach is minic experience ina
fhocal folamh sa Bhéarla, sa dóigh is nach
miste focal ginearálta a chur ina áit nó é a
fhágáil gan aistriú ar fad. Féach an dá abairt
seo a bhí le haistriú ag Seosamh Mac Grianna
le linn a chuid oibre don Ghúm: To me, this
party was a new experience. / ‘Rud nuaidh a
bhí sa pháirtí seo agamsa.’ Every experience is
serviceable to us. / ‘Níl rud dá dtig muid fríd

nach gcuidigheann linn.’ Is deise go mór lea-
ganacha Sheosaimh ná ‘Eispéireas nua a bhí
sa pháirtí’ agus ‘Níl aon eispéireas ann nach
gcuidíonn linn’. Go deimhin, i ndiaidh abairt
aistriúcháinise mar an abairt seo a leanas a
leamh, bheadh fonn ar dhuine cosc iomlán a
chur ar ‘eispéireas’: 

‘Cuirtear acmhainní suntasacha ar fáil
d’fhonn feabhas a chur ar an iarracht ‘an
cleachtas is fearr’ a sholáthar san eispéireas
ollscoile ag Belfield le hinfreastruchtúr táb-
hachtach breise spóirt mar atá feicthe leis an
Ionad Snámha, Caithimh Aimsire agus Fóil-
líochta do Mhic Léinn.’ 

Gránna, a dhuine!
Ach níor leor na mílte drochaistriúchán le

‘eispéireas’ a dhamnú ar fad. Focal úsáideach
é sa chomhthéacs ceart. Seans gur shaintéar-
maí fealsúnachta a bhí ann tráth a foilsíodh
FGB ach tá sé in úsáid go forleathan anois i
réimsí an oideachais, na critice liteartha agus
an reiligiúin. Cuireann sé ar a gcumas do dhi-
agairí, mar shampla, trácht go cruinn agus go

gonta ar choincheapa mar a religious experi-
ence. Tá taithí ar reiligiún ag gach duine a
chuaigh trí chóras scolaíochta na hÉireann
ach ní hionann sin agus ‘eispéireas reiligiú-
nach’.

Bíodh sin mar atá, is ait liom gur ‘Eis-
péireas Rás Aigéin Volvo’ a tugadh ar The
Volvo Ocean Race Experience. Ní hionann
réim an fhocail ‘eispéireas’ agus réim an fho-
cail Bhéarla, a bhfuil seanchleachtadh againn
air i bhfógráin agus in ábhair bholscaireachta.
Is fearr mar a d’éirigh leis an té a d’aistrigh
The Arigna Mining Experience: ‘Ar Lorg Mhi-
anadóireacht na hAirgní.’ 

Saghas béarlagair is ea experience i
nathanna mar Enjoy your dining experience
with us agus níl dualgas ar bith orainn meas a
bheith againn air faoi mar a bheadh dá mba
théarma é. ‘Bain sult as do bhéile’ an t-
aistriúchán is fearr air sin, m. 

Tá tuilleadh áiseanna Gaeilge ar www.ais-
tear.ie. 

Cócaireacht

Ubh – Croí na Cistine
Máirín Uí Chomáin 

IS le hómós agus le meas atá mé ag
caint ar an ubh inniu. I mo thuairim,
tá an ubh ar cheann de phríomhbhi-
anna iomlána an duine.  Bhíodh uib-
heacha againn leis na cianta, ó na
cearca a bhíodh ag piocadh i ngach
garraí beag, ag beathú óg agus aosta,
ag gach teaghlach faoin tuath. Níl
margadh feirme ar bith nach mbíonn
uibheacha i lár an aonaigh acu.

Smaoinigh, agus ubh i do ghlac
agat, lán do dhorna mar a déarfá,
agus an bia luachmhar atá inti. 

Tá sí saibhir i bpróitéin, lipidí,
vitimíní agus mianraí mar iarann,
sinc agus seiléiniam. Tá sí íseal i sóidi-
am agus níl ach 70 calra inti. 

Tá cuimse bealaí ann chun ubh a
úsáid. Ag an mbricfeasta, is féidir í a
bheith bruite, scrofa nó scallta. Mar
bhia ag am lóin, is féidir ubhagáin nó
ceapairí uibhe a dhéanamh agus  is
féidir í a chur i spúinse milis don tae
tráthnóna. I gcóir an dinnéir is féidir

ubhagán deas a dhéanamh, líonta le
muisiriúin, cáis nó glasraí cócaráilte.
Ansin ag deireadh an lae, céard faoi
dheoch deas, “Egg Nog”, roimh dhul

chun suain (agus b’fhéidir braon beag
fuisce tríd!!) 

Freisin is bia breá í an ubh i gcóir
bosca scoile nó oibre, agus mar bhia i

gcóir picnice nó taistil. D’ócaidí mar
seo, bain úsáid as ubh chruabhruite
ina hiomlán nó brúite le hoinniún
mhionghearrtha, le peirsil agus
maonáis measctha léi.

Nuair a bhíonn ubh i mo lámh,
samhlaím fíorbhia na cruinne agus
gur saghas míorúilt mar bhia í. Samh-
laigh na hanlanna agus na “Soufflés”
chomh maith le cístí, pancóga agus
ceapairí a dheantar léi – níl deireadh
go deo le bua na huibhe. 

Seo chugat oidis bhlasta ó Bord Bia
leis an marc speisialta EQAS – Egg
Quality Assurance Scheme. 

Millíní Feola Maracacha in Anlann
Trátaí

Cuireann na spíosraí Maracacha
blas aoibhinn ar an mbéile cumhra
seo. Is féidir taespúnóg den
mheascán spíosraí Maracacha, Ras al-
hanut, a chur leis más mian leat.
Breathnaíonn na huibheacha bácáilte
saghas ait ar dtús, ach is fiú go mór
iad a chur leis. 

Díol 4
400g d’fheoil thrua mhionaithe
1 spúnóg boird d’ola olóige
2 oinniún, mionaithe go maith
3 ionga gairleoige, brúite
1 taespúnóg de shinséar meilte
1 taespúnóg de chuimín meilte
1 taespúnóg paiprice
1 taespúnóg de  Thabascó
2 spúnóg boird de dhuilleoga Lus an
Choire, mionaithe
2 spúnóg boird de dhuilleoga úra
miontais, mionaithe
Salann agus piobar úr dubh meilte
4 ubh
Luibheanna breise le croith ar an
mbéile sula ndáiltear amach é

Anlann Trátaí
1 spúnóg boird d’ola olóige
2 spúnóg boird de phurée trátaí
Canna 400g de thrátaí slisnithe
200ml stoic nó uisce
1 taespúnóg siúcra 

Riar le cúscús nó rís agus
taobhshailéad

TEILIFÍS agus RAIDIÓ
Le Méabh Ní Thuathaláin

‘Glaoch ón Tríú Reich’
Craolfar ‘Glaoch ón Tríú Reich’ anocht,
Dé Céadaoin, 21 Samhain, ar TG4 ag
9.30i.n mar chuid den tsraith ‘Anamacht’ 
DÉANANN ‘Glaoch ón Tríú Reich’
iniúchadh ar an mbaint a bhí ag Dr.
Hans Hartmann agus Ludwig
Mühlhausen, beirt de bhunadh na
Gearmáine a raibh Gaeilge acu,  le
bolscaireacht na Naitsithe le linn an
Dara Cogadh Domhanda.  

Bhí Dr. Hans Hartmann agus Lud-
wig Mühlhausen ag craoladh as Beir-
lín i nGaeilge ar an staisiún Irland
Redaktion idir 1939-45. Chuaigh Dr.
Arndt Wigger, iarscoláire de chuid
Hartmann, ar thuras chun tuilleadh a
fháil amach faoin gceangal a bhí acu
le hÉirinn agus an nGaeilge agus an
ról a bhí acu i leis na Naitsithe. 

Is cainteoir líofa Gaeilge é an Dr.
Arndt Wigger as Hamburg na Gear-
máine, agus chuaigh sé ar thuras
chuig Gaeltachta Chonamara, áit ar

fhan Hartmann agus Mühlhausen
agus iad ag foghlaim na Gaeilge agus
an bhéaloidis sular bhris an dara
cogadh domhanda amach.  

“Bhí muid ag iarraidh duine a aim-
siú a raibh baint aige leis an scéal,
ionas go mbeadh scéal pearsanta
ann. Bhí ardmheas ag an Dr. Arndt
Wigger ar a mhúinteoir, Hans Hart-
mann, agus cé go raibh ceisteanna
aige agus é ina fhear óg faoin mbaint
a bhí ag Hartmann le gluaiseacht na
Naitsithe,” arsa Jennifer Healey,
léiritheoir an chláir. 

“Ní sé riamh sásta glacadh leis go
raibh seans ann gur Naitsí a bhí in
Hartmann, agus chuaigh sé ar thuras
linn leis an gceist sin a fhreagairt,” ar
sise. 

“Chuaigh sé i ngleic le stair a thíre
ar bhealach nach ndearna sé roimhe
agus d’fhoglaim sé cuid mhór faoi
Mühlhausen agus Hartmann, beirt a
raibh baint mhór acu i dteach-
taireacht na Naitsithe a chur faoi
bhráid muintir na hÉireann,” arsa
Jennifer. 

Bhuail an Dr. Wigger ar dhaoine i
mBeirlín, i mBaile Átha Cliath agus i

gConamara le daoine a bhí eolach ar
scéal Hartmann agus daoine a raibh
aithne acu air go pearsanta. Bhuail sé
le duine as Conamara a bhuail

cuimhne aige ar Hartmann a chlois-
teáil ar an raidió ag tuairisciú i
nGaeilge. Chomh maith leis sin,
chuaigh sé ó thuaidh le tuilleadh a

fháil amach faoi Ludwig
Mühlhausen, a chaith seal i
dTeileann, i ndeisceart Dhún na
nGall sna 1930í. 

‘Turas go hOileán Í’ le hoidhreacht
Cholm Cille a choinneáil beo

DÉANANNan clár faisnéise 60 nóiméad,
scéal Cholm Cille a fhiosrú agus téann an
láithreoir agus an staraí, Brain Lacey, ar
thuras ó Dhoire go hAlban, chuig na
háiteanna atá luaite leis an Naomh. 

Ardaíonn an láithreoir, Brian, roinnt
ceisteanna faoin mbunús atá le cuid de
na scéalta a bhaineann le Cholm Cille.
Tugann sé cuairt ar áiteanna ar nós
Gartán, Gleann Cholm Chille, Inse Ghall
in Albain agus Oileán Í, amach ó chosta
iarthar na hAlbain,  áit ar bhunaigh sé
mainistir mór. 

“Tá Cholm Cille ar dhuine de na
Naomh is mó a chuaigh i bhfeidhm ar
shochaí na hÉireann. D’fhás saibhreas
iontach as a oidhreacht agus tá sé le

feiceáil go láidir i litríocht, in ailtireacht
agus in ealaín na meánaoise, ní amháin
in Éirinn ach in Albain agus i Sasana
chomh maith,” a dúirt Brian Lacey.

Téann Brian agus foireann iomróirí i
seanchurach ó Loch Fheabhail i nDoire
go hOileán Í, díreach mar an rinne an
Naomh in 563AD. I measc na n-iomróirí,
tá muintir Uí Dhomhnail, as Dún na
nGall, dream a ndeirtear gur de shliocht
Cholm Cille iad. Triail corraitheach
trasna na farraige atá ann agus cuirtear
moill dhá lá orthu de thairbhe na
drochaimsire ar Oileán Reachlainn agus
Oileán na Maoile (Isle Of Mull).

“Thóg sé mainistreacha i gcuid de na
háiteanna is iargúlta agus is áille in Éirinn

agus sa Bhreatain agus bhain mé féin an-
sult as cuairt a tabhairt ar na háiteanna
sin,” a dúirt Brian.

Tagann Brian ar scéal faoin Naomh
nach mbeadh mórán ar an eolas faoi. “Tá
mise den tuairim gur úsáideadh ainm
Naomh Colm Cille ar mhaithe le cúisean-
na polaitíochta leis na céadta, le daoine a
spreagadh nó a tharraingt i dtreoanna
áirithe,” arsa an láithreoir.

“Feicim go bhfuil tábhacht leis an gclár
seo maidir le hoidhreacht Colm Cille a
choinneáil beo,”  ar seisean. 

Is léiriú é Turas go hOileán Í de chuid
Imagine Media Productions a rinneadh
le tacaíocht ó Chiste Craoltóireachta na
Gaeilge. 

An Dr. Arndt Wigger, as an nGearmáin ar thuras leis an bhfírinne a aimsiú faoina mhúinteoir a raibh baint aige le
bolscaireacht na Naitsithe a chur chun cinn in Éirinn le linn an Dara Cogadh Domhanda. 

Brian Lacey agus foireann d’iomróirí ag déanamh an turais i seanchurrach ó
Dhoire go hOiléan Í, in Albain. 

Clár faisnéise faoi shaol Naomh Colm Cille, ‘Turas go
hOileán Í’ ar BBC 2 ar an Máirt, 27 Samhain, ag a 7i.n. 

TÁIM chun smaointe fánacha a
scríobh mar gheall ar an mbulaíocht
le súil is go gcabhróidh sé seo le
daoine eile an bhulaíocht a aithint go
tapa agus iad féin a tharrtháil ón
suíomh agus teitheadh más féidir.

1. Fáinne: Nuair a dhéantar
bulaíocht ort, tá sé ar nós a bheith
istigh i bhfáinne faoi mar a bheadh
giorria ann agus na madraí caite
isteach i do theannta. Is cuma cén
treo a ritheann tú beirtear ort - mar is
iad seo rialacha an chluiche atá déan-
ta ag na bulaithe. Teith. Imigh.

2. Ullmhaítear suíomhanna: Faoi
mar a tharla do dhuine ar m’aithne,
dúirt bulaí amháin leis dhá uair go
mbeadh cruinniú ar siúl agus gan
dearmad dul.  Chuaigh sé ann agus
thug an bulaí eile faoi go poiblí, ach
go teibí gan dabht, mar gheall ar
chúinse éigin san ionad oibre. Bhí an
chaint foréigneach, mínáireach.          

3. Cumhrán: Úsáidtear an-chuid
cumhráin.  Nuair a bhíonn rud éigin
gránna déanta acu bíonn siad an-
chairdiúil ar fad leat ina dhiaidh.
Cruthúnas é seo go bhfuil siad ag iar-
raidh a mboladh bréan féin a chlú-
dach agus mearbhall a chur ortsa ag
an am céanna.

4. Cúlchaint: Is slí í seo chun baint
de do chreidiúint.  Is féidir ráflaí a
chur timpeall i mbaile nó i sochaí mar
gheall ort. Scanrúil. 

5. Caradas bréige: Bíonn siad
cairdiúil leat – ag cur suime i ngach
rud, mar dhea. Níl ann ach go bhfuil
siad ag lorg eolais ort agus fút chun a
thuilleadh cainte a dhéanamh ort,
chun tú a smachtú. 

6. Maighnéad ceachtartha: Aim-
síonn daoine áirithe na bulaithe ach
aimsíonn na bulaithe na daoine chun
bulaíocht a dhéanamh orthu. Tá sé
cosúil le tarraingt mharfach. Daoine
a bhíonn ag lorg grá bíonn siad goil-
liúnach agus glacann siad leis an ngrá
ó na daoine míchearta.  Braith an
abha.

7. Míniú: Ní haon mhaitheas a bheith
ag iarraidh do chás a mhíniú dóibh – tá
tú crochta acu cheana féin, pé scéal é.  

8. Trua: Ná bí ag lorg trua orthu. Níl
aon trua acu duit, tá an ghráin dhearg
acu ort agus níl a fhios acu conas
déileáil leis sin ach é a chaitheamh sall
leatsa. 

9. Botún: Déanann gach éinne
againn botún ag pointe áirithe. Nuair a
dhéanann tusa botún, cruthúnas é seo
dóibh féin gur duine gránna tú agus go
bhfuil sé de cheart acu bulaíocht a
dhéanamh ort. Úsáidfidh siad é sin mar
chúis chun a n-iompar a chur ina
cheart. 

10. Formad: Má bhíonn seans leat sa
saol, ná ceap go mbeidh áthas ar gach
éinne ar do shon. Ní bheidh. Beidh
daoine áirithe i bhformad leat. Nuair a
fheiceann tú an dealramh formadúil

ina súile, teith. Ní chuirfidh tú ina luí
orthu go deo gan a bheith formadúil.
Fán fada is ea é a cheapadh dá mbeadh
aithne cheart acu ort go leáfadh an for-
mad. Ní dhéanfaidh. 

11. Cúis: Smaoineoidh siad ar
mhilliún cúis gur cheart a bheith grán-
na leat. Déanann siad uainíocht ar a
chéile agus bíonn siad do do phlé agus
ag cur an tsuímh trí chéile agus ag
déanamh comhghairdis lena chéile
mar gheall ar an mbuille is déanaí a
tugadh duit. 

12. Faire: Bíonn siad ag tabhairt faoi
ndeara i gcónaí. Bíonn tú ina
mhionachar acu. 

13. Bulaíocht dara láimhe: Uaireanta
nuair nach féidir leo breith ort iad féin,
gríosaíonn siad daoine eile chun a bhei-
th gránna leat agus tú a lascadh thar a
gceann. 

14. Monarcha: Is monarcha foréi-
gin cuid acu. Tá siad máchaileach.
Déanann siad uirlis troda de gach rud
a deir nó a dhéanann tú. Clúdaíonn
siad é seo le deiseacht. Cén fáth go
gcaithfidh daoine a bheith chomh
milis más daoine deasa iad pé scéal
é?

15. Sceimhlitheoir: Uaireanta lea-
gann siad buamaí sa tslí go ndéanann
siad gearán fút le duine
cumhachtach, foréigeanach sa tslí go
lascfaidh siadsan tú thar a gceann. 

16. Rialacha an chluiche: Ní bhíonn
rialacha do d’iompar scríofa síos –
bíonn siad intuigthe. Léann tú na
comharthaí – cad atá ceadaithe agus
cad nach bhfuil ceadaithe. Má thos-
naíonn tú ag comhlíonadh a rialacha
tá bulaíocht ar siúl. Ná déan. Teith. 

17. Naircisíocht: Tá cuid acu nair-

cisíoch. Gach rud a dhéanann tú
measann siad gur mar gheall orthu
féin is ea é. Ní hea in aon chor. Is í an
tslí is fearr chun déileáil leis seo ná
fanacht glan amach ón duine ar fad.
Má fhanann tú timpeall, beidh siad in
iomaíocht leat ansin agus tosnaíonn
cluiche. 

18. Feic a bhfeicir: Má bhraitheann
tú go bhfuil rud éigin ar siúl, tá. Bí
cúramach. Tabhair aire duit féin.  

19. Clois a gcloisir: Má chloiseann
tú iad ag rá rudaí gránna mar gheall
ar dhaoine eile, déanfaidh siad an
rud céanna fútsa agus tú imithe.

20. Deas: Má bhíonn tú deas leo le
súil is go mbeidh siadsan deas leatsa,
ní bheidh. Is solas glas do smiota
chun leanúint ar aghaidh mar tá tú ag
tabhairt an teachtaireacht neamhc-
heart ar fad dóibh. 

Dar le suirbhé a rinneadh ar an mbulaíocht i scoileanna na hÉireann (Poblacht amháin), rinneadh bulaíocht ar 31% de dhaltaí bunscoile agus 16% de dhaltaí
meánscoile ag pointe áirithe. 

Conas is féidir déiléail     
Tá an t-alt ar an
mbulaíocht scríofa
ag múinteoir
meánscoile atá
anois éirithe as an
obair. Tá treoir ann
maidir leis na
bealaí is fearr le
déileáil leis an
bhfadhb throm-
chúiseach seo. 



21. Barra ard: Má bhraitheann tú
nach mbeidh tú go deo deas do
dhóthain dóibh, ní bheidh.  Bítear ag
ardú an bharra i gcónaí. Léimfidh tú
níos airde agus níos airde ach fán fada
is ea é. Níltear ach ag gáire fút.  

22. Struchtúr: Bíonn struchtúr
áirithe sa ghrúpa go minic. Bíonn
duine acu mar ‘chara’ leat ag cur ceis-
teanna agus ag lorg eolais ort agus ag
tabhairt an eolais thar n-ais go dtí an
grúpa. Is í/é seo an duine is
sleamhaine. 

23. Grá: Ná ceap ar feadh soicind go
leigheasfaidh do ghrá-sa iad. Ní
dhéanfaidh. Caithfidh siad a gcuid
fadhbanna féin a réiteach dóibh féin
agus, pé scéal é, tá do dhóthain fad-
hbanna agat féin chun a bheith ag
broic leo.  

24. Gardaí: Má bhagraítear ort,
téigh go dtí na Gardaí.   

25. Liathróid: Níl ionat ach faoi mar
a bheadh liathróid ina gcluiche. Fág
an cluiche. Tiocfaidh deireadh leis an
gcluiche de cheal liathróide.  Aim-
seoidh na bulaithe liathróid eile, gan
dabht.

26. Patrún: Tabhair seans amháin
do gach duine a bheith neamhdheas.
Caillimid ar fad an ceann, ach má
dhéanann siad an dara huair é, tá
patrún ann, tá sé in am imeachta.

27. Cothú: Caithfidh go bhfuil tú ag
fáil rud éigin as an gcaidreamh toisc
go bhfuil tú ag fanacht ann. B’fhéidir
go bhfuil tú ag fáil cothú anama nó
caradais nó grá.  Dá bhrí sin, is deacair
imeacht ón gcaidreamh. Tóg cois-
céim amháin agus ansin ceann eile…  

28. Duán: Má thiteann tú isteach le
bulaithe uair amháin, tá seans ann go
dtitfidh tú isteach leo arís. Bí ag faire
amach do do dhuán pearsanta a
théann i ngreim ar na bulaithe.

29. Suncanna: Tugtar suncanna
gránna duit. Tugtar suncanna do
dhaoine eile le tabhairt duit chomh
maith. 

30. Cóiritheoir:  Uaireanta, cuirtear
daoine go dtí do theach, chun eolas a
bhailiú, fiú amháin daoine go bhfuil
an-aithne acu ort agus gur chóir go
mbeadh a fhios acu cén saghas tú. Tá
an bulaí tar éis ionramháil a
dhéanamh ar an duine sin, a rá go
bhfuil imní orthu mar gheall ort.

Is é seo an dara chuid de ghné-alt
atá scríofa ag múinteoir meánscoile
faoi na bealaí is fearr le déileáil le
bulaíocht. Is féidir an chéad chuid a
léamh ar Gaelsceal.ie.

31. Teith: Nuair a imíonn tú ó na
bulaithe, leanann siad tú mar tá siad
ag baint oiread taitnimh as an
gcluiche. Is saghas andúile é. Ní féidir
leo iad féin a stop. Imigh níos faide
fós uathu.   

32. Bulaíocht thostach: Uaireanta
bíonn na bulaithe ag sméideadh súl
ar a chéile, agus ag tabhairt
comharthaí dá chéile agus tú ann.  Ní
féidir leat iad a cheistiú mar gheall ar
chomhartha mar déarfaidís nár
dhein siad aon ní.  

33. Mná/Fir: Deirtear go ndéanann
fir bulaíocht ar fhir laga agus go
ndéanann mná bulaíocht ar mhná
láidre. Suimiúil. 

34. Fíorchairde: Má bhraitheann
tú go gcaithfidh tú léim níos airde
agus níos airde chun go nglacfar leat,
tá an bhulaíocht i ndán duit.
Glacann cairde cearta leat díreach
mar atá tú.

35. Óige fhoréigneach: Má tógadh
thú i dteach foréigneach, tá an-seans
ann go dtitfidh tú isteach le daoine
foréigneacha mar chairde. Tá sé
inghreanta ar an slisín ar chuma
éigin agus buann dúchas ar an meab-
hair chinn a deir leat gur daoine
gránna iad agus gur chóir iad a
sheachaint.  

36. Cumhacht: Ceapann tú go
bhfuil siad uilechumhachtach. Níl.
Bí siúráilte go bhfuil an rud cean-
nann céanna déanta acu le scata
daoine eile agus tuigeann siadsan
cad atá ag titim amach duit.  

37. Féinchosaint: Má roghnaíonn
tú tabhairt fúthu, tá sé ar nós a bhei-
th ag tabhairt speach do Halla na
Cathrach sna magairlí. Bí ullamh.
Beidh frithghníomh uafásach ar fad
ann. Bíodh do chairde agus do
chomhairleoir ullamh agat.

38. Aonaránú: Teastaíonn uathu tú a
aonaránú. Ta tú ar nós ainmhí atá le
marú.  Chomh fada is atá cara amháin
le do thaobh, tá tú ceart go leor.  Ní
ortsa atá an locht in aon chor.

39. Débhrí: Deirtear rudaí
débhríocha os ard agus tú ann. Is dea-
cair duit a dhéanamh amach cé acu atá
siad ag tagairt duitse nó nach bhfuil. Tá
sé seo fíormheata mar níl tú ábalta na
líomhaintí a fhreagairt.  Ach
braitheann tú gortaithe ar a shon. Cleas
an-ghránna. 

40. Tú féin: Más bulaí tú féin, agus tú
ag léamh an ailt seo, aithneoidh tú tú
féin san iompar. Stop in ainm Dé. Ná
loit saol duine eile.  Tabhair aghaidh ar
do chuid fadhbanna féin mar má tá tú
á dhéanamh seo, tá fadhb agat.  Faigh
cabhair phroifisiúnta duit féin.

41. Teachtaire: Deir siad le daoine
saonta go bhfuil siad ‘imníoch’ mar
gheall ar do shláinte nó mar gheall ort
go ginearálta. Téann siadsan ansin ar
do thóir ar son an bhulaí ag ceapadh go
bhfuil siad ag cuidiú leat.  Bíonn ion-
ramháil uafásach ar siúl ag na bulaithe
i gcónaí. 

42.  Leath an scéil: Insíonn siad leath
an scéil i gcónaí chun an dallamullóg a
chur ar dhaoine eile.  Creideann siad-
san é sin. Tá clúmhilleadh ar siúl acu. Is
cuma, tá an scéal ar fad ar eolas agatsa
agus is cuma cad a cheapann daoine
eile fút. Ar a shon sin, tá sé cuíosach
scanrúil a leithéid a bheith ar siúl. 

43.  Féinmharú: Ná ceap in aon chor
gur suarach an rud é an bhulaíocht a
bheith déanta ort.  Is feiniméan fíord-

hainséarach é.  Tá daoine tar éis lámh a
chur ina mbás féin tar éis a leithéid de
rud a bheith tarlaithe dóibh.  Más bulaí
tú féin, is dá gcuirfeadh d’íobartach
lámh ina bhás féin, bheadh do shaol
féin loite chomh maith. Stop!

44. Fabhalscéal: Léigh an fab-
halscéal mar gheall ar an Scairp agus
an Toirtís. Seachain an Scairp.  

45. Cuntas: Má táthar ag déanamh
bulaíochta ort, coimeád cuntas de
gach ócáid, cuir dáta air agus inis an
scéal do dhuine éigin eile. Lean ort
mar sin, mar tiocfaidh patrún amach
ar deireadh agus is é sin patrún na
bulaíochta. Ní féidir leo é sin a
shéanadh. 

46. Cúlchaint: Laistiar de do
dhroim a dhéantar an chuid is mó
den chaint ghránna. Aithníonn tú ar
aghaidheanna daoine go bhfuil uisce
faoi thalamh ar siúl, ach níl aon fhi-
anaise agat go bhfuil cúlchaint ar siúl.
Bí eaglach agus imigh.

47. An Triantán: Bíonn caidreamh
triantánach ar siúl. Deir an bulaí rud
éigin le ‘cara’ leat. Ceistíonn an ‘cara’
seo tú mar gheall ar an eolas.  Má
tharlaíonn sé seo, tá sé in am agat
deireadh a chur le freagairt ceistean-
na agus imeacht leat.

48. Tacaíocht: Má sheasann éinne
leat, gheobhaidh siadsan go dóite leis
é, b’fhéidir.

49. Grúpa: Téann na bulaithe tim-
peall ina ngrúpaí – ina mbeirteanna is
ina dtriúranna nó ina ngrúpaí níos mó
fós.

50. Foréigean: Is leo féin an
foréigean. Tabhair thar n-ais dóibh
é.  Ní bhaineann sé leatsa.

51. Daoine eile: Tarraingaítear
daoine neamhurchóideacha
isteach sa chluiche – braitheann na
bulaithe níos cumhachtaí fós dá
bharr sin. 

52. Polaitiú: Déantar polaitiú ar
dhaoine nua a thagann isteach sa
rang, san ionad oibre nó i
gcomharsanacht sa tslí go dtar-
raingíonn siad iad isteach ar a
‘dtaobh’.  Bíonn áthas ar na daoine
nua go bhfuil glactha leo, slogann
siad siar an baoite agus bíonn an
grúpa bulaithe ag dul i méid. 

53. Lipéid: Cuirtear lipéid ar
dhaoine. Ní luafaidh mé iad, tá siad
róghránna, ró-mhínáireach. Uaire-
anta úsáidtear na lipéid seo os
comhair an íobartaigh go
hindíreach agus ní féidir a chruthú
go bhfuil rud éigin gránna ráite mar
gheall ort – ach go hindíreach.

54. Pian: Ní bhraitheann siad do
phian. Ní thuigeann siad chomh
mór is atá a n-iompar ag cur isteach
ort.  Is dá sásamh féin a bhíonn siad
agus sásaíonn sé iad go bhfuil tú i
bpian. 

55. Meánaosta: Más daoine meá-
naosta iad na bulaithe, tá siad fíor-
oilte sa chluiche gránna sin, toisc
go bhfuil a saol caite acu ag cleach-
tadh na bulaíochta. Tá siad fíord-
hainséarach agus truamhéileach –
imigh uathu láithreach.  I dteannta
a chéile is fearr iad.

  leis an an mbulaíocht?

An bhulaíocht úr: Ní tearmann sábháilte an baile níos mó; is féidir bulaíocht a dhéanamh ar pháistí fiú agus iad sa bhaile anois mar gheall ar ríomhairí agus na
meáin shoisialta.

NUACHT Litríochta
Le Meadhbh Ní Eadhra

SEOLADH ‘Ilteangach, ilseiftiúil: féilscríbhinn in ómós
Nicholas Williams; a festschrift in honour of Nicholas
Williams’, an mhí seo caite, agus tá sé ar fáil sna siopaí
anois. Tá an leabhar nua seo curtha in eagar ag Liam
Mac Amhlaigh agus Brian Ó Curnáin, agus foilsithe ag
Arlen House. Dar le hAlan Titley, is ‘leabhar den scoth’
é seo ina nochtann scoláirí éagsúla an meas atá acu ar
Nicholas Williams, agus ina gcuirtear leis an eolas sna
réimsí sin a raibh sé féin ag saothrú iontu.

Bhí an-dúil ag N.J.A Williams sna teangacha Ceil-
teacha, agus thug sé fúthu go fonnmhar, agus chaith
sé tríocha bliain sa Choláiste Ollscoile, Baile Átha
Cliath ag múineadh na Gaeilge agus dteangacha Ceil-
teacha araon.

Mar dhuine de na scoláirí Gaeilge is iomráití ag
deireadh an fichiú haois, agus a d’fhág rian suntasach
dearfach ar ghlúin de mhic léinn san ollscoil lena linn,
tá trí scór agus deich mbliana le ceiliúradh ag an
Ollamh Nicholas Williams in 2012 agus tá féilscríbhinn
réitithe in onóir.

San imleabhar dátheangach seo, tá naoi n-alt déag
ar ghnéithe de shaíocht agus léann na Nua-Ghaeilge
agus na dTeangacha Ceilteacha, an Chornais go
speisialta, ó scoláirí aitheanta i gcóngar agus i gcéin. Sa
bhreis orthu sin, tá filíocht mholta ag na filí Caitríona
Ní Chléirchín agus Aifric Mac Aodha; aoir ó pheann
Ríona Nic Congáil; iarfhocal breactha ag Dónall Ó
Braonáin agus réamhrá comhthéacsúil scríofa ag an
Ollamh Alan Titley.

TÁ trí leabhar eile sa tsraith
álainn Ghaeilge do pháistí óga
scríofa agus maisithe go gleoite
ag Ciara Ní Dhuinn. Is Maith
Liom,Conas tá tú? agus Cá
bhFuil Riley? na teidil atá ar na
leabhair nua seo, agus tá siad
foilsithe ag Cló Mhaigh Eo.

Tá leaganacha de na leabhair
seo ar fáil i bhFraincis, i mBéar-
la agus i Spáinnis le roinnt agus
le foghlaim le do pháiste
freisin.

Tá na leabhair seo lándaite
agus cosnaíonn siad €7 an
ceann. Is as Ceatharlach ó
dhúchas do Chiara Ní Dhuinn.
Cháiligh sí mar dhearthóir i
bPort Láirge agus bhog sí go
Meiriceá in 2004. 

Tá sí pósta le Kevin Pannachia
agus cónaí orthu in Illinois lena
n-iníon, Eliana. Smaoinigh sí ar
na leabhair seo chun cuidiú le
hEliana eolas a chur ar an
nGaeilge agus ar a dúchas Éire-
annach. 

Tá súil aici go mbainfidh tui-
smitheoirí eile sásamh agus
tairbhe astu chun an rud céan-

na a dhéanamh dá bpáistí féin.
Is féidir na leabhair a chean-

nach ar líne ar

www.leabhar.com. Tá tuilleadh
eolais ar fáil ar www.elies-
books.com chomh maith.

Leabhair nua do pháistí 
scríofa ag Ciara Ní Dhuinn

Taispeántas Leabhar á chur i
láthair ag Éilís Ní Dhuibhne

CUIRFIDH an t-údar Éilís Ní Dhuib-
hne taispeántas leabhar i láthair an
phobail ag ócáid speisialta i gCean-
náras Fhoras na Gaeilge i mBaile
Átha Cliath go luath. Beidh an ócáid
ar siúl ag 6i.n. ar an 29 Samhain. 

Beidh na leabhair seo a leanas do
dhaoine óga i gceist: Smuf, Na

Laochra is Lú, Cathal, Cillian agus an
Rón, agus Azzi idir dhá stól, chomh
maith le foilseacháin uile na bliana
ón nGúm.

Beidh fáilte roimh chách a theacht
chuig 7 Cearnóg Mhuirfean chun na
leabhair seo a fheiceáil, a léamh agus
a cheiliúradh.

Féilscríbhinn do Chathal
Ó Háinle le foilsiú

Leabhar nua in ómós
Nicholas Williams foilsithe

TÁ Féilscríbhinn do Chathal Ó Háinle,
ceann de na leabhair Ghaeilge is mó
riamh, le foilsiú an mhí seo. Feileann
leabhar mór do Chathal Ó Háinle,
Ollamh Emeritus le Gaeilge i gColáiste
na Tríonóide. 

Tá sé aitheanta mar dhuine de
scoláirí móra na Gaeilge ón am ar
fhoilsigh sé a chéad alt acadúil,
leathchéad bliain ó shin. Ceiliúradh is
ea an leabhar seo ar a bhfuil déanta
aige do léann na Gaeilge ón am sin i
leith. 

Tá breis agus míle leathanach ann
agus breis agus daichead alt ard-
chaighdeáin le saineolaithe ar mhórán
chuile ghné de shaíocht na Gaeilge, ó
ré na Sean-Ghaeilge anuas go
béaloideas ár sinsear agus go litríocht
an lae inniu. Tá na hailt go léir as
Gaeilge, agus péire acu i nGaeilge na
hAlban. 

Beirt léachtóirí i Roinn na Gaeilge,
Coláiste na Tríonóide – Eoin Mac
Cárthaigh agus Jürgen Uhlich – a chuir
an leabhar in eagar. Tá sé á fhoilsiú ag
An Clóchomhar / Cló Iar-Chonnacht. 

Deir Damian McManus, Ceann
Roinn na Gaeilge, Coláiste na
Tríonóide, “Táim thar a bheith sásta

go bhfuil an leabhar breá seo á fhoil-
siú. Léiríonn sé an t-ardmheas atá ag
lucht léinn na Gaeilge ar an Ollamh Ó
Háinle. Is maith atá an t-aitheantas seo
tuillte aige.”An tOllamh Nicholas Williams 

Éilís Ní Dhuibhne 

Ciara Ní Dhuinn 

Béaltriail 2013
Mo Scoil - Eithne Nic Ionraic 

Páipéar 2
Ceist 2 - Prós Ainmnithe 

Is mise Eithne Nic Ionraic. Clochar na Trócaire an t-ainm atá ar mo scoil. Meánscoil is ea é agus tá
cúig chéad dalta ann, mar aon le tuairim is daichead múinteoir. Is maith liom an scoil, mar tá a
lán de mo chairde ann. Bíonn rogha mhaith ábhar againn agus tá na múinteoirí an-chairdiúil.
Imrímid cuid mhaith cluichí ag am lóin agus le linn na ranganna corpoideachais.

Is iad na hábhair a bhfuil mé ag déanamh staidéir orthu ná Gaeilge, Béarla, Fraincis, Matamaitic,
Bitheolaíocht, Fisic agus Ealaín. Is é an Béarla an t-ábhar is fearr liom, mar is breá liom a bheith ag
léamh úrscéalta, dánta agus gearrscéalta. Is é Roddy Doyle an scríbhneoir is fear liom agus is
aoibhinn liom filíocht Emily Dickinson. Ba mhaith liom céim san ealaíon a dhéanamh nuair a
bheidh mé san ollscoil.

Tá a lán áiseanna maithe againn sa scoil, mar shampla seomra ealaíne, seomra ríomhairí,
teanglann, leabharlann, seomra staidéir, bialann agus saotharlann eolaíochta.

Tá áiseanna maithe spóirt sa scoil. Tá halla gleacaíochta againn, mar aon le páirc mhór imeartha
agus le dhá chúirt chispheile. Imrímid haca, camógaíocht agus cispheil. Bíonn lá mór spóirt agus
lúthchleasaíochta againn gach uile bhliain agus bainimid go léir an-taitneamh as sin. Tá linn
snámha againn freisin agus is aoibhinn liom dul ag snámh roimh an scoil dhá mhaidin sa tseach-
tain.

Bíonn orainn éide scoile a chaitheamh. Is dóigh liom gur maith an rud é éide scoile a bheith
againn, mar ní bhímid cráite ag cúrsaí faisin ó cheann ceann na seachtaine. Ní chuireann sé as
domsa éide scoile a chaitheamh ach is fuath le mo chairde go léir í.

Tomás Mac Mathúna

Is mise Tomás Mac Mathúna. Tá mé ag freastal ar Phobalscoil na Coille. Tá thart ar seacht gcéad
mac léinn agus tuairim is seasca múinteoir sa scoil. Is maith liom an scoil. Déanaim seacht n-
ábhar san iomlán. Is iad na hábhair atá á ndéanamh agam féin ná Mata, Béarla, Gaeilge, Fraincis,
Staidéar Gnó, Ceimic agus Tíreolaíoch. Tá suim mhór agam i gcúrsaí gnó agus ba mhaith liom mo
ghnó féin a bheith agam lá éigin amach anseo nuair a bheidh deireadh tagtha leis an gcúlú eacna-
maíochta má thagann riamh! 

Is fuath liom éide scoile a chaitheamh. Tá príomhoide nua againn i mbliana agus bíonn sé le
ceangal má cheapann sé go bhfuil dalta bocht éigin ag iarraidh gan an éide iomlán a chaitheamh.

Tá áiseanna den scoth againn sa scoil seo. Ina measc tá giomnáisiam mór, seomra ealaíne, seom-
ra ríomhairí, dhá chúirt chispheile agus páirc mhór imeartha. Tríd is tríd taitníonn an scoil liom
ach is fuath liom an obair bhaile.

Ceisteanna le freagairt:

1. Cad is ainm duit?
2. Cá bhfuil tú i do chónaí?
3. Cá bhfuil d’áit chónaithe suite?
4. Céard iad na háiseanna atá ann do dhaoine óga?
5. An bhfuil eolas agat ar scéal ar bith a bhaineann le stair na háite? (Má tá, inis an scéal.)
6. Cén t-ainm atá ar do scoil?
7. Cén cineál scoile í?
8. Cé mhéad dalta atá sa scoil?
9. Cé mhéad múinteoir atá sa scoil?
10. An dtaitníonn an scoil leat? Cén fáth?
11. Céard iad na habhair atá á ndéanamh agat?
12. Céard é an t-ábhar is fearr leat? Cén fáth??
13. Céard iad na háiseanna atá sa scoil?
14. An bhfuil a lán áiseanna spóirt sa scoil?
15. An nglacann tusa páirt i gcúrsaí spóirt sa scoil?
16. Cad é an sórt is fear leat? Cén fáth?
17. An bhfuil aon rud faoin scoil nach dtaitníonn leat? Cad é?
18. An gcaitheann tú éide scoile? An bhfuil aon smaointe agat ina taobh?
19. An bhfuil tú ag obair go dian ag ullmhú do Scrúdú na hArdteistiméireachta?  
20. Cén post ba mhaith leat nuair a fhágfaidh tú an scoil?

Cáca Milis/ Gearrscannán

Déan plé gairid ar an bhforbairt a dhéantar ar phearsa Catherine agus ar phearsa Paul sa
ghearrscannán Cáca Milis.

Nuair a chuirimid aithne ar Catherine ar dtús bíonn sí istigh sa charr i dteannta a máthar.
Léirítear í mar dhuine cantalach, mífhoighneach, fuarchúiseach ag an bpointe sin. Cé go bhfuil a
máthair ina cláiríneach agus í ag brath go mór ar a hiníon, is beag trua atá ag Catherine di. Nuair a
thagann Nóra, an altra, ar an láthair bailíonn Catherine léi i dtreo stáisiún na traenach.

Lasann Paul splanc an oilc inti. Léirítear dúinn sa chaidreamh idir í féin agus Paul gur duine
mailíseach, cruálach, díoltasach í. Cuireann sí roimpi dochar a dhéanamh do Paul agus baineann
sí pléisiúr as é a chrá agus a chéasadh (agus as é a chur chun báis freisin). Ag deireadh an scan-
náin tuigtear dúinn gur síceapatach críochnaithe í.

Mar sin, déantar an-fhorbairt ar phearsa Catherine ó thus deireadh an scannáin seo. Ag an tús
feictear dúinn gur bean mhífhoighneach, fhuarchúiseach í ach ag deireadh an scannáin tuigtear
duinn go bhfuil sí mailíseach, cruálach agus go bhféadfadh go bhfuil sí as a meabhair glan.

Is dall é Paul. Fear séimh, cneasta, gealgháireach, muiníneach é. Is é an locht is mó atá ann ná go
bhfuil sé an-chainteach agus go gceapann sé gur mealltóir ban é. Níl an tsláinte go maith aige.
Úsáideann sé analóir mar go bhfuil asma air. 

Nuair a bhuaileann sé le Catherine cuireann sé iontaoibh inti. Ní fheiceann sé aon dochar inti.

Déantar forbairt ar a phearsa sa mhéad is go dtuigimid ag deireadh an scannáin na fadhbanna a
bhíonn le sárú ag easláin i saol an lae inniu. Os rud é gur duine saonta, muiníneach a bhí ann,
d’fhulaing sé dá bharr agus maraíodh é sa phróiseas.

Páipéar 1 / Roinn 1              
Treoracha don Chluastuiscint - 60 marc

is féidir íoc as síntiúis go sábhailte trí PayPal ag http://www.oideachas.gaelsceal.ie/sintiuis/ 
nó is féidir leat foirm shíntiúis a íoslódáil ag www.oideachas.gaelsceal.ie agus www.gaelsceal.ie.  

Seo a leanas an leagan amach a bhíonn ar an Triail Chluastuisceana:

Cuid A: Dhá cheann d’fhógraí raidió (Cloistear iad faoi dhó)
Cuid B: Dhá cheann de Chomhráite (Cloistear iad faoi dhó)
Cuid C: Dhá cheann de phíosaí nuachta raidió/teilifíse (Cloistear iad faoi dhó)

[Maireann an Chluastuiscint idir 20 – 25 nóiméad.]

Nodanna

• Éist go cúramach leis an téip agus déan iarracht gach ceist a fhreagairt
• Caithfidh na freagraí a bheith i nGaeilge.  
• Tá formhór na marcanna ag dul do Thuiscint agus d’Eolas.
• Is leor freagraí gearra.  Déan cleachtadh ar na Canúintí éagsúla.
• Ní mór duit a bheith go huile is go hiomlán i bhfócas don Scrúdú seo.
• Caithfidh tú an-chuid réamhoibre a bheith déanta agat sula gcloiseann tú na téipeanna 

(.i. ag léamh na treoracha, ag scrúdú na gceisteanna éagsúla &rl)
• Bí ag scríobh de réir na cluaise.  Ná bí ró-bhuartha faoi litriú na bhfocal,  faoi chruinneas 

na gramadaí &rl sa bhfreagairt.  Scríobh dátaí, uimhreacha, codáin &rl i bhfigiúirí más 
gá (.i. 1989, 12,475, 75% &rl)

• Coinnigh suas leis an dlúthdhiosca i gcónaí.  Má thiteann tú siar sa Chluasthuiscint, 
beidh tú i bponc.

• Bí ag faire amach do dhátaí, uimhreacha, slite beatha, fógraí difriúla, iarratais, cúrsaí 
reatha, cúrsaí Galetachta, féilte, cruinnithe, na meáin chumarsáide, cáilíochtaí, poist 
páirtaimseartha, comórtais, an aimsir, an Rialtas, eagraíochtaí éagsúla, scéalta móra 
idirnáisiúnta &rl

Ábhair rialta

• Scoil: subjects/ábhair; exams/scrúduithe; problems/fadhbanna etc.
• Na meáin chumarsáide: programmes/cláir; announcements/fógraí; TG4; Raidió na 

Gaeltachta; news stories/scéalta nuachta etc.
• Obair: livelihoods/slite beatha; employment opportunities/deiseanna fostaíochta; 

interviews/agallaimh; application forms/foirmeacha iarratais; 
qualifications/cáilíochtaí; part-time jobs/postanna páirtaimseartha etc.

• Spórt: ceol;  pastimes/caitheamh aimsire; The GAA (Cumann Lúthchleas Gael) etc.
• Nuatheicneolaíocht: the computer/an ríomhaire; the internet/ an idirlíon; 

e-mail/ríómhphost; mobile phones/gutháin phóca; CD’s/dlúthdhioscaí etc.
• Saol an déagóra: problems/fadhbanna; the drink culture/cultúr an óil; drugs/drugaí; 

pressure/brú; travel/taisteal; clothes and fashion/éadaí agus faisean etc.
• Cúrsaí reatha: the government/an rialtas; political affairs/cúrsaí polaitíochta’ social and 

cultural affairs/cúrsaí sóisialta agus cultúrtha; the recession/ an cúlú (géarchéim) 
eacnamaíochta; austerity measures/seifteanna déine; cutbacks/ciorraithe; redundancy 
money/airgead iomarcaíochta; stimulus package/pacáiste spreagtha; job-creation 
prógramme/clár jabchruthúcháin; IMF/Ciste Airgeadaíochta Idirnáisiúnta; 
bankrupt/bancbhriste; 20 year strategy for the Irish Language/Straitéis 20 Bliain don 
nGaeilge etc

• An Tríú Domhan: The Olympic Games/Na Cluichí Oilimpeacha; homeless 
people/daoine gan dídean; poverty/bochtaineacht; the pollution of the 
environment/truailliú na timpeallachta; heritage sites/ionaid oidhreachta; 
unemployment/dífhostaíocht; crime/coiriúlacht etc.

• Comórtais: debates/díospóireachtaí; Gaeltacht affairs/cúrsaí na Gaeltachta; the status 
of the Irish language/stádas na Gaeilge; the Irish language organisations 
(associations)/na heagraíochtaí Gaeilge (Údarás na Gaeilge, Foras na Gaeilge, Gael Linn, 
Conradh na Gaeilge) etc

• An saol tar éis na scoile: third level colleges/coláistí tríú leibhéal;courses/cúrsaí; exam 
results/torthaí scrúduithe; emigration/imirce etc.

An Chopail ‘Is’.
Úsáidtear an Chopail ‘Is’ mar cheangal idir fhocail.
Foirm dhiúltach: ní/níor
Foirm cheisteach: an? ar? nár?

Aimsir Láithreach Aimsir Chaite
Is capall láidir é.                  Ba chapall láidir é  
Ní capall láidir é.                 Níor chapall láidir é.
An capall láidir é?               Ar chapall láidir é?

Is iasc mór é.                        Ba iasc é.
Ní hiasc mór é.                     Níorbh iasc mór é.
An iasc mór é?                      Arbh iasc mór é?

Is ea.                             Ba ea.
Ní hea.                           Níorbh ea.

N.B. (i) An maith leat uachtar reoite?  (Aimsir Láithreach)
Is maith liom uachtar reoite – I like ice cream
Ar mhaith leat uachtar reoite?  (Modh Coinníollach)
Ba mhaith liom uachtar reoite – I would like (to have) ice cream

(ii) Ná déan an Chopail ‘Is’ agus an Briathar ‘Tá’ a mheascadh:
Is fear é.                      Tá sé fear. X
Is iasc é.                      Tá sé iasc.  X
Is cailín deas í Cáit.     Tá Cáit cailín deas. X

Samplaí

Is é Cathal an buachaill a bhuaigh an duais.
Is duine iontach í Katie Taylor.
Ní hé lá na gaoithe lá na scolb.
Is túisce deoch ná scéal.
Is binn béal ina thost.
Ba bhreá liom cuairt a thabhairt ar an Astráil lá éigin.
Níor fhear láidir é Dónall de Faoite.
An scannán maith é The Bourne Legacy dar leat? Is scannán den scoth é, dar liom.
Ar mhaith leat cupán caife, a Mháire? Ba mhaith liom ach níor mhaith liom go fóill é, go
raibh maith agat.

Cleachtaí

(i) _____olc an ghaoth nach séideann maith do dhuine éigin.
(ii) _____ mhaith leat deoch a ól, a Dhónaill?
(iii) Ní amhránaí é Henry Sheflin. ____ iománaí é.
(iv) An rud ____ annamh ____ iontach.
(v) _____ réalt scannáin é James Dean ach _____ réalt scannáin é George Best.
(vi) _____ iad sin na buachaillí a bhris an fhuinneog inné?
(vii) _____ í Cáit an cailín a bhuaigh an comórtas amhránaíochta an bhliain seo caite.

Gramadach Gan Dua! II              
Ardteistiméireacht agus Teastas Sóisearach

Páipéar 1 / Roinn IV                
Ceapadóireacht / Ceist 3 B

Scéal/Eachtra              50 marc

Ceap scéal a mbeadh an giota seo thíos oiriúnach mar thús leis:-

“Bhí mé i m’aonar sa teach. Go tobann chuala mé cnag íseal ar an doras. Phreab mo chroí le scan-
radh . . .”

Bhí mé ar tí dul a chodladh. Bhí mé thuas staighre sa seomra codlata. Bhí sé a cúig chun a haon ar
maidin. Cé a bhí ann? D’éist mé go géar arís. Níor chuala mé rud ar bith an babhta seo. B’fhéidir
nár chuala mé tada ar an gcéad dul síos. B’fhéidir nach raibh ann ach go raibh mo shamhlaíocht
ag fáil an lámh in uachtar orm.

Léim mé isteach sa leaba. Thosaigh mé ag léamh irise spóirt. Ansin chuala mé arís é. Bhí an
torann níos airde an t-am seo. Tháinig eagla orm. Mhúch mé an solas. B’fhéidir go raibh duine
éigin ag iarraidh briseadh isteach sa teach. Thosaigh mé ag crith le neart eagla. Cad a dhéanfainn?

Bhí mé i m’aonar sa teach. Bhí mo thuismitheoirí imithe don deireadh seachtaine. Bhí mo
dheartháir, Aonghus, imithe go dtí club oíche lena chara, Liam.. Léim mé amach as an leaba agus
chuir mé mo chuid éadaigh orm. Seo liom amach go dtí barr an staighre. D’éist mé. Chuala mé an
cnag arís. Bhí mé sceimhlithe i mo bheatha.

Thóg mé amach mo ghuthán póca. Bheadh orm glao a chur ar na gardaí. Ach dá mba rud é nach
raibh ann . . . Anuas an staighre liom ar mo bharraicíní. Nuair a shroich mé an halla chuir mé
cluas le héisteacht orm féin. Chuala mé duine éigin ag caint. D’fhan mé san áit ina raibh mé agus
mé reoite le heagla. 

Ansin léim mo chroí le háthas. D’aithin mé an guth! Aonghus a bhí ann. D’oscail mé an doras agus
bhí sé ina sheasamh os mo chomhair amach, a chara Liam ina theannta.

“Cad atá cearr leatsa?” d’fhiafraigh sé díom. “Tá d’aghaidh chomh bán le sneachta.”

“Bhain tú . . bhain tú geit . . geit uafásach asam, a phleidhce,” d’fhreagair mé.

“Nár chuala tú mé ag cnagadh? An bodhar atá tú? Táim ag cnagadh le deich nóiméad. Rinne mé
dearmad ar m’eochair. Lig isteach sinn, in ainm Dé.”

Cé go raibh mé ar buile leis, lig mé an bheirt acu isteach. Ar bhealach bhí áthas orm gurbh é mo
dheartháir a bhí ann seachas . . seachas gadaí nó . . nó dúnmharfóir. Nach orm a bhí an t-áthas
agus mé ag dul suas an staighre go dtí mo leaba chompordach!

Ceist 1. Léigh an sliocht seo agus freagair trí cinn de na ceisteanna a ghabhann leis. Ní mór ceist
amháin a roghnú as A agus ceist amháin a roghnú as B. Is féidir an tríú ceist a toghnú as A nó as B.

An buachaill breoite agus na héin
‘Ag brionglóidigh mar is gnách leat, a Eoghainín?’
‘Ní hea, a Athair. Tá mé ag caint leis na fáinleoga.’
‘Ag caint leo.’
‘Sea, a Athair. Bímid ag caint le chéile i gcónaí.’
‘Agus cogar. Céard a bhíonn sibh a rá le chéile?’
‘Bímid ag caint ar na críocha i bhfad uainn a mbíonn sé ina shamhradh i gcónaí iontu,   agus ar na
farraigí fiáine san áit a mbáitear na loingis, agus ar na cathracha aolgheala a gcónaíonn na ríthe
iontu.’
Tháinig ionadh a chroí ar an sagart mar a tháinig ar an máthair roimhe sin . . .
‘Agus an dtuigeann tú a gcuid cainte, a Eoghainín?’

‘Tuigim, a Athair. Nach dtuigeann tusa í?
Ní go ró-mhaith a thuigim í . . .’
‘Mínigh dom céard a bhíonn na fáinleoga a rá leat, a Eoghainín.’
‘Is iomaí rud a bhíonn siad a rá liom. Is iomaí scéal breá a insíonn siad dom. An bhfaca tú an t-
éinín sin a chuaigh thart anois díreach, a Athair?’
‘Chonaic mé.’
‘Sin í an scéalaí is cliste orthu ar fad. Tá a nead sin faoin eidhneán atá ag fás os cionn fuinneoige
mo sheomra-sa. Agus tá nead eile aici sa domhan theas – aici féin is a céile.’
‘An bhfuil, a Eoghainín?’
‘Tá – nead beag álainn eile na mílte is na mílte as seo. Nach aisteach an scéal é, a Athair? – a rá go
bhfuil dhá theach ag an bhfáinleoigín agus gan againne ach aon teach amháin?’
‘Is aisteach go deimhin. Agus cén sórt tíre ina bhfuil an teach eile seo aici?’
‘Nuair a dhúnaim mo shúile feicim tír uaigneach áibhéil. . .Tír iontach uafar. Níl sliabh ná cnoc ná
gleann inti, ach í ina machaire mór réidh gainmheach. Níl coill ná féar ná fás inti, ach an talamh
chomh lom le croí do bhoise. Gaineamh ar fad. Gaineamh faoi do chosa. Gaineamh ar gach taobh
díot. An ghrian ag spalpadh os do chionn. Gan néal ar bith
le feiceáil sa spéir. É go han-te.
Anseo is ansiúd tá ball beag féarach mar a bheadh
oileáinín i lár farraige. Cúpla crann ard ag fás ar gach ball
acu. Foscadh ó ghaoth agus ó ghrian acu. Feicim ar
oileán de na hoileáin sin ail lard. Aill mhór mhillteach. Tá
scoilt san aill, agus sa scoilt sin tá nead fáinleoigín. Sin í
nead m’fháinleoigín-se.’
‘Cé a d’inis an méid sin duit, a Eoghainín?’
‘An fháinleog. Caitheann sí leath a saoil sa tír sin, í féin is
a céile. Nach aoibhinn an saol atá acu ar an oileáinín
uaigneach úd i lár na díthreibhe! Ní bhíonn fuacht ná
fliche ann, sioc ná sneachta, ach é ina shamhradh I gcó-
naí . . .
Agus ina dhiaidh sin, a Athair, ní dhéanann siad dearmad
ar a nead bheag eile anseo in Éirinn, ná ar an gcoill, ná ar
an sruthán, ná ar na fuinseoga, ná ormsa, ná arm o mháthair.’

- Eoghainín na nÉan (sliocht as) le Pádraig Mac Piarais

Ceisteanna (iad ar cómharc)

Ceist 1      A (Buntuiscint)

(i) Cén t-ábhar cainte a bhíonn ag Eoghainín agus na fáinleoga? (Dhá phointe)
(ii) Tá dhá nead ag an éinín a chonaic Eoghainín agus an sagart. Cá bhfuil an dá nead sin aici?
(iii) Cad a fheiceann Eoghainín nuair a dhúnann sé a shúile?

B (Léirthuiscint Ghinearálta)

(i) Luaigh dhá thréith a bhaineann le hEoghainín mar dhuine, dar leat. I gcás ceann 
amháin den dá thréith sin tabhair píosa eolais as an téacs a léiríonn an tréith sin.

(ii) Tugann Eoghainín cuntas don sagart ar an tír ina bhfuil ‘teach ag an bhfáinleoigín’. 
Déan cur síos gairid ar an gcuntas sin.

(iii) Ar thaitin an scéal leat? Tabhair dhá chuis le do thuairim.

Ceist 2  Freagair  A  NÓ B.                
A

(i) Ainmnigh gearrscéal Gaeilge, nó úrscéal Gaeilge, nó dráma Gaeilge (a ndearna tú 
staidéar air i rith do chúrsa) a bhfuil an cineál céanna ábhair i gceist ann is atá sa sliocht 
thuas. Ní mór teideal an tsaothair sin, mar aon le hainm an údair, a scríobh síos go soiléir.

(ii) Tabhair cuntas gairid ar a bhfuil sa saothar sin faoin gcineál sin ábhair.

B

(i) Maidir le do rogha ceann amháin de na téamaí seo a leanas, ainmnigh gearrscéal 
Gaeilge, nó úrscéal Gaeilge, nó dráma Gaeilge (a ndearna tú staidéar air i rith do chúrsa) 
a bhfuil an téama sin i gceist ann. Ní mór teideal an tsaothair sin, mar aon le hainm an 
údair, a scríobh síos go soiléir.

(a)uasigneas  (b)grá  (c)áthas  (d)fearg  (e)brón  (f)díomá 
(ii) Tabhair cuntas gairid ar a bhfuil sa saothar sin faoin gcineál sin ábhair.

Páipéar 2 / Roinn I                
Prós Liteartha

GLUAIS
fáinleoga – swallows

críocha – regions
loingis – longa
eidhneán – ivy

áibhéil – wonderful
uafar – dreadful

aill – cliff
I lár na díthreibhe – in the middle

of the desert
fuinseoga – ash trees.

Nótaí tacaíochta le Comhar na Múinteoirí Gaeilge

Pointí cruinnis
Bí ar an airdeall faoi na pointí cruinnis thíos maidir leis an tsraith seo:

Foclóir – Meaitseáil an focal
Gaeilge ceart leis an mBéarla  
A. ag imirt peile
B. cos gortaithe
C. triúr bhuachaillí
D. aimsir bhreá
E. ospidéal
F. sínteán 
G. am saor
H. ar an bpáirc peile
I. dea-scéal
J. imeachtaí 
K. gnóthach
L. tus an tsamhraidh
M. ina luí ar an bpáirc
N. buartha
O. comhairle 
P. maidí croise
Q. le linn an chluiche
R. pian uafásach
S. rolla
T. am spóirt
U. istoíche 

1. stretcher
2. three boys
3. worried
4. free time
5. start of  the summer
6. on the pitch
7. roll {roll call} 
8. hurt leg
9. busy
10. a terrible pain
11. during the game
12. crutches
13. good news
14. lying on the pitch
15. at night
16. events
17. playing football
18. advice
19. worried
20. good weather
21. hospital

Obair do bheirt
Anois déanaigí roinnt cainte faoi na ceisteanna thíos, déanaigí iarracht freagraí na 
gceisteanna a aimsiú go sciobtha!
1. Céard a tharla le linn an chluiche peile?
2. Cá ndeachaigh an buachaill leis an gcos gortaithe?
3. Cé mhéad buachaill atá le feiceáil i bpictiúr a haon?

Cúinne na Teicneolaíochta
Cúpla suíomh iontach suimiúil anseo daoibh. Ar chuala sibh fúthu?

Make Beliefs Comix: Bain triail as an suíomh iontach seo. Is féidir le daltaí  a ngreannáin
féin a dhearadh ag baint úsáide as an suíomh seo. Tá sé an-éasca an suíomh a úsáid agus is
féidir an greannán críochnaithe a sheoladh ar aghaidh ar ríomhphost. Tuilleadh eolais ag:
http://www.makebeliefscomix.com/

Dear do nuachtán féin!: Ar an suíomh seo tá fáil ar theimpléid mhaithe a chuirfidh ar bhur
gcumas nuachtáin a dhearadh sa rang ríomhaireachta. Tá na teimpléid seo ar fáil saor in
aisce agus is féidir iad a íoslódáil, a athrú agus a shábháil go héasca. Fiú tugtar rogha duit
teimpléad tablóideach nó teimpléad do mhorbhilleog a roghnú. Smaoineamh iontach i
gcomhair tionscnaimh bhig do lucht na hidirbhliana - nuachtán Gaeilge na scoile a fhoilsiú!
http://www.cleo.net.uk/index.php?category_id=317

Aip na seachtaine: Is féidir an foclóir Gaeilge Collins Irish dictionary a fháil don fhón póca
anois. Tá sé ar fáil ar na fóin chliste - Android agus iPhone agus ar an iPad freisin. Déan
cuardach ar Google Play Store nó iTunes chun teacht ar an aip seo. 

Freagraí
1.Ghortaigh X a chos go dona le linn an chluiche
2.Chuaigh an buachall chuig an ospidéal i gcarr an mhúinteora
3.Tá triúr bhuachailí le feiceáil i bpictiúr a haon. 

OSSP - Athrú aeráide agus maoirseacht

OSPS - Cúram coirp
Cuid thábhachtach de bheith ag mothú agus ag breathnú
go maith is ea do chorp a choinneáil glan. 

Coinneáil glan
Tá sé tábhachtach tú féin a choinneáil glan.. Seo a leanas
roinnt eolais bhunúsach chun go mothóidh tú go maith.
Boladh glan :
Tosaíonn boladh trom ag teacht ó do chorp nuair a
shroicheann tú caithreachais. An cúis atá le boladh coirp
ná :
• Ceimicí san allas
• Fuíollábhar a thagann amach tríd an 

gcraiceann
• Baictéir ar an gcraiceann 
• Éadach nach bhfuil nite, stocaí agus fo-éadaí, 

ach go háirithe.

Níochán 
Tóg cith agus folcadh gach lá agus úsáid díbholaíoch.
Nigh tú féin má tá tú tar éis allas a chur.

Éadach
Faigheann éadaí salach, mar sin is ceart iad a athrú agus a

níochán go rialta - go háirithe na fo-éadaí agus na stocaí
mar go luíonn héadaí sin chomh gar don chraiceann agus
bailíonn siad cealla caillte agus allas.

Gruaig
Cruthaíonn do phlait cealla craicinn caillte, allas agus ola,
mar sin tá sé tábhachtach do ghruaig a níochán go maith
go laethúil. 

Fiacla
Ba cheart d’fhiacla a níochán agus úsáid a bhaint as flas
faoi dhó sá lá, ar a laghad. Fanann bia agus siúcra i do
bhéal agus lobhann siad na fiacla.

Lámha
Meallann lámha galair agus salachar. Faightear an chuid is
mó de ghalair, go hairithe slaghdán agus pianta boilg, ó
bheith ag cur lámha nach bhfuil nite suas chuig d’éadán.

Cosa
Tá na faireoga allais is mó i do chosa, mar sin ba cheart do
chosa a níochán gach lá.

Is é an domhan forbartha ceann de na tru-
aillitheoirí is mó a dhéanann dochar don
atmaisféar. Chomh maith le dochar a
dhéanamh don atmaisfeár, déanann sé
dochar do dhaoine le triomach, tuillte agus
spéirlingí. Gach gníomh a thógann muid
bíonn tionchar aige ar an atmaisfeár, mar
sin tá ár maoirseacht tábhachtach. Tá na
fadhbanna domhanda. I measc na bhfad-
hbanna tá ídiú an chisil ózóin, téamh
domhanda, baisteach aigéadach, dífho-
raisiú, truailliú núicléach agus dainseár a
dhéanamh den fhiadhúlra. 

An tseachtain seo agus an tseachtain seo
chugainn beidh muid ag plé leis na fáthanna
atá le hathrú aeráid : 

Téamh domhanda
Nuair a dhóitear breoslaí iontaise tairgíonn

siad aonocsaíd charbóin. Cruthaíonn
aonocsaíd charbóin, gás meatáin agus
clórafluaracarbóin CFCanna, a dtugtar gás
cheaptha teasa air. Tarlaíonn téamh
domhanda nuair a  sháinnítear gathanna na
gréine i sna gáis seo ionas nach féidir leo dul
trí atmaisféar an domhain. Cruthaíonn an
téamh domhanda sin athrú aeráide. Leánn
na oighearchaidhp nuair ardaíonn teocht
an domhain. Is é an tionchar a bhíonn aige
seo ná ardú a chur ar leibhéal na farraige
agus tarlaíonn tuilte dá bharr sin. 

Ídiú an chisil ózóin
Nuair a scaoileann muid ceimicí saorga
isteach san atmaisféar scriosann siad an
ciseal ózóin. Dá ózóin a bhíonn againn is
mó a nochtaítear muid do ghathanna ultra-
ivialaite nithe atá mar chúis le hailse
craicinn agus athrú aeráide. 

Díospóireacht sa Rang
Tá aithne agat ar dhuine a bhfuil fadhb acu le boladh coirp. Bíodh
díospóireacht sa rang agaibh faoin mbealach is fearr chun deileáil leis
an bhfadhb ó na roghanna seo leanas :
1. An duine sin a aonrú. 
2. Oscail na fuinneoige agus scaoil le húraitheoir aer sa rang.
3. Labhair leis an duine go príobháideach agus inis dóibh go mb’fhéidir
go bhfuil fadhb acu le boladh coirp. 

Lean muid ar: Le tacaíocht ó:

Comhairle Gairmthreorach

www.oideachas.gaelsceal.ie
Gaelscéal ar Scoil

www.

oideachas.

gaelsceal.ie

Nua an tseachtain seo ag
www.oideachas.gaelsceal.ie
Nua ar líne an tseachtain seo
• Freisin féach ar fhíseán faoi príomhphointí na nótaí OSSP agus OSPS atá sa 

nuachtán an tseachtain seo.  
• Podchraoltaí de fhreagraí samplacha bunaithe ar shraith pictiúr 4 agus 5. 

Tá an t-ábhar seo leanas le fáil ar an suíomh:
• Ábhar tacaíochta do béaltrialacha na hArdteiste agus an Teastas Shóisearaigh
• Ábhar cluastuisceana
• Ábhar léamhthuisceana
• Ábhar teagaisc bunaithe ar na míreanna idirlín “Na Rúin” agus Údar 
• Ábhar tacaíocht d’fhoghlaim na gramadaí
• Ábhar físe agus scríofa bunaithe ar théamaí churaclaim an OSSP agus OSPS.

Cén chaoi le bheith i d’Innealtóir
Tá go leor béime á chur ar cúrsaí innealtóireach-
ta, eolaíochta agus aon post a bhaineann le
hearnáil theicneolaíocht an eolais faoi láthair.
Mar gheall ar an méid cúrsaí/postanna difriúla is
féidir a fháil san earnáil innealtóireachta, tá sé
deacair ar mhic léinn a n-intinn a dhéanamh suas
faoin treo is fearr a dhul. Tá níos mó ná bealach
amháin ann chun gairm a bhaint amach mar
innealtóir. Is féidir Céim Onórach Innealtóireach-
ta (Leibhéal 8) a déanamh, a chuireann formhór
na gcoláistí agus na n-ollscoileanna ar fud na tíre
ar fáil. Is féidir leat na réimsí speisialtachta
innealtóireachta is mó a thaitníonn leat a roghnú
ag tús an chéad bhliana den chúrsa nó cúrsa gin-
earálta san innealtóireacht a dhéanamh sa chéad
bhliain nó sa dara bhliain agus ansin réimse
speisialtachta a roghnú ina dhiaidh sin. Chun
cúrsaí innealtóireachta a dhéanamh in Ollscoil,
bíonn grád C3 nó níos airde ag teastáil ar
pháipéear onóracha matamaitice san Ardteist.
Bíonn ábhar eolaíochta ag teastáil freisin.
Faightear áit ar na cúrsaí seo bunaithe ar thorthaí
na hArdteistiméireachta agus déantar iarratais
tríd an gcóras CAO. 

Is féidir cúrsa innealtóireachta a dhéanamh in
Institiúid Teicneolaíochta gan grád ardleibhéil sa
mhatamaitic nó fiú in ábhar eolaíochta san
Ardteistiméireacht a bheith agat. Is cúrsaí dhá
bhliain, trí bliana nó ceithre bliana iad seo. Tá
cúrsaí teicneora ar fáil i bhformhór na gcoláistí le
haghaidh gach disciplín innealtóireachta ar

cuireadh síos orthu. Is féidir leat obair a fháil mar
theicneoir tar éis caílíocht dhá bhliain a bhaint
amach nó leanacht ar aghaidh agus gnáthchéim
(Leibhéal 7) a dhéanamh agus ansin céim
onóracha (Leibhéal 8) a bhaint amach. 

Beidh sárdheiseanna ar fáil do theicneoirí agus
d’innealtóirí gairmiúla ina lán de na réimsí
difriúla innealtóireachta ach amháin, b’fhéidir,
innealtóireacht shibhialta mar gheall ar an titim
atá san earnáil thógála faoi láthair.

Bíonn tréimhse taithí oibre i gceist le go leor de
na cúrsaí tríú leibhéal agus is ar an láthair oibre is
mó a fhoghlaimíonn innealtóirí a gceird. Cuire-
ann an cúlra staidéir agus an taithí chúlra ar a
gcumas anailís a dhéanamh ar fhadhbanna agus
réitigh theicniúla a sholáthar. 

Ar an gcúis seo, bíonn siad in ann iad féin a
chur in oiriúint do thionscail éagsúla. I gcás roin-
nt mhaith innealtóirí, faigheann siad postanna
bainistíochta taobh istigh de dheich mbliana
dóibh a bheith ag obair san earnáil
innealtóireachta. Tá oideachas leanúnach táb-
hachtach d’innealtóirí. Mar mura mbíonn an t-
eolas is déanaí ag an innealtóir beidh sé níos
deacra ardú céime a fháil i gcomórtas le daoine
eile a bhfuil an t-eolas acu. 

Tosaíonn formhór na gcéimithe ar thuarastal
tuairim is €27,000 sa bhliain, agus é seo ag
méadú go dtí €35,000 tar éis cúpla bliain. Tá an-
chuid deiseanna ann thar lear – an Ríocht Aon-
taithe an áit is coitianta, agus ansin Tuaisceart na
hEorpa. 

Deiseanna
Beidh ról tábhachtach ag innealtóirí leictreacha
amach anseo i bhforbairt an comhshaoil inbhua-
naithe. Tá réimse leathan gairmréimeanna ar fáil
mar innealtóir, teicneolaí nó mar theicneoir.
Deiseanna eile fostaíochta san earnáil seo ná:
• Corparáidí a sholáthraíonn fuinneamh
• Cuideachtaí bogearraí agus seirbhísí
• An státseirbhís
• Gníomhaireachtaí a dhéanann 

monatóireacht theicniúil
• Institiúid taighde agus oideachais.

Innealtóireacht Leictreonaice
Is é atá i gceist le hInnealtóireacht Leictreonaice
ná ciorcaid leictreonacha a dhearadh agus a
thástáil a úsáideann na hairíonna leictreonacha i
gcomhpháirteanna, mar shampla, friotóirí,
toilleoirí, ionduchtóirí, dé-óidí agus trasraitheoirí
chun feidhmiúlacht ar leith a bhaint amach.
Déanann innealtóirí leictreonaice déantús tre-
alaimh leictrigh agus leictreonaice a dhearadh, a
fhorbairt, a thástáil, a mhaoirsiú agus déanann
siad taighde air. Bíonn ról lárnach acu i soláthar
an-chuid den trealamh teileachumarsáide a
úsáidimid sa mbhaile mar shampla, fóin phóca,
an ríomhaire pearsanta, an iPod agus ceamaraí
digiteacha. 

Oibríonn an chuid is mo de na hinnealtóirí
leictreonaice i réimsí a bhfuil dlúthbhaint acu le
ríomhairí, gléasanna leighis, intleacht shaorga
agus róbataic. Díríonn a gcuid oibre ar tháirgí

leictreonaice nua a dhearadh, a chothú agus a
thástáil agus réitigh theicniúla a aimsiú ar fhad-
hbanna oibríochta. Mar chuid dá n-obair, bíonn
sé i gceist freisin meastacháin a thabhairt maidir
leis an méid ama agus an costas a bheadh i gceist
le tionscadail innealtóireachta. 

Tacaíonn teicneoirí innealtóireachta leictreon-
aice le hinnealtóirí sa taighde, dearadh, san fhor-
bairt agus sa chothabháil a dhéantar ar thre-
alamh nó ar tháirgí leictreonaice. Baineann an
obair a bhíonn ar bun acu de ghnáth le
deisiúcháin agus cothabháil a dhéanamh ar
tháirgí, idir fheistí digiteacha, fóin phóca,
ríomhairí pearsanta agus chórais rianaithe
satailíte. Tá deiseanna ann freisin i ndíolacháin
theicniúla agus i bhfoilseacháin theicniúla do
theicneoirí. 

Meicitreonaic/innealtóireacht leictrimheicniúil
Is éard atá sa Mheicitreonaic nó Innealtóireacht
Mheicniúil agus Leictreonaic, ná an dá réimse
seo a leanas nasctha lena chéile: innealtóireacht
mheicniúil agus innealtóireacht leictreonaice. Is
éard atá i gceist leis seo ná comhtháthú a
dhéanamh ar innealtóireacht mheicniúil agus
leictreonaic le rialú cliste ríomhaireachta i ndear-
adh agus i ndéantús táirgí agus próiseas, mar
shampla, iPod, DVD, róbait agus ceamaraí dig-
iteacha. 

Patricia Uí Fhlaithearta
Comhairleoir Gairmthreorach

Innealtóireacht mar shlí bheatha



NODA

TRASNA
1 Ball de choiste nó de bhord (8)
4 Eolas (4)
7 I dtreo, go (5)
8 Ólann tú tae nó caife as (5)
11 Caithfidh tú cinneadh a dhéanamh nuair a thagann an 

--- ar an tairne! (3)
13 Ná bog, bí foighneach (3)
14 B'fhéidir go gceannófá bia leasaithe - 9 síos mar 

shampla - i gceann acu seo (4)
15 Bróga dubha a dhéanamh níos duibhe agus gile ag an 

am céanna? (4)
17 Príosúnach le linn cogaidh (4)
20 Scéal nach féidir a insint (5)
22 Fuaim áthais agus grinn (5)
24 Comhartha ón corp go bhfuil tú te (5)
26 Barraíocht (7)
26 Luath sa saol (2)
29 An sé ú lá den tseachtain (7)

SÍOS
2 Duine tinn, nó san ospidéal (5)
3 Ar imeall na tíre, mar a thagann an fharraige isteach (3)
5 Compord, suaimhneas (5)
6 Is ar ----- a chéile a mhaireann na daoine, deirtear (5)
9 Bia, faightear go minic é báite le hanlann trátaí (7)
10 Dán (4)
11 Foirne nó daoine in aghaidh a chéile ag iarraidh duais 

a bhuachan (8)
12 Brabús as iasacht (2)
13 Aosta, éirithe níos mó (5)
16 Conspóid, aighneas (7)
18 Alt uatha (2)
19 Bhí dhá cheann acu sa Bhíobla - an Sean cheann agus
an ceann nua (6)
21 'Sé Allah an neach a creideann na hIoslamaigh ann (3)
23 Áit chónaí (5)
25 Gan mórán láidreachta ann (3)
27 Créatúr mara, mamach, a fhaightear san Artach (3)

Crosfhocal  21.11.2012

Duais na seachtaine
Bronnfar dearbhán €20 
urraithe ag Cló Iar-Chonnacht 
ar bhuaiteoir na seachtaine.
Ní mór iarratais a bheith ar ais roimh 
26.11.2012 chuig: Crosfhocal, Gaelscéal, 
15 Sráid an Mhargaidh, Gaillimh.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
14.11.2012

Indreabhán, Conamara, Co. na Gaillimhe. Tel. +353-91-593307
www.cic.ie

Buaiteoir na Seachtaine seo: 
Máire Bean Uí Fhearadhaigh
Cuar an Chláir, 

An focal deireanach
Le Alison Ní Dhorchaidhe

Faoiseamh cánach a éileamh 

Freagra: 
FÉADFAIDH tú réimse
faoiseamh cánach a éileamh,
ag brath ar do chúinsí. Murar
éiligh tú faoiseamh cánach a
bhí tú i dteideal a fháil i
mblianta roimhe seo, féad-
faidh tú aisíocaíocht a éileamh
ar aon cháin a ró-íoc tú dá
bharr. Tá teorainn ama ceithre
bliana i gceist, mar sin, ní mór
duit aon aisíocaíocht a éileamh
le haghaidh 2008 faoi
dheireadh 2012.

Go ginearálta, tá gach duine

i dteideal creidmheas pearsan-
ta cánach a fháil. Is ann do
chreidmheasanna breise a
bhraitheann ar do stádas sib-
hialta (lena n-áirítear cibé acu
an bhfuil tú i do bhain-
treach/bhaintreach fir, páirt-
néir sibhialta marthanach nó
tuismitheoir aonair) agus ar
d’aois más níos sine ná 65 atá
tú. 

Áirítear le faoiseamh lena
mbaineann fostaíocht crei-
dmheasanna cánach le
haghaidh oibrithe ÁSPC agus
síntiúis cheardchumainn a
íocadh a fhad le deireadh 2010. 

Áirítear le faoiseamh lena
mbaineann sláinte faoiseamh
cánach le haghaidh costais
leighis agus roinnt costais fia-
clóireachta. Deonaítear
faoiseamh cánach le haghaidh
árachas príobháideach sláinte

ag an bhfoinse – laghdaítear an
phréimh a íocann tú ag luach
an fhaoisimh. Anuas air sin, tá
fáil ar fhaoiseamh ar tháillí
teach altranais; cúramóir a
fhostú; nó má chuireann céile
amháin cúram ar fáil sa bhaile.
Féadfaidh tú breis crei-
dmheasanna a éileamh má tá
leanbh nó gaol á choimeád
agat atá ar éagumas.

Má bhíonn costais
oideachais le híoc agat, féad-
faidh tú faoiseamh cánach a
éileamh ar tháillí teagaisc le
haghaidh cúrsaí faofa tríú leib-
héal.

I gcás costais tithíochta,
d’fhéadfá bheith i dteideal
faoiseamh cánach a fháil ar
cíos má bhí teach ar cíos
cheana féin agat an 7 Nollaig
2010. Féadfaidh tú faoiseamh
cánach a fháil ar tháillí seirb-

híse a íocadh a fhad le
deireadh 2011. Deonaítear
faoiseamh ar ús morgáiste ag
an bhfoinse – laghdaítear na
tráthchodanna morgáiste ag
luach an fhaoisimh.  Má tá
seomra ligthe ar cíos agat i do
theach ar a mhéid agus
€10,000 sa bhliain, féadfaidh
tú faoiseamh a éileamh ar an
ioncam uaidh. 

Ina theannta sin, féadfaidh
tú faoiseamh cánach a éileamh
trí dhul i dteagmháil le hoifig
réigiúnach na gCoimisinéirí
Ioncaim. Ina theannta sin, is
féidir an chuid is mó díobh a
éileamh ar líne – féach rev-
enue.ie chun teacht ar shonraí. 

Tá faisnéis le fáil freisin ar
líne ag citizensinformation.ie
agus ón tSeirbhís Teileafóin um
Fhaisnéis do Shaoránaigh,
0761 07 4000.

Ceist:
Níor éiligh mé
m’fhaoiseamh cánach go
léir le blianta beaga anuas.
Céard is féidir liom a
éileamh anois?

Lasair Inspioráide sa Dorchadas
“AN Nollaig fá dheireadh, thug mé mo
chroí duit...” Agus mo chiall is m’anam
fosta! 

Seo muid arís, ag baint na sála dá
chéile sna siopaí cheana féin fá choinne
bronntanais Nollag a cheannacht agus
níl an duilleog dheireannach tite de na
crainn go fóill fiú! Bíonn ár n-intinn
scriosta ag na hamhráin fhéiltiúla á
seinm go hard inár gcluasa arís is arís is
arís eile. Níl! nílim ag brionglóid ar Nol-
laig bhán, go fóill cibé ar bith! 

Bíonn muid uilig ag gearán faoi seo, ag
rá go dtagann an Nollaig orainn níos
luaithe achan bliain, agus tá a fhios ag
achan duine go bhfuil an rud uilig
craiceáilte. 

Ní mhothaíonn sé ceart ná nádúrtha ar
chor ar bith, agus níl sé. 

Cuireadh ruaig ar thaibhsí agus ar
shíoga na Samhna nuair a chuireadh na
soilsí á lasadh agus maisiúcháin lonracha
suas chomh luath sin. 

Bhítí á rá go minic, nuair a bhí mé óg,
gur cuireadh ruaig ar na síoga le teacht
an leictreachais, agus is fíor sin; go
liteartha, cuireadh stad leis na scéalta
agus aithris an tseanchais i measc an
phobail nuair a tháinig an raidió agus an
teilifís inár saoil... 

Is dóiche go bhfuil mé ag scríobh in
aghaidh an tráchtálachais leis seo, agus
an dóigh a bhfuil muid ag imeacht ó
chúrsa nádúrtha na séasúr ar mhaithe le
féilire claonta na gcaipitlithe. 

Ní hamháin sin, ach feictear dom go
bhfuil coimpléasc againn i leith an dor-
chadais; is ábhair ‘tabú’ nó geis iad an
dorchadas agus an bás sa tsochaí se’a-
gainne, bíonn muid á seachaint leis na

soilsí Nollag a chur ar siúl sna sráideanna
chomh luath is atá an tSamhain linn agus
tuilleadh uachtair frith-aosaithe a chur
ar ár n-éadain againn. 

Ach, is cuid den tsaol iad, in ainneoin
an dhearcaidh chlaonta se’againn, agus
mholfainn go mba chóir dúinn glacadh
leis an séasúr dorcha, séasúr na caillí,
cionn is go bhfuil léargas agus inspioráid
le fáil ann.

Cluintear an frása “Ó Shamhain go
Bealtaine” nuair a dhéantar tagairt don
bhéaloideas agus don chultúr traidisiún-
ta, agus samhlaítear daoine cois tine ag
inseacht scéalta, ag gabhail amhrán is ag
aithris filíochta. 

Sin agat Oireachtas na Samhna! 
Is cosúil gur ghlacadh leis an tréimhse

idir Samhain agus Bealtaine mar am
cruthaitheach. Is iomaí trácht déanta ar
na filí fadó ag cumadh na filíochta sa dor-
chadas. 

Nuair a dhúnann tú do shúile, tagann
íomhánna na samhlaíochta ós do
chomhair. Spreagann an ciúnas is an
dorchadas céadfaí na haigne, ligeann sé
don inspioráid a theacht dúinn níos fusa

ná mar a thiocfadh fá sholas na gréine
agus gníomhaíocht an tsamhraidh.
Caitheann muid an séasúr grianmhar
(bhuel, níos grianmhaire ná seo cibé ar
bith!) ag bailiú taithí agus eachtraí mar a
dhéanann an t-iora rua le cnónna, agus
thig linn iad a úsáid mar ábhair
chruthaitheacha le cur le chéile sa séasúr
ciúin agus rud úr, dearfach a chur á gho-
radh fá shábháilteacht bhrothallach an
dorchadais.

Níl mé ag rá go mba chóir dúinn a bhei-
th inár suí sa dorchadas agus filleadh ar
na laethanta atá thart gan áiseanna nua-
aoiseacha, ar ndóigh! 

Níl mé ach ag maíomh go bhfuil
saibhreas agus áilleacht le fáil sa
gheimhreadh agus nach ceart dúinn é a
dhiúltú mar thréimhse gan dearfacht ar
bith. 

Tá dúlra an taobh seo den domhan ag
glacadh faoisimh, agus ba chóir dúinne
an rud céanna a dhéanamh. Seo linn am
an inbhreithnithe, am fá choinne mach-
namh a dhéanamh orainn féin agus ar an
saol atá againn, aire a thabhairt dúinn
féin, ár scíth a ligean, agus sult a bhaint
as an bhféasta de bhia blasta an
fhómhair. 

Seo uair mhaith fá choinne dea-rúin
úir a dhéanamh, caithimh aimsire úir a
phiocadh suas agus scileanna úra a fhe-
abhsú. I dtraidisiún na nGael/na gCeil-
teach, ba í an tSamhain tús na bliana
úire; tháinig an oíche roimh an lá, an
geimhreadh roimh an samhradh. 

Fásann an bláth i ndorchadas na cré
roimh scaoileadh amach dó san earrach.
Mar sin, faigh an mhisneach agus dóchas
istigh ionat féin le linn na dúluachra! 

Tá na
‘Pumas’
Anseo! 
Dé Sathairn - Cluiche Idirnáisiúnta, Éire v 
An Airgintín, Staid Aviva @ 1400, Beo ar RTÉ 2 

Gráinne McElwain

N
ÍL an Airgintín
tar éis Éire a
bhualadh in
Éirinn go fóill
ach an athróidh

sé sin an Satharn beag seo? 
Is é bun agus barr an scéil

ná go gcaithfidh Éire an Air-
gintín a bhualadh i Staid
Aviva má tá siad ag iarraidh
fanacht chun cinn ar an
mBreatain Bheag agus ar
Samó ar liosta fiúntais an
domhain agus tarraingt do
Craobh Rugbaí an Domhain
2015 timpeall an chúinne
uainn. 

Faoi láthair, sa seachtú áit
atá Éire, áit chun tosaigh ar
an mBreatain Bheag a chaill
in aghaidh Samó an tseach-
tain seo caite agus tá an Air-
gintín sa séú háit, fiú is gur
chaill siad in aghaidh na
Fraince 39-22. 

Níl Éire ag iarraidh titim
taobh amuigh den ochtú
háit ar an liosta seo agus sin
é an fáth go bhfuil an cluiche
seo chomh tábhachtach.

D’éirigh le foireann na
hÉireann Fidsí a bhualadh
go furasta i bPáirc
Thuamhain, 53-0, an tseach-
tain seo caite agus cé nach
raibh aon leas le baint as an
gcluiche sin, thug sé bua do
na hÉireannaigh rud nach
raibh déanta acu le cúig
chluiche anuas. 

Ina theannta sin, thug sé
deis do chóitseálaí na foirne,
Delcan Kidney, féachaint ar
na himreoirí óga- an chéad
ghlúin eile - agus is dócha go
raibh sé an-sásta leis an
méid a chonaic sé ar an
oíche. Bhí na himreoirí ó

Chúige Uladh iontach, go
háirithe Craig Gilroy, Luke
Marshall agus Paddy Jack-
son a raibh sárchluiche acu
le luas Gilroy ag seasamh
amach agus é ag aimsiú trí
úd chomh maith. 

Tá sé deacair a chreidbháil
nach bhfuil Gilroy ag tosú le
Cúige Uladh. B’iontach an
toradh é seo chun foireann
na hÉireann a spreagadh ach
gan dabht is dúshlán iomlán
eile é an cluiche in aghaidh
na bPumas.

Ceithre bliana ó shin, bhí
an cheist chéanna le frea-
gairt ag Éire. Bhí ar Éire na
Pumas a bhualadh chun iad
féin a choinneáil sna chéad
ocht áit ar liosta fiúntais an
domhain. 

Ba é an chéad bhliain ag
Kidney i gceannas agus
bhuaigh Éire 17-3. Ach, mar a
d’admhaigh Declan Kidney é
féin, seo an dúshlán céanna
ach le painéal níos sine ná
mar a bhí ceithre bliana ó
shin. 

Seo foireann iomlán nua
ag an Airgintín chomh
maith, ach tá siad láidir agus
brúidiúil in amanna. Deir
Kidney  go bhfuil foireann na
hAirgintíne “níos aclaí anois
agus nuair a d’imir muid in
aghaidh na bPumas ceithre
bliana ó shin bhí gach duine
ag súil go mbeadh an lá linn
mar ní raibh ach trí seachtain
acu le chéile mar fhoireann.
Anois tá siad le chéile tim-
peall deich nó aon seachtain
déag agus is foireann iontach
iad”.  

Ní amháin sin, ach chaith
siad an samhradh ag imirt in
aghaidh na hAstráile, na
Nua-Shéalainne agus an na

hAfraice Theas agus
seasfaidh an taithí sin dóibh.

Is maith an rud é gur imir
na himreoirí óga sa gheansaí
glas go maith an tseachtain
seo caite mar seans maith go
mbeidh siad ag teastáil. Ní
bheidh seisear de na him-
reoirí sinsearacha ag imirt
mar gheall ar ghortuithe
agus tá imní anois faoi John-
ny Sexton agus Eoin Red-
dan. 

Má chailleann Éire an
cluiche seo, cuirfidh sé níos
mó brú ar Declan Kidney
agus conradh s’aige ag
teacht chun deiridh tar éis
na Sé Náisiún. Mar sin, tá
iarracht mhór ag teastáil ón
bhfoireann ar fad Dé
Sathairn.

Mar fhocal scoir, ní bheidh
Horacio Agulla, Lucas Gon-
zalez Amorosino ná Juan
Figallo ar phainéal na hAir-
gintíne. Beidh an
leathchúlaí amuigh, Juan
Martin Hernandez, ar fáil
arís tar éis gortaithe a bhain
dó in aghaidh na Breataine
Bige agus tiocfaidh Santiago
Fernandez agus Maximil-
iano Bustos, a imríonn le
Montpellier, isteach sa
phainéal. 

Tá sé deacair a mheas cá
seasann foireann na hÉire-
ann, ach beidh níos mó
eolais againn fúthu san
oíche Dé Sathairn. Mar a
luaigh Donncha O’Callaghan
i rith na seachtaine,  “ Is ar
thoradh an chluiche seo a
thabharfar breithiúnas
orainn agus mar a d’éirigh
linn i gcluichí idirnáisiúnta
na Samhna,” agus ní féidir
leat argóint a chur ina
choinne sin. 

Jonathan Sexton, Éire 
[PIC : RAY MCMANUS / SPORTSFILE]

Ar an gclaí Le John Allen 

Féasta Iomána an Ghreimhridh 
C

HUIR an aimsir agus tais-
péantas an réiteora
isteach ar Chraobh Sinsir
Iomána na Gaillimhe an
Domhnach seo caite.

Ar lá liath gruama, thug Naomh
Tomás abhaile an Chraobh Contae
den chéad uair riamh in ainneoin
gach a raibh ina gcoinne.

Bhíodar i bhfad níos fearr ná Baile
Locha Riach, agus ar lá a bhí deacair
don dá fhoireann d’imríodar stíl
dheas tomhaiste iomána chun an
Corn a thabhairt leo.

Ar ndóigh, ba é an lántosach,
Ritche Murray, an laoch scórála a
fuair trí chúl, a sheas amach sna
tosaithe, ach mar aon leis bhí laochra
ar fuaid na páirce acu.

Agus cad é mar ócáid a bhí ann do
chlann De Búrca a raibh an t-athair
John ina bhainisteoir ar an bhfoire-
ann agus seisear mac ag críochnú an
chluiche stairiúil seo.

Tá ard-mholadh tuillte acu as an
tslí inar choimeádar a gcinn don
seasca nóiméad.

Bhí sé dochreidte nach bhfuair
scata imreoir cártaí dearga mar is
fada an lá ó chonaic mé taispéantas
réiteora a bhí chomh lag le ceann an
Domhnaigh agus gan aon chárta
dearg a bheith tugtha amach aige.

Cibé rud é, bhuaigh an fhoireann
ab fhearr agus is dócha go bhfuil an
ceiliúradh faoi lán seoil go fóill.

Tógfaidh Craobh Sinsir Iomána na
Mumhan lár stáitse an deireadh
seachtaine seo nuair a rachaidh
Sáirséalaigh Dhurlais chun páirce i
gcoinne De La Salle Phort Láirge.Tá
sé deacair a thuiscint nach bhfuil
Craobh Cúige buaite ag fhoireann
Thiobraid Árann go fóill agus níos
mó ná tríocha Craobh Contae buaite
acu.

Tá dul chun cinn ollmhór déanta
ag buachaillí na nDéise le cúpla bli-
ain anuas.Bhuadar a gcéad Craobh
Contae in 2008.Chuireadar ceann
cúige leis sin ach chinn orthu i
gCraobh na hÉireann i gcoinne Phort
Omna na Gaillimhe a bhí i bhfad
rómhaith dóibh ar an lá. In 2010,
bhuadar an dara Craobh Contae agus
arís chuireadar an Chraobh Cúige leis
ach arís ní rabhadar sách maith. 

An uair sin ba iad Droichead an
Chláirín a chuir deireadh leo sa i
gcluiche Leathcheannais a bhí ina
eipic cheart.Chríochnaigh an cluiche
sin leis an scór Droichead an Chláirín
3-22, De La Salle 1-27, i ndiaidh am
breise.Bhí an choimhlint cothrom
deich n-uaire ar fad agus is ag an
mbás a sciob leaids na Gaillimhe an
bua le cúl iontach ón bhfear lár
páirce, Éanna Murphy. Ar ndóigh
thug foireann na Gaillimhe an
Chraobh Náisiúnta leo ar Lá le
Pádraig.

Mar sin tá fhoireann na nDéise fós
gan Craobh Sinsir Náisiúnta.

An Domhnach seo, cuirfidh siad

chun páirce i ndiaidh cluiche
leathcheannais inar imríodar faoi
bhun an phar. Thug cúl déanach
John Keane bua dóibh ag an
deireadh agus tá a fhios acu go bhfuil
orthu feabhsú go mór.Thosaíodar go
láidir ach ní rabhadar ábalta fáil
réidh ró-éasca le Chóra Chaitlín.
Chuireadar a lán ar fóraoil sa chéad
leath agus bhí an t-ádh leo gur chuir
an galar céanna (liathróidí amú)
isteach ar fhoireann an Chlár sa dara
leath.

Ach bhí an t-ádh dearg orthu le cúl
an Cathánach ag an deireadh thiar.

Tá buntáiste dhá chluiche sa
chomórtas ag na Sáirséalaigh agus

dhá chluiche a bhí cothrom go leor.
Ní raibh mórán idir iad féin agus Cill
Mocheallóg sa chluiche ceathrú
ceannais agus ní raibh an bua cin-
ntithe acu i gcoinne Sháirséalaigh
Chorcaí go ham cúitimh. Ar an
Domhnach seo, ceapaim go bhfuil
siad ag dul isteach sa cluiche mar
rogha na coitiantachta agus aon-
taíonn na geallghlacadóirí liom.

Tá meascán maith d’óige agus de
thaithí acu. Tá Pádraig Maher ina
mháistir ag uimhir a sé, Micheal
Cahill in aice leis ag uimhir a seacht
agus Johnny Enright, a bhfuil cuid
maith ciliméadar ar an clog aige, ina
rí i lár na páirce. Le Lar Corbett, Pa

Bourke agus naoscaire tapa in Aidan
McCormack sa cúinne, tá tosaithe
den scoth acu.

Ar ndóigh tá a laochra féin ag De
La Salle freisin i bhfoirm Stephen
Brenner sa chúl , Stephen Daniels,
Bryan Phelan agus Kevin Moran sna
cúlaithe. Imríonn Réalta Éireann na
bliana, John Mullane, ag uimhir a
cúig déag agus an t-ógánach, Jake
Dillon, sna leath-thosaithe.

Ní raibh ach cúilín amháin
eatarthu (0-10, 0-9) dhá bhliain ó
shin nuair a bhuaigh De La Salle.
Beidh sé cothrom go leor arís, ach an
uair seo ceapaim go mbeidh an bua
ag na Tiobradaigh.

D’fhógair imreoir iontach
Luimnigh, Brian Geary, go raibh sé
ag éirí as an iománaíocht idirchon-
tae. Bhí Brian ar an bpainéal i
mbliana ach níor piocadh é i gcoinne
Thiobraid Árann nó Chill Chainnigh.
Bhí sé gortaithe ag tús na bliana agus
níor éirigh áit a fháil ar an gcéad
chúigear déag do na cluichí móra.

Fear lách, macánta, dian atá ann, é
pósta agus clann air, agus is dócha go
bhfuil a fhios aige go bhfuil a rás rite
ag an leibhéal seo.

Is mór an trua go bhfuil sé ag éirí as
gan aon bhonn luachmhar sinsir a
bheith buaite aige ach tá a fhios aige
nach bhfuil sé ina aonar.

Captaen Naomh Tomás, Robert Murray, ar chlé, in éineacht le Richard Murray, agus iad ag tógáil an Choirn in airde. Bhuail Naomh Tomás ar Bhaile Locha
Riach sa Chluiche Ceannais chun Craobh na Gaillimh san iomáint a bhuachan. [PIC : RAY RYAN / SPORTSFILE]

Gráinne McElwain

SEO é mar sin, an rás deireanach i
bhféilire Formula 1 an Domhnach
beag seo i Sao Paulo na Brasaíle agus
don 27ú huair i stair an chomórtais
níl faic idir an dá iomaitheoir atá
amuigh chun tosaigh: Sebastian Vet-
tel (Red Bull) agus Fernando Alonso
(Ferrari). 

13 phointe a scarann an bheirt seo
faoi láthair agus Vettel ar thóir a thríú
Craobh Domhanda as a chéile. Níl
seo déanta ach ag beirt eile cheana,
Juan Manuel Fangio agus Michael
Schumacher. 

Tá carr níos fearr agus níos tapúla
ag Red Bull ná ag Ferrari ach níl Red
Bull sásta leis an ailtéarnóir atá sa
charr atá acu mar níl siad in ann
brath air. 

Theip air i gcarr Mark Webber, an
tiománaí eile atá acu agus bhí air éirí
as an rás in Austin, Texas an tseach-
tain seo caite. Ach tá Red Bull
muiníneach gur féidir leo é seo a
réiteach in am don Bhrasaíl cé gur
admhaigh Vettel gur cúis mhór imní
dóibh é.

Sin dea-scéal do Ferrari a bhfuil a
gcuid fadhbanna féin acu. Mar a
luaigh mé, níl carr s’acu chomh láidir

le Red Bull agus de réir na saineo-
laithe is ar aeraidinimic an chairr atá
an locht. 

Bhí rás iontach ag Alonso i Texas,
cé gur chríochnaigh sé 40 soicind
taobh thiar de Lewis Hamilton a
bhuaigh an rás agus Vettel a
chríochnaigh sa dara háit. Thosaigh
Alonso amach sa seachtú áit ag tús
an ráis ach shocraigh foireann Ferrari
séala an ghiarbhosca i gcarr Felipe
Massa a bhriseadh. 

Ba é an pionóis a cuireadh ar
Massa ná gurbh éigean dó an rás a
thosú san 11ú háit, cé gur cháiligh sé
don rása sa 6ú áit. Chiallaigh sé sin

gur bhog Alonso áit amháin chun
tosaigh ag tús an rása agus ní
dheachaigh sé sin amú ar Ferrari. Bhí
siad ag iarraidh gach seans a thab-
hairt dó críochnú sa chéad trí áit agus
d’oibrigh sé.

Sa Bhrasaíl, beidh ar Alonso a
bheith go maith sa bhabhta cáilithe
agus tosú sa chéad nó sa dara háit ag
tús an chúrsa le go mbeidh aon seans
aige an rás a bhuachan.  

Mura mbeidh an bua aige,  is cin-
nte nach mbeidh sé ábalta cur leis na
comórtais Formula 1 a bhuaigh sé in
2005 agus in 2006.  

Mar bharr ar an donas d’Alonso,

má chríochnaíonn Vettel sa cheathrú
háit nó níos fearr ní éireoidh le
hAlonso.  

Má chríochnaíonn Alonso sa dara
háit, caithfidh Vettel críochnú taobh
amuigh den chéad seacht n-áit agus
má éiríonn le hAlonso an tríú háit a
aimsiú, beidh sé ag súil go
gcríochnóidh Vettel taobh amuigh
den chéad naoi n-áit. 

Tá an chuma ar an scéal go mbeidh
Vettel ag buachaint a thríú Craobh
ach déarfainn go bhfuil casadh nó
dhó eile fós le theacht sa scéal seo
agus sin é an rud faoi Formula 1, is
féidir le haon rud tarlú ar an lá.

Súil Siar ar Aicsin
Peile na mBan
Gráinne McElwain

CEATHRÚ na Con as Maigh Eo agus
Domhnach Maighean as Muineachán
a bheas ag casadh ar a chéile i
gCluiche Ceannais Sinsir na gCluban-
na i bPeil na mBan i gceann coicíse
tar éis dóibh teacht tríd na babhtaí
leathcheannais an deireadh seach-
taine seo caite. 

Fuair Ceathrú na Con an lámh in
uachtar ar Ruagairí na hInse as Cor-
caigh 0-14 le 0-10 le Cora Staunton, a
bhuaigh a hochtú gradam Sárimreoir
na Bliana le déanaí, ag aimsiú 0-11. B

hí Michelle McGing iontach sna
tosaithe dóibh chomh maith agus
spreag sí an fhoireann sa dara leath
nuair a bhí siad 0-9 le 0-7 taobh thiar
agus 15 nóiméad le dul. 

Tá Corn Dolores Tyrell buaite ag
mná Mhaigh Eo faoi ceathair in 2002,
2007, 2008 agus 2011 agus bí cinnte
go mbeidh an-choimhlint acu in

aghaidh mhná Mhuineacháin.
Bhí bua furasta ag foireann

Mhuineacháin ar Shíol Maoluír as
Loch Garman 1-21 le 0-7 sa bhabhta
leathcheannais eile agus i ndairíre
bhí Domhnach Maighean i bhfad
róláidir ó thús go deireadh an
chluiche. 

Cé gur bhuaigh Síol Maoluír
Craobh Clubanna na hÉireann in
1996 agus in 1999 agus go raibh
deichniúr fós ag imirt ar an fhoireann
a bhuaigh an comórtas in 1999 ní
raibh siad maith go leor. Pat Quill,
Uachtarán Cumann Peil Gael na
mBan a bhí mar bhainisteoir ar an
bhfoireann agus bhí a fhios acu ar fad
gur bónas mór a bhí ann dóibh a
bheith tagtha chomh fada le cluiche
leathcheannais na hÉireann. 

Tá Domhnach Maighean tar éis
Craobh Clubanna na hÉireann a
bhuachan in 2006 nuair a fuair siad
an lámh in uachtar ar Cheathrú na

Con sa chluiche ceannais agus
bhuaigh siad arís é in 2009. 

Tá foireann fíorláidir acu agus
ochtar imreoirí Contae leo agus
chuidigh sé sin mar aon leis an taithí
atá acu go mór Dé Domhnaigh seo
caite. 

Ba chóir go mbeadh an-chluiche
ceannais againn i gceann coicíse agus
tá an dáta, an t-am agus an t-ionad
fós le cinntiú agus muid ag dul i gcló.
Sa ghrád idirmheánach, caithfidh Cill
Chiaráin/Cluain Bheirn (Gaillimh)
agus Naomh Parnell (Londain)  imirt
in aghaidh a chéile arís tar éis gur
chríochnaigh a gcéad chluiche
cothrom le 1-12 an taobh.  

Is iad an Chathair ó Tiobraid Árann
atá ag fanacht ar na buaiteoirí. I
ngrád na sóisear, beidh Thomas
Davis as Baile Áth Cliath agus an
Bóthar Buí as Corcaigh ag casadh ar a
chéile i gCluiche Ceannais Chluban-
na Sóisear na hÉireann.

Cora Staunton, Co. Mhaigh Eo.
[PIC : BARRY CREGG / SPORTSFILE] 

Vettel nó Alonso?

Fernando AlonsoSebastian Vettel

Schmidt, ó mhúinteoireacht
Béarla go bainistíocht Laighean  
I

S cuid lárnach é d'aon spórt. Ag
an am seo den bhliain, téann
cóitseálaí ar thóir imreoirí a
theastaíonn uathu a mhealladh
go dtí an club ina bhfuil siad. 

Ach is annamh a tharlaíonn sé go
meallann an t-imreoir an cóitseálaí
chuig foireann nua. Cas súil siar ar
2010 agus bhí bainisteoir Laighean,
mar cóitseálaí cúlaithe Clermont
Auvernge agus é ar thóir Isa Nacewa. 

Is ag an staid seo a luann Schmidt
gur chuir Nacewa ceist ar Schmidt
cén fáth nach dtiocfadh sé go hÉire-
ann chun dul i bhfeighil ar Laighin.  

"Bhíos ag iarradh Isa Nacewa a
thabhairt trasna go Clermont agus
mhol sé dom a theacht an treo seo.
Cheap mé gur beagáinín spraoi a bhí
ann ag an am ach fuair mé glaoch
gutháin chun a fháil amach an
mbeadh suim agam ann. Tarlaíonn
roinnt de na rudaí sin de thaisme," a
dúirt Schmidt le Gaelscéal an tseach-
tain seo caite agus é mbun
earcaíochta don bhliain seo
chugainn.  

"Seo é an t-am den bhliain ina
gcaitheann tú aghaidh ar an
earcaíocht. Má fhágann tú an mar-
gadh ar feadh tamaill fhada, is in
olcas a rachaidh cúrsaí agus is lú na
himreoirí ardchaighdeáin a bheidh ar
fáil. Tá roinnt de sin á dhéanamh
agam. 

“Fanann an sceideal réasúnta lán.
Déanaim iarracht súil a choimeád ar
na cluichí idirnáisiúnta agus dul
chucu chun a fháil amach conas mar
atá na himreoirí ag imirt.  

"Déanaim cinnte nach bhfaigheann
siad gortú - in ainneoin nach bhfuilim
in ann aon ní a dhéanamh má gor-
taítear iad. Tá súil agam gur féidir leo
a theacht slán agus go mbeidh siad
dearfach ina dhiaidh. Bheadh sé ion-
tach dá mba rud é gur féidir leo
toradh maith a fháil i gcoinne na hAir-
gintíne ach go háirithe."  

Tá sé ait le samhlú nárbh é seo an
chúis go ndeachaigh Joe Schmidt leis
an mbainistíocht, ach mar a tharla leis
an gcruinniú a bhí aige le Nacewa a
chuir tús leis an scéal, bhí tús níos aite
fós ag baint leis an chaoi gur thosaigh
sé ag bainistíocht.  

"Chaith mé ceithre bliana ag imirt
do Manawatu, agus stróic mé mo
theannán Aichill faoi dhó. Ag an am
sin, ní raibh an spórt proifisiúnta,
bhíos 25 bliain d'aois agus ag
múineadh. Mar mhúinteoir Béarla,
caithfidh tú an-chuid ceartúcháin a
dhéanamh agus seo an tslí ar tho-

saigh mé amach sa bhainistíocht.  
"Mheall siad mé chun cean-

nasaíocht a ghlacadh ar an céad 15
nuair a d'éirigh mé as a bheith ag
imirt rugbaí den chéad scoth. Is
cuimhin liom a bheith ag bacadradh
timpeall le múnla plástair ar mhaide
croise nuair a thosaigh mé ag bain-
istíocht. Níl na maidí croise agam
anois ach táim fós ag bacadradh tim-
peall. Measaim gur aois atá ann," a
deir sé le miongháire.   

Tá sé deacair gan Schmidt a
shamhlú i seomra scoile seachas a
bheith ar an taobhlíne, ach faoi mar a
thosaigh sé sa bainistíocht lean an dul
chun cinn i ngan fhios dó.  "Ní raibh
aon uaillmhian agam a bheith i mo
chóitseálaí. Tar éis roinnt den bhrú a
dtéim tríd, smaoiním ar cén fáth go
bhfuilim. 

Ní raibh aon mhian agam bheith i
mo cóitseálaí. Lá amháin cuireadh an

cheist orm an ndéanfainn roinnt
oibre le líne cúil Bay of Plenty, foire-
ann club sa Nua-Shéalainn. 

Is as sin a d'fhás na cosa. Táim tar
éis a theacht slán cúpla uair, a bhuío-
chas d’imreoirí agus d’fhoireann
bhainistíochta mhaith. Dá bharr, táim
tar éis tairbhe a bhaint as roinnt
torthaí."  

Seans go bhfuil sé ag déanamh
beagáinín as an méid atá déanta aige;
dhá Corn Heineken tar éis dó a
theacht go Laighin agus tuilleadh fós
le theacht. Bhí sé mar chóitseálaí ar
fhoireann scoile sa Nua-Shéalainn,
inar thug sé tús do leithéidí Jerome
Kaino, Carl Hayman, Joe Rokocoko,
Luke McAlister. 

Tá triúr acu sa Fhrainc anois; Hay-
men le Toulon, Rokocoko le Bayonne
agus McAlister le Toulouse. Tá jab

maith déanta aige agus dá bharr
luaitear a ainm le foireann bain-
istíochta na hÉireann. Ach an gcuire-
ann sé sin as dó?  "Ní cuireann sé as
dom. Níl aon uaillmhian agam é a
dhéanamh,” a deir sé. 

“Ní raibh aon uaillmhian agam a
theacht go Laighin sa chéad dul síos
ach an oiread."  

Seans nach cuirfidh sé sin deireadh
leis an gcaint, ach níl mórán cóit-
seálaithe ata in ann an ceann is fearr a
fháil ar Schmidt. Cuir ceist ar bhainis-
teoir Clermont, Vern Cotter, a
thugann aghaidh ar fhoireann
Schmidt sa Chorn Heineken an mhí
seo chugainn agus a chaill ina
gcoinne le Clermont i gcluiche
leathcheannais Chorn Heineken an
bhliain seo caite. 

Níl a shárú ann.

RUGBAÍ

Joe Schmidt [PIC : STEPHEN MCCARTHY / SPORTSFILE]

"Chaith mé ceithre bliana
ag imirt do Manawatu,
agus stróic mé mo thean-
nán Aichill faoi dhó. Ag an
am sin, ní raibh an spórt
proifisiúnta, bhíos 25 bli-
ain d'aois agus ag
múineadh. Mar mhúin-
teoir Béarla, caithfidh tú
an-chuid ceartúcháin a
dhéanamh agus seo an tslí
ar thosaigh mé amach sa
bhainistíocht.  


